
Útdráttur 

 

Markmið þessarar rannsóknar var að kanna kosti og galla útvistunar í steypuskála Alcoa 

Fjarðaáls. Frá upphafi reksturs verksmiðjunnar á Íslandi hefur útskipunarferli verið útvistað til 

Eimskipafélags Íslands. Rannsóknarspurningar verkefnisins byggja á því að svarað sé annars 

vegar út frá rekstrarlegum samanburði eiginframkvæmdar við kostnað útvistunarsamnings við 

Eimskip og hins vegar almennt um kosti og galla samningsins. 

Við vinnslu verkefnisins var stuðst við megindlegar og eigindlegar aðferðir. Hálfopin viðtöl 

voru framkvæmd við stjórnendur Alcoa Fjarðaáls um málefnið og þeirra sýn á útvistunina. 

Öflun tölulegra gagna frá rekstri og samningum Alcoa Fjarðaáls voru forsendur útreiknings á 

eiginframkvæmd samanborið við núverandi samningsverð Eimskip. Framkvæmd var 

vettfangsrannsókn út frá áherslum straumlínulögunar ferlisins og mannaflaþörf skilgreind. 

Niðurstöður verkefnisins benda til tækifæra sem getur komið Alcoa Fjarðaáli til hagsbóta með 

breyttu fyrirkomulagi á mannafla og samnýtingu annarra ferla. Heildarsparnaður þeirra 

tækifæra getur verið umtalsverður. Kostir og gallar útvistunar geta vegið misþungt, hvort sem 

það er í starfsmannamálum, þekkingu, flækjustigi ferlisins, fákeppni eða rekstrarlegum 

niðurstöðum en áherslur og stefnur fyrirtækja hafa þar mikið að segja um heildarmat á 

útvistuninni.  

1 Inngangur 

 

1.1 Lýsing á verkefni 

 

Viðfangsefni þessa verkefnis er útvistun í steypuskála Alcoa Fjarðaáls. Alcoa Fjarðaál byrjaði 

framleiðslu sína árið 2007 og segja má að þrjú megin kjarnaferli byggi upp starfsemi 

verksmiðjunnar. Þau eru kerskáli, skautsmiðja og steypuskáli. Í steypuskálanum eru tvö ferli, 

framleiðsla og útskipun. Framleiðslan á sér stað á jarðhæð með þremur mismunandi 

framleiðsluvélum sem síðan afhenda málminn á neðri hæð til pökkunar og útskipunar. Allt frá 

byrjun hefur útskipunarferlið verið útvistað til Eimskipafélags Íslands. Gerður var samningur 

við félagið til fimm ára og hefur því félagið verið hluti að virðiskeðju steypuskálans frá 

byrjun. Sú virðiskeðja byrjar sem fljótandi málmur sem síðar er steypt í fast form sem á 

endanum er undirbúið til útflutnings og hún send til Evrópu. 

Verkefnið mun taka saman kosti og galla útvistunar Alcoa Fjarðaáls. Metin verða áhrif 

útvistunar út frá rekstrargrundvelli steypuskálaferlisins og ekki síður flæði virðiskeðjunnar.  

Eins og sjá má síðar í ritgerðinni á yfirliti yfir fyrri rannsóknir erlendis og hérlendis þá eru þar 

taldi upp kostir og gallar sem geta fylgt útvistun hjá fyrirtækjum. 

 

1.2 Tilgangur verkefnis og rökstuðningur fyrir vali á viðfangsefni 

 

Þegar kom til vals höfundar á verkefni var horft til þess hvernig tengja mætti nám og starf enn 

frekar og þá með skoðun höfundar á raunverulegu verkefni. Höfundur hefur starfað innan 

Alcoa Fjarðaáls frá stofnun og tekið þátt í þeirri uppbyggingu sem fyrirtækið hefur farið í 

gegnum. Höfundur hefur starfað í innkaupa-, fjármála- og núna í steypuskálateymi. Reynsla 

frá mismunandi ferlum hefur aukið þekkingu á heildarmynd skipulagsins og mikilvægi þess 

að mismunandi ferlar og teymi vinni að þeim sameiginlegum markmiðum sem sett eru af 

fyrirtækinu. Núverandi staða höfundar er verkefnastjóri útflutnings og gæða, en innan þess 

verksviðs er ábyrgð á rekstri samnings við Eimskip. Því hefur höfundur góðan aðgang að 

gögnum samnings og eins innsýn í mismunandi þætti rekstursins. Með þessu er leitast við að 

nota hin mismunandi fræði til uppsetningar á skýrslu sem getur gefið góða mynd af kostum 

og göllum við útvistun hjá steypuskála Alcoa Fjarðaáls. 

Sú ákvörðun Alcoa Fjarðaáls við stofnun fyrirtæksins að útvista hluta af heildarferli 

steypuskálans var tekin fyrir rúmum fimm árum. Var það með því sjónarmiði að áherslur um 

uppsetningu ferla í framleiðslu væru mikilvægastir og sérfræðiþekking skipafélags í 

meðhöndlun á vörum væri því útvistuð. Frá þessum tíma hefur fyrirtækið byggst upp og 

framleiðsluferlar búnir að mótast og eins rekstur verksmiðjunnar orðinn stöðugri. Á þeim 

tímamótum, að endurnýja samning vegna þessa ferlis, er rétt að spyrja spurninga um kosti og 

galla þess að útvistun sé gerð inn í heildarferli steypuskálans. Þarna þarf að taka til 

rekstrarlegrar skoðunar á samningi við þriðja aðila og síðan að framkvæmdin sé gerð af Alcoa 

sjálfu. Eins þarf að meta og skoða áhrif þess að þriðji aðili sé að vinna innan heildarferils 

steypuskálans sem er síðasti snertiflötur Alcoa Fjarðaáls áður en viðskiptavinir fá vöruna til 

sín. 

Verkefnið mun taka saman mismunandi þætti er varða kosti og galla útvistunar og þar með 

geta stjórnendur Alcoa Fjarðaáls tekið ákvörðun um næstu skref, út frá þeim þáttum sem 

fyrirtækið telur mikilvægasta fyrir framtíðarskipulag steypuskálans. 

 

1.3 Rannsóknarspurning og rannsóknarmarkmið 

 

Við skoðun á kostum og göllum útvistunar eru nokkrir þættir sem þarf að meta. Í fyrsta lagi er 

rekstrarlegur samanburður og kostnaðargreining á því að útvista verkefnum í 

útflutningsferlinu og á því að verkefnin séu framkvæmd innan steypuskálans og starfsmanna 

þeirra. Sá samanburður er gerður út frá keyptri þjónustu af Eimskip og síðan á rekstri 

starfsmanna og tækja til að viðhalda ferlinu. Í öðru lagi er skoðun á framkvæmd samnings 

gagnvart nýtingu á mannafla, upplýsingaflæði á milli ferla og eins samlegðaráhrifum við 

framleiðsluferlið. Í þessum þætti er reynt að meta áhrif þess að mismunandi aðilar starfi innan 

ferlanna tveggja. Því má setja fram tvær spurningar sem lýsa verkefninu betur og reynt verður 

að greina og svara: 

- Hver er mismunur á útvistun eða eiginframkvæmd útfrá rekstrarlegum samanburði og 

kostnaðargreiningu útvistunarsamnings við Eimskip? 

- Hverjir eru kostir og gallar útvistunarsamnings Alcoa Fjarðaáls við Eimskip? 

 

1.4 Fræðilegur bakgrunnur rannsóknar 

 

Hugtakið útvistun er vel þekkt innan viðskiptafræðinnar og hefur orðið stærri hluti af 

spurningum stjórnenda í rekstri allra fyrirtækja síðustu árin. Mikið hefur verið skrifað um 

kosti og galla útvistunar eftir mismunandi starfsgreinum. Í öllum rannsóknum eru 

mismunandi aðstæður sem leiða menn til ályktunar á kostum og göllum þeirrar útvistunar sem 

til skoðunar er. Til að meta kosti og galla útvistunar hjá Alcoa Fjarðaáli er notast við að 

skilgreina hugtök útvistunar, virðiskeðjunnar og ekki síst þeirra greiningarlíkana sem notast er 

við matið, kostnaðar-ábatagreiningu (cost benefit analysis) og virðisgreiningu (value stream 

mapping). 

Farið verður yfir fyrri rannsóknir er tengjast útvistun hjá fyrirtækjum erlendis og á Íslandi. 

Niðurstöður þeirra rannsókna eru svo skoðaðar út frá þeirri vinnu sem lagt er upp með í þessu 

verkefni. 

 

1.5 Kynning á aðferðafræði rannsóknar 

 

Við vinnslu verkefnisins er leitast við að nota bæði eigindlegar og megindlegar aðferðir. 

Greining bókhaldsgagna og uppsetning kostnaðarþátta við útvistun verða sett fram út frá 

rekstrarskilyrðum Alcoa Fjarðaáls. Til frekari stuðnings við rannsóknarmarkmið verkefnisins 

eru viðtöl við stjórnendur og starfsmenn tekin. Með þessu er leitast við að ná dýpri og meiri 

skilningi á kostum og göllum útvistunar auk hugsanlegra tækifæra. Uppbygging verkefnisins 

leitast því við að svara fyrst rekstarlegum niðurstöðum og síðar að leggja mat á virðiskeðjuna 

út frá samskiptum, greiningu ferla í virðiskeðjunni og sýn starfsmanna. 

Við mat á gögnum í rannsókninni er horft til þess að greining tölulegra gagna úr bókhaldi 

Alcoa Fjarðaáls sé sett fram ásamt áætluðum rekstrarkostnaði á eiginframkvæmd. Við 

gagnaöflun er miðað við samningsverð á núverandi samningi og niðurstöður settar fram vegna 

eins árs. Listaðir eru upp ákveðnir verkþættir sem tekið er á í samningnum og þeim lýst 

frekar. Við þessa greiningu verður stuðst við kostnaðar-ábatagreiningu sem byggir á 

samanburði og mati á mismunandi þáttum í verkefnum sem þessum. 

Í öðrum hluta þarf að meta kosti og galla þess er viðkemur stýringu samningsins og vinnulagi 

í ferlinu. Samhliða því að taka saman kosti og galla er reynt að meta hugsanleg tækifæri í 

ferlinu og þá nýjar leiðir eða áherslur er varðar útvistunina. Ferlaskipulag er skoðað út frá 

heildaráherslum Alcoa Fjarðaáls og hvernig samræming og stýring ferils hjá þriðja aðila er í 

framkvæmd. Leitast er við að fá fram skoðanir stjórnenda, sérfræðinga og starfsmanna innan 

Alcoa Fjarðaáls og Eimskips á framkvæmd útvistunarinnar. 

 

1.6 Þakkir til aðila 

 
Höfundur vill þakka leiðbeinanda sínum Einari Svanssyni fyrir góða leiðsögn við vinnslu 

verkefnsins. Einnig vill hann þakka starfsmönnum Alcoa Fjarðaáls sem gáfu sér tíma í að 

svara spurningum en þeir eru Smári Kristinsson, Ásgrímur Sigurðsson, Magnús Þór 

Ásmundsson og starfsmönnum Eimskips. Sérstakar þakkir fara til Sveinbjörns Egilssonar og 

Hafliða Hafliðasonar sem hafa veitt höfundi mikinn stuðning og aðstoð við hugmyndir 

höfundar á mörgum sviðum verkefnsins. Að lokum vill höfundur þakka fjölskyldu sinni fyrir 

þrautseigjuna á meðan þessu verkefni stóð, Eddu Ósk Gísladóttur og börnunum Arnóri Daða 

og Eriku Rún. 

 

1.7 Uppbygging ritgerðar 
 

Að inngangi loknum er fjallað um fræðilegan bakgrunn útvistunar með yfirliti yfir fyrri 

rannsóknir á Íslandi og erlendis. Skilgreining lykilhugtaka og greininga er einnig sett fram í 

öðrum kafla. Í kafla 3 er aðferðafræði rannsóknar kynnt ásamt upplýsingum tengdum 

gagnaöflun og framkvæmd. Í kafla 4 fjallar um raundæmisrannsókn verkefnisins en 

undirkaflar eru upplýsingar um Alcoa Fjarðaál, Eimskip og þann þjónustusamning sem er í 

gildi á milli fyrirtækjanna tveggja. Í framhaldi af yfirliti yfir þá þætti sem til skoðunar eru í 

raundæminu tekur höfundur saman gögn úr rekstri og setur fram með kostnaðar-

ábatagreiningu í kafla 5. Vettvangsrannsókn og uppsetning virðisgreiningar eru því næst tekin 

fyrir í kafla 6 og samantekt á meðal annars mannaflaþörf kynnt fyrir ferlið. Kafli 7 byggir á 

viðtölum við stjórnendur Alcoa Fjarðaáls og þeirra sýn á samstarfið ásamt frekari þáttum. Að 

lokum eru niðurstöður settar fram í kafla 8 og er hann byggður upp þannig að svarað er þeim 

rannsóknarmarkmiðum sem sett voru fram í upphafi. Einnig eru ráðleggingar til Alcoa 

Fjarðaáls og almennt um útvistun út frá fyrri rannsóknum og þessari athugun höfundar.  

2 Fræðilegur bakgrunnur 
 

Fræðilegur bakgrunnur verkefnisins byggir á fyrri rannsóknum og þeim rannsóknum sem 

gerðar hafa verið á öðrum fyrirtækjum. Ágæti útvistunar er þekkt og tenging við 

hagfræðilegar og viðskiptalegar kenningar eru til staðar en þá er bara spurningin um hvort 

kenningar samsvari sér við raunveruleikann og árangur þeirra fyrirtækja sem standa að 

útvistun. Þau hugtök sem tekin eru fyrir hér eru útvistun og virðiskeðja en grunnur þessa 

verkefnis byggist á nánari skoðun á þessum tveim þáttum hjá Alcoa Fjarðaáli. Einnig er tekin 

saman fræðileg umfjöllun um þau greiningartól sem höfundur notar, kostnaðar-ábatagreiningu 

og virðisgreiningu. Þegar litið er til fræðilegs bakgrunns á efni verkefnins hefur verið mikið 

skrifað og margar rannsóknir framkvæmdar. Segja má að margar kenningar tengist útvistun. 

Meðal þeirra jákvæðu þátta eru kenningar um stærðarhagkvæmni (economies of scale) og 

sérhæfingu (specialization). 

Í þessum kafla verður tekið saman yfirlit yfir nokkrar af þeim fjölmörgu rannsóknum sem 

gerðar hafa verið á útvistun meðal fyrirtækja í heiminum. Nokkrar rannsóknir hafa verið 

gerðar hér á landi meðal íslenskra fyrirtækja en það sem m.a. hefur einkennt íslensk fyrirtæki 

er að útvistun á sér aðallega stað í upplýsingatækni og ferlum tengdum sérlausnum á kerfum, 

dæmi um þetta eru bókhaldskerfi og önnur tölvumál. Einnig er nokkuð um útvistun á ferlum 

sem ekki krefjast mikillar menntunar eins og ræstingum, mötuneyti og öryggisgæslu. 

 

2.1 Útvistun 

 

Orðið útvistun (outsourcing) er vel þekkt hugtak í heimi viðskipta og rekstrar á fyrirtækjum 

og stofnunum. Segja má að notkun á orðinu útvistun í viðskiptafræði hafi að hluta til orðið 

tíska í stefnu fyrirtækja á undanförnum árum. Talsvert mikið efni er til um þetta hugtak og í 

flest öllum bókum sem kenndar eru í viðskiptafræði hafa að geyma skilgreiningu og útlistun á 

útvistun. Einnig hafa verið framkvæmdar rannsóknir á útvistun hjá mismunandi aðilum og 

atvinnugreinum bæði erlendis og á Íslandi. 

Skilgreining á hugtakinu útvistun er sú ákvörðun um að færa ábyrgð og verksvið sem jafnan 

hefur eða getur verið unnið af fyrirtækinu sjálfu til annars aðila sem tengist ekki fyrirtækinu. 

Með þessu er fyrirtækið að kaupa þjónustu eða vöru sem hluta af virðiskeðju þess fyrirtækis. 

Samspil útvistunar og sérhæfingar er mjög mikil og samofið ákvarðanatöku fyrirtækja í að 

einblína á þá þætti sem fyrirtækið telur sig hvað best í. Leitast er við að sá aðili sem þjónustar 

fyrirtækið sé með sérþekkingu  á sínu sviði og því nái nýting heildarferlis fyrirtæksins betri 

árangri þar sem mismunandi aðilar framkvæma eftir sinni sérhæfingu. Sá árangur á að sjást í 

betri vöru og ekki síst nýtingu fjármagns við gerð hennar. Útvistunin sjálf getur innihaldið 

færslu á starfsfólki, búnaði eða húsnæði frá fyrirtækinu til þriðja aðila (Heizer og Render, 

2004). 

Fjöldi fyrirtækja ræðst í vinnu við útvistun verkefna innan sinna raða á þeim forsendum að 

hagræðing og betri gæði séu sótt í brunn annarra aðila. Auk þess horfa sum fyrirtæki til þess 

að lækka bundið fé í eignum og í stað þess eiga vörumerki sem byggist upp á útvistun. 

Nokkur fyrirtæki hafa stigið það skref að útvista allri sinni virðiskeðju og því stendur 

fyrirtækið einungis uppi að nafninu til. Með þessari leið hafa þau náð góðum árangri í 

ávöxtun á fjármunum sínum (Kotler, 2003). 

Við þá ákvörðun að útvista hluta virðiskeðjunnar fara stjórnendur fyrirtækja í greiningu á 

henni með það fyrir augum að ná betri árangri. Það gera þeir með því að leggja upp hvaða 

þættir keðjunnar skapa þeim sérstöðu eða samkeppnisforskot á markaði. Þessir þættir eru 

mismunandi eftir fyrirtækjum og þeim atvinnugreinum sem fyrirtækið starfar í. Þegar greining 

liggur fyrir um þætti sem fyrirtækið skapar sína sérstöðu á, er þeim ætlað að vera áfram innan 

stjórnunar fyrirtæksins sjálfs og kraftar og áherslur starfsmanna fara einungis í þann hluta 

virðiskeðjunnar. Aftur á móti sitja eftir þættir keðjunnar sem taldir eru minna mikilvægir 

samkvæmt stjórnendum. Þeir þættir eru greindir til að sjá hvort hagræðing eða betri gæði geti 

átt sér stað með utanaðkomandi fyrirtæki sem framkvæmir þann þátt. Nær oftast er leitast við 

að finna fyrirtæki sem sérhæfir sig á því sviði sem ákvörðun liggur fyrir um að megi útvista 

og því taldar meiri líkur á að viðkomandi fyrirtæki geti framkvæmt sama hlut á skilvirkari 

hátt. Þetta getur legið í mörgum þáttum eins og fólki eða tækniþekkingu (Hill og Jones, 2004). 

Þeir verkþættir sem nær oftast er haldið innan fyrirtækisins snúa að kjarnastarfsemi en aftur á 

móti er leitast við að útvista stoðstarfsemi. Því má segja að útvistun sé nær alltaf skipt í tvo 

flokka, útvistun kjarnaferlis (core outsourcing) og útvistun stoð- eða jaðarferlis (peripheral 

outsourcing). Matið á milli kjarna- og stoðferlis liggur oft í skilgreiningu stjórnenda hvers 

fyrirtækis fyrir sig um hver séu langtímamarkmið þess og eiginleikar starfseminnar í dag sem 

hugsanlega hafa skapað fyrirtækinu ákveðna sérstöðu á sínum markaði. Þær hættur sem búa 

að baki útvistunar úr kjarnastarfsemi eru nær alltaf tengdar þekkingu og reynslu en með því að 

útvista þeim hluta er hætta á að þeir birgjar sem þjónusta þann hluta komi sér upp þekkingu 

sem þeir nýta sjálfum sér til hagsbóta. Dæmi um þetta eru þekkt frá Bandaríkjunum þar sem  

sjónvarps-, hjóla- og bílaiðnaðir hafa útvistað þáttum sem lágu nær kjarnanum til annarra 

landa. Leiddi það til þess að fyrirtæki þaðan náðu þekkingu og byggðu upp sinn iðnað heima 

fyrir. Afleiðingin var hnignun í þessum greinum í Bandaríkjunum (Gilley og Rasheed, 2000). 

Á mynd 1 má sjá hvernig virðiskeðja fyrirtækis lítur út fyrir og eftir ákvörðun um útvistun. Í 

þessu tilfelli hefur framleiðslu (production) og þjónustu viðskiptavina (customer services) 

verið útvistað meðan þróunar- og rannsóknar vinna (research and development) ásamt sölu og 

marðaðssetningu (marketing and sales) er haldið eftir innan fyrirtæksins (Hill og Jones, 2004). 

 

 

Mynd 1 – Fyrir og eftir útvistun (Framsetning höfundar byggt á Hill og Jones, 2004). 

 

Eftir að útvistun á sér stað hefst ferli á milli fyrirtækjanna tveggja sem að um ræðir, þetta ferli 

byggist nær oftast á því að langtíma sambönd myndast og upplýsingaflæði milli þeirra verða 

mikil. Eins og fram hefur komið hér að framan þá leitast fyrirtæki eftir því að lækka kostnað í 

sínum ferlum með útvistun. Sú lækkun getur komið fram í því að sérfræðiþekking sé til staðar 

og eins hugsanleg stærðarhagkvæmni. Þessu er hægt að lýsa til dæmis í verkum sem krefjast 

tölvuþekkingar og kerfum eins og bókhald. Með útvistun kemst fyrirtækið framhjá því að 

leggja út fyrir stofnkostnaði á launakerfi og þjálfun á starfsfólki. Sérfræðiþekkingin sem 

fyrirtækið kemur með inn getur einnig haft áhrif á betri stýringu ferlisins. Með því getur 

kostnaður lækkað og leitt til þess að verð lækkar til viðskiptavina. Aðrir þættir sem teljast til 

kosta við útvistun eru betri gæði vegna sérfræðiþekkingar og fækkun gæðavandamála innan 

ferlisins og sú staðreynd að eftir að fækkað hefur verið í virðiskeðjunni geti stjórnendur 

einblínt á hina þættina sem eftir eru. Þar ætti því betri árangur að nást í uppbyggingu og 

rekstri þeirra þátta sem teljast til aukinnar virðisaukningar innan fyrirtækisins (Hill og Jones, 

2004). 

Meðal þeirra þátta sem geta valdið áhættu eru að fyrirtækið sem útvistar verði of háð hinu 

fyrirtækinu. Þetta lýsir sér í því að fyrirtækið fengi hærra verð fyrir þjónustuna eða 

hugsanlega verri gæði en ætlast var til. Þetta getur átt sér stað sérstaklega ef umhverfi býður 

upp á fákeppni á markaðnum fyrir útvistunarferlið, ef markaðurinn hefur nokkra eða marga 

aðila sem geta stigið inn í ferlið þá veitir það ákveðið aðhald í framkvæmd. Aðrar hættur eru 

meðal annars vandamál í skipulagningu og samþættingu í virðiskeðjunni þar sem ferlið er 

látið ganga á ákveðnum hraða eða afköstum sem síðan þarf að breyta vegna þess að 

útvistunarferlið er ekki í sama takti. Lélegt upplýsingaflæði á milli aðila þar sem gögn sem 

skipta máli glatast eða koma ekki fram geta valdið skaða. Öll þessi atriði hér að framan er 

hægt að lágmarka með því að skilgreina hugsanlegar hættur sem geta komið upp í 

framkvæmd samninga og þar með hugsanlega vaktað að hálfu fyrirtæksins sem útvistar til 

þriðja aðila (Hill og Jones, 2004). 

Í grein Christopher B. Clott (2004) segir að alþjóðleg útvistun sé ört vaxandi hluti af 

alþjóðlega hagkerfinu. Stærð útvistunar árið 2001 í heiminum var áætluð 3,7 billjónir 

bandaríkjadala og áætluð að vera um 5,1 billjónir í lok árs 2003.  Sérfræðingar mátu svo að á 

næstu 12 árum myndi 3,3 milljónir starfa flytjast á milli landa í formi útvistunar. Því hefur 

einnig verð haldið fram að útvistun hafi breytt miklu til hins betra í landslagi fyrirtækja og 

atvinnugreina í heiminum. Sá þáttur sem hafði hvað mest áhrif á þessa þróun er notkun 

internetsins og framfarir í upplýsingatækni en með þeim framförum hafa alþjóðlegir markaðir 

opnast og samskipti orðið auðveldari og hraðari. Það hefur gefið fyrirtækjum þann möguleika 

að geta sótt þjónustu eða jafnvel vöru frá hvaða staðsetningu í heiminum. 

Í gögnum sem birt eru af Efnahags- og þróunarstofnunni (OECD) náði hápunktur útvistunar 

hjá fyrirtækjum á árabilinu 1980 til 1990 eftir mikla sveiflu í endurskipulagningu og 

einföldunar í rekstri fyrirtækja. Vöxtur tekna út frá úvistun hefur aftur móti haldið 30% til 

35% vexti á ári allt til ársins 2007. Sérfræðingar áætluðu á þeim tíma að sambærilegur vöxtur 

sem var árin fyrir 2007 yrði aftur náð á árinu 2012 (Marchegiani, Ciustiniano, Peruffo og 

Pirolo, 2012). 

Tölvufyrirtæki sem tóku þátt í .com bólunni á sínum tíma hafa nýtt sér útvistunar möguleika 

sína mikið undanfarin ár en meðan á góðærinu stóð var mikil eftirspurn eftir tölvuþekkingu. 

Þegar bólan sprakk á endanum stuðlaði það að niðursveiflu í hagkerfinu sem leiddi til þessa 

að tölvufyrirtækin þurftu að aðlaga rekstrarkostnað sinn að breyttu umhverfi. Það gerðu þeir 

með því að sækja í tölvuþekkingu erlendis en þá hafði byggst upp mikil þekking í öðrum 

heimsálfum sem hægt var að kaupa á mun ódýrari hátt en ella í heimalandinu (Kakumanu og 

Portanova, 2006). 

Meðal þeirra fyrirtækja sem hafa nýtt sér nýja sýn stjórnenda er tölvurisinn IBM. Fyrirtækið 

býður upp á alhliða rekstur og þjónustu er tengist upplýsingatækni og hefur byggt upp 

alþjóðlegt net samstarfsaðila sem bjóða sérfræðiþekkingu sína. Fyrirtækið byggir á þeirri 

staðreynd að önnur fyrirtæki bæti hag sinn á því að útvista upplýsingatækni síns fyrirtækis til 

IBM. Þessu til stuðnings hafa þeir meðal annars rannsakað 244 fyrirtæki á bandaríska 

hlutabréfamarkaðnum sem hafa gengið að stórum samningum er tengjast útvistun. Þeir þættir 

sem IBM hefur skoðað eru áhrif á sölu, kostnað, hagnað fyrir skatt og hagnað á hlut. 

Niðurstöðurnar eru nokkuð afgerandi þar sem skoðað var bæði meðaltal fyrirtækjanna 

samanborið við meðaltal iðnaðarins sem fyrirtækið starfaði í. Nefna má að hagnaður fyrir 

skatta var meiri hjá þeim sem útvistuðu. Sama má segja við samanburð þeirra á fyrir og eftir 

útvistun og jákvæðar niðurstöður á öllum mælikvörðum voru útvistunarstefnunni í hag. Tekið 

er fram að aðrir þættir í rekstri fyrirtækjanna eru að sjálfsögðu áhrifavaldar en rakin eru einnig 

raunveruleg dæmi fyrirtækja eins og tryggingafélagsins Manulife og verkfræðifyrirtæksins 

Fluor (IBM Global Services, 2010). 

Í grein Le Bon og Hughes (2009) eru teknar fyrir helstu hættur við útvistun í 

þjónustufyrirtækjum. Greinarhöfundar benda á að síðustu ár hafa fyrirtæki tekið upp stefnu 

útvistunar til að ná fram hagræðingu í launakostnaði og að ná inn sérþekkingu í fyrirtækið 

fyrir ákveðin verkefni. Með þessu ná fyrirtækin að einbeita sér að því sem þau telja sig vera 

best í. Dæmi um alþjóðleg fyrirtæki sem hafa nýtt sér alþjóðavæðinguna og 

útvistunarmöguleika eru meðal annars Nike. Þessi alþjóðlegu fyrirtæki hafa útvistað verkferla 

sína út fyrir heimalandið og stundum í aðrar heimsálfur. Ástæður fyrir þessari þróun er að 

fleiri lönd hafa opnast í ríkari mæli með alþjóðavæðingunni og gert því fyrirtækjum kleift að 

stunda viðskipti á milli landa á auðveldan hátt. Því leitast fyrirtæki við að staðsetja ódýrt 

vinnuafl í ferlum sínum og útvistun framkvæmd í löndum þar sem launakostnaður er lægri. 

Annað dæmi um útvistun hjá alþjóðlegufyrirtæki er Dell sem framleiðir tölvur en ákvörðun 

var tekin um að útvista þjónustuveri fyrirtækisins til Indlands og því áherslur Dell á 

framleiðsluferlum sínum en ekki þjónustu hlutanum. Ef marka má niðurstöður könnunar um 

ánægju viðskiptavina með það að þjónustunni væri sinnt af Indverjum má greina að þessum 

þætti þarf að sinna vel af fyrirtækinu sjálfu því tveir þriðju sem tóku þátt í könnunni voru 

óánægðir með þjónustuna. 

Le Bon, J. og Hughes D.E. (2009) setja að lokum fram nokkrar kenningar um hvaða hættur og 

vandamál geta komið upp við úthýsingu á þjónustu fyrirtækja. Meðal þeirra kenninga eru að 

ef fákeppni ríkir á heimamarkaði sé mikil hætta á að fyrirtæki nýti sér þá stöðu og afhendi 

verri eða dýrari þjónustu. Önnur vandamál svo sem menningarlegur munur á milli aðila vegna 

uppruna og staðsetningar fyrirtækja getur einnig valdið erfiðleikum. Einnig geta atriði eins og 

markmið og hugsanlegar útfærslur á greiðslum tengdum samningum valdið skekkju en dæmi 

um þetta er að ef greiðslur samnings eru byggðar á því hversu margra viðskiptavina þjónustan 

er veitt og því reynir þjónustufyrirtækið að afgreiða sem flesta á sem stystum tíma. Þetta getur 

komið niður á gæðum þjónustunnar. 

Könnun Deloitte Consulting sem Steven Tadelis (2007) nefnir í grein sinni sýnir að ekki er 

útvistun alltaf besti kosturinn. Höfundur rekur hvernig útvistunarstefna fyrirtækja hefur 

mistekist og helsta ástæða þess hefur verið falinn kostnaður. Falinn kostnaður er sá kostnaður 

sem kemur utan samnings og í aukaverkum við að efla samning við útvistun. Í könnun 

Deloitte Consulting sem var framkvæmd á 25 alþjóðlegum fyrirtækjum kemur fram að 25% 

fyrirtækja höfðu tekið til baka þá útvistun sem þau höfðu þegar lagt í. Töldu fyrirtækin sig 

geta unnið þjónustuna betur með lægri rekstrarkostnaði. Um 44% töldu að kostnaður hefði 

ekki lækkað við útvistun og var megin ástæðan að falinn kostnaður væri meiri en áætlanir 

gerðu ráð fyrir þegar lagt var af stað. 

Í grein Kakumanu og Portanova (2006) sem tóku saman og rannsökuðu útvistun tölvumála 

kemur fram að þó nokkuð getur farið úrskeðis hjá fyrirtækjum. Meðal þess eru væntingar 

stjórnenda til sparnaðar en reynslan sýni að sparnaður kemur ekki endilega eins hratt inn 

vegna þess lærdómsferlis sem þarf að ganga í gegnum þegar útvistun á sér stað til þriðja aðila. 

Annar þáttur sem er mikilvægur er stýring, yfirsýn og ábyrgð mismunandi þátta í rekstri en 

flutningur út fyrir getur hamlað góðri stýringu á gögnum og upplýsingum er varðar rekstur 

fyrirtækisins. Einnig getur ábyrgðasvið verið óljóst og hvorugur aðili telur sig bera ábyrgð á 

ákveðnum málum og er sérstaklega nefnd ábyrgð á ráðningu starfsmanna en það er alltaf í 

höndum þess sem þjónustar. Fyrirtækið sem útvistar hefur því lítið sem ekkert að segja um 

hvernig starfsmannamálum er háttað. Að lokum eru dæmi tekin fyrir um hvernig þekking geti 

tapast út úr fyrirtækinu, trúnaðarbrestur komi upp á milli aðila og menningarlegur munur 

spilli fyrir samstarfinu. 

Rannsókn sem tveir franskir fræðimenn,  Bertrand Quélin og Francous Duhamel birtu árið 

2003 umfjöllun um samræmingu stefnu útvistunnar og fyrirtækja. Rannsóknin er framkvæmd 

út frá áherslum höfuðsstöðva stórra framleiðslufyrirtækja í Evrópu á útvistunar möguleikum 

sínum og þeirri sýn sem stjórnendur hafa. Meðal þess sem þeir lýsa er hversu mikil pressa er á 

stjórnendur fyrirtækja á þeim tíma að skila virðisaukningu í fyrirtækinu. Stjórnendur leita því 

í auknum mæli til útvistunar með markmiðum eins og til dæmis að lækka kostnað og 

fjárbindingu fyrirtæksins. Bertrand og Francous setja fram að útvistun er ekki einungis 

viðskiptaákvörðun fyrirtækis heldur liggi hún í stefnu fyrirtæksins sjálfs þar sem lagaleg mörk 

fyrirtæksins geta breyst og eins eru æðstu stjórnendur fyrirtæksins hluti af ákvörðunarferlinu. 

Einnig segja þeir að útvistun er hluti af stefnu sem muni lifa áfram meðal fyrirtækja og 

tengjast áherslum um lækkun kostnaðar. Aftur á móti benda þeir á að lækkun kostnaðar geti 

aðeins komið til við ákveðnar aðstæður þar sem útvistunaraðili hafi aðgang að 

stærðarhagkvæmni sem skapi þeim sérstöðu frá því fyrirtæki sem útvistar sinni starfsemi. Ein 

af megin niðurstöðum þeirra Bertrand og Francous sem vekur talverða athygli, er að umhverfi 

fyrirtækja og þar með aðstæður þeirra er ekki álitið vera ráðandi hluti í ákvörðunarferli um 

hvort útvistun eigi að eiga sér stað (Quélin og Duhamel, 2003). 

Í pólskri rannsókn sem framkvæmd var á árunum 2007 til 2009 á útvistun framleiðanda í 

vestur Póllandi kannaði hvaða fyrirkomulag fyrirtækin unnu með er tengist flutningum og 

meðal annars vöruhúsastarfsemi. Teknir vorur fyrir þrír iðnaðir, rafmagns-, húsgagna og 

matvælaiðnaður. Alls tóku 188 fyrirtæki í könnunni og voru þau af öllum stærðum. 

Niðurstöðurnar eru settar fram eftir hverjum iðnaði fyrir sig þar sem fyrirtækin eru spurð um 

hvort útvistun eða eigin starfsemi sé til staðar á nokkrum þáttum rekstrarins. Þegar litið er til 

hvort fyrirtæki útvisti flutningum á sínum vörum voru niðurstöðurnar að rúm 50% af 

fyrirtækjunum útvistaði þeim hluta virðiskeðjunnar. Aftur á móti þegar niðurstöður eru 

skoðaðar tengdar vöruhúsastarfsemi má sjá að aðeins um 10% fyrirtækjanna útvista þeim 

hluta. Sem sagt um 90% fyrirtækja reka þann hluta sjálf en höfundur pólsku rannsóknarinnar 

leggur fram þá tilgátu að því nær sem starfseminn er kjarnahluta fyrirtæksins er líklegra að 

þau haldi sig við eigin rekstur eins og meðal annars vöruhúsa- og pökkunarstarfsemi. Þetta 

eigi sérstaklega við starfsemi í matvælaiðnaðnum þar sem þekking pökkunar getur verið 

nátengd framleiðsluferlinu. Ein af niðurstöðum höfundar er að fyrirtæki sem byggja upp á 

gæðakröfum og sveigjanleika kjósa alla jafnan eigin rekstur á þessu sviði þar sem traust á 

flutningafyrirtækjum sé ekki til staðar um þá þekkingu sem krefst á meðhöndlun vörunnar 

(Szuster, 2010). 

Grein sem birtist í blaði kanadískra endurskoðenda um útvistun eða eigin rekstur, er því velt 

upp hvað eigi að gera í flutninga- og vöruhúsastarfsemi fyrirtækja þegar kemur að 

ákvörðunartöku um rekstur þessara hluta virðiskeðjunnar. Leitað er til tveggja sérfræðinga 

sem mæla með sitt hvorri leiðinni en báðir hafa þeir mikla reynslu úr stjórnun og breytingum 

tengdum fyrirtækjum. Höfundur greinarinnar Andrea Civichino (2013) byrjar að spyrja, ef 

fyrirtæki vill útvista innan sinnar starfsemi, hvar eigi að byrja ? Nefnir hann að framarlega á 

þeim lista eru flutningar og vöruhúsastarfsemi. Ástæður þess að fyrirtæki vilja halda þessum 

hlutum innanhúss getur verið meiri stjórn en aftur á móti ef útvistun er valin er fyrirtækið að 

leita eftir þáttum eins og lækkun kostnaðar, áherslu á kjarnastarfsemi og sækja þekkingu til 

annarra aðila. Oftast nær leita fyrirtæki eftir lækkun kostnaðar en hversu miklum sparnaði ná 

þau? Sem fyrsta skref þurfi að liggja fyrir greining á virðiskeðjunni sem byggja megi á 

ákvarðanatöku um hvaða lausnir í flutninga- og vörurhúsastarfsemi þjóni best fyrirtækinu. 

Dan Snider (2013) skrifar með kostum útvistunar og nefnir að áherslur á kjarnastarfsemi sé 

lykilþáttur í ákvörðun um að útvistun eigi sér stað til þriðja aðila. Gæði í afhendingum aukist 

en einn af mikilvægari þáttum fyrirtækjanna er að samstarf á milli þeirra byggi á traustum 

grunni. Shawn Casemore (2013) mælir með eigin rekstri þessara þátta og nefnir að fyrirtæki í 

framleiðslu taki oft ákvarðanir um að útvista stýringu sinni á vöruflæði og það geti hindrað 

þau inn á nýja markaði, þar sem þeir byggi ekki upp þekkingu innan sinna raða. Nefnir hann 

einnig að hann hafi ekki enn séð sönnur þess að eitthvað fyrirtæki geti stutt fullyrðingar um að 

útvistun lækki kostnað. Nýlega hafi meðal annars bandaríska verlsunarkeðjan Walmart 

tilkynnt að þeir muni nota sína eigin flutningabíla til þjónustu á innflutningi og dreifingu með 

því sé ætlað að ná betri stýringu á kostnaði og afgreiðslutíma vara. Sú reynsla sýni að lækkun 

kostnaðar geti komið til hjá fyrirtækjum í stuttan tíma en til lengri tíma litið sé fyrirtækið ekki 

að ná hagræðingu (Civichino, 2013). 

Bandarísku samtökin SCRC eða Supply Chain Resource Cooperative sem halda úti útgáfu og 

skrifum um málefni virðiskeðju fyrirtækja birtu grein árið 2002 sem byggð er á rannsókn 

KPMG á ástæðum framleiðslufyrirtækja til útvistunar í flutningastarfsemi. Rannsókn KPMG 

sem byggir á því hvaða þættir það eru sem skipta mestu máli við ákvörðun um útvistun. Fram 

kemur að mikill meiri hluti svarenda eða 77% útvista að minnsta kosti 10% af sinni 

flutningastarfsemi til þriðja aðila. Um 55% fyrirtækja útvista nær allri sinni starfsemi eða 91% 

af þeim þáttum sem tengjast flutningum. Þegar litið er til svörunar um ástæður útvistunar hjá 

framleiðslufyrirtækjum er 43% þeirrar skoðunar að kostnaður sé sá mikilvægasti. En þar 

sækja fyrirtækin í stærðarhagkvæmni flutningafyrirtækja. Þáttur sem lendir í öðru sæti er 

sveigjanleiki út frá framleiðslumagni en höfundur greinarinnar nefnir einnig að sum fyrirtæki 

reki þetta sem hluta af sinni starfsemi til að ná stjórn á lager og afhendingu til viðskiptavina. 

Með því að hafa þetta í eigin rekstri nái fyrirtækin að lækka kostnað þrátt fyrir aukið 

framleiðslumagn. Þriðji þátturinn er aukin gæði en sá þáttur er mikilvægur í hörðu 

samkeppnisumhverfi. Fjórði og síðasti þátturinn er tækniþróun og sveigjanleiki vinnuafls sem 

framleiðslufyrirtækin sækja sér til þriðja aðila (Kruse, 2002). 

Dæmi um hversu langt fyrirtæki ganga í sinni útvistun eru frá því að vera nánast 100% til 

minni eininga. Bílaframleiðandinn Chrysler útvistaði meðal annars allri framleiðslu á ákveðni 

minni tegundum bíla sem þeir seldu. Fyrirtækin Chrysler og Ford byggja sína virðissköpun á 

einungis litlu leyti frá sinni eigin framleiðslu eða rúmlega 25%. Stórfyrirtækið Boeing hefur 

einnig fetað þessa leið með framleiðslu á Boeing 767 vél sinni þar sem 10% virði vélarinnar 

var framleitt af Boeing verksmiðjunum sjálfum. Meiri hluti vélarinnar var framleiddur af 

öðrum fyrirtækjum eins og Fuji, Kawasaki og Mistubishi (Gilley og Rasheed, 2000). 

Reynsla Boeing á útvistun er aftur á móti áhugaverð þegar litið er til síðustu ára og þá 

sérstaklega sýn sölustjóra fyrirtæksins, Jim Albaugh. Í viðtali sem tekið var við hann eftir 

fyrirlestur hans í Seattle háskóla segir hann að útvistunarstefna Boeing hafi verið röng og 

meðal annars átt þátt í því að framleiðsla á Boeing vélinni 787 hafi gengið illa og kostað 

fyrirtækið mikla peninga. Að hans mati gekk útvistunin of langt og tæknileg atriði sem áður 

voru innanhússferli útvistuð til margra aðila. Á endanum gengu sumir hlutir virðiskeðjunnar 

ekki upp og fyrirtækið stóðst ekki væntingar. Sérfræðingar á Wall Steet áætluðu að fyrirtækið 

hafi þurft að leggja 12 til 18 milljarða ofan á þá 5 milljarða sem áætlanir gerðu ráð fyrir. 

Ákvörðun vegna útvistunar 787 vélarinnar var tekin 2003 en ákveðnar efasemdaraddir voru 

innan fyrirtækisins árin áður (Gates, 2011). 

Maður að nafni Joe Hart-Smith hélt fyrirlestur og gaf út grein árið 2001 sem varaði einmitt 

við þeirri þróun sem Boeing myndi lenda í en sjá má að spá hans rættist að mörgu leyti. Eitt af 

því sem Hart-Smith segir í grein sinni og sölustjórinn staðfestir er að með því að búta niður 

virðiskeðjuna og sækja sparnað inn í allar litlu einingarnar hafi það leitt til þess að menn gátu 

ekki sett saman alla þá hluti sem komu frá mismunandi aðilum í ferlinu. Með þessu bendir 

Hart-Smith á að skoða þurfi heildarferlið þegar leitað sé að lækkun kostnaðar, ekki skal leita 

leiða með því að brjóta upp ferlið og tekur hann dæmi um að lækkun á einum kostnaði sem 

snertir allt ferlið sé hugsanlega áhrifameiri en 20 minni liðir sem hafa verið teknir upp eftir að 

keðjan er brotin upp. Til rökstuðnings máli sínu bendir hann á að flugvélaframleiðandinn 

Douglas hafi gert sömu mistök er varðar útvistun og Boeing. Í því tilfelli voru það 

undirverktakar framleiðandans sem tóku allan hagnað út úr framleiðslu vélarinnar DC-10 en 

Douglas hélt eftir öllum umframkostnaði sem vélin bar í framleiðslu. Bendir Hart-Smith 

einnig á að í sumum tilfellum sé hugsanlega betra að sækja ný verkefni inn í fyrirtækið ef 

meiri framleiðslugeta er til staðar í virðiskeðjunni í stað þess að útvista verkefninu. Þarna 

komi til þekking og reynsla sem þurfi að halda við og það sé gert með uppfyllingarverkum 

sem þurfa ekki endilega að tengjast kjarnastarfsemi fyrirtæksins. Að lokum setur Hart-Smith 

fram leiðir sem stjórnendur geta nýtt sér til lækkunar kostnaðar og ákvörðunum tengdum 

útvistun. Sem dæmi er skipulagning á samþættingu mismunandi þátta í virðiskeðjunni ekki 

raunhæfur kostur og að fyrirtæki þurfi að átta sig á því að lágmarks verkefnum þarf að halda 

innan fyrirtækis svo hægt sé að byggja á frekari þróun vörunnar (Hart-Smith, 2001). 

 

2.2 Útvistun á Íslandi 
 

Samhliða aukinni áherslu á útvistun erlendis hefur hugtakið verið rætt hér á landi. Mörg 

fyrirtæki hafa nýtt sér þau tækifæri sem felast í útvistun. Ráðstefna sem haldin var í mars 

2007 af Samtökum Iðnaðarins, Ríkiskaupum og ráðuneytum fjármála, iðnaðar og viðskipta 

bar yfirskriftina „Útvistun – allra hagur“. Rædd voru mál er tengjast breytingu á VSK 

umhverfi ríkisstofnana sem myndi gera þeim kleift að kaupa tölvuþjónustu af aðilum á 

einkamarkaði. Meðal framsögu aðila var Þórólfur Árnason, þáverandi forstjóri Skýrr hf en 

hann taldi að mikil tækifæri lægju í skýrri stefnu ríkisins um útvistun opinberra verka til 

einkaaðila og sagði að almennt viðhorf til útvistunar væri jákvætt. Opinberar stofnanir væru 

stærsti einstaki aðilinn á Íslandi í rekstri upplýsinga og tölvutækni. Bragi L. Hauksson, 

þáverandi deildarstjóri upplýsingatæknideildar ríkisskattstjóra sagði frá rekstri þeirra 

stofnunar en mikill meirihluti verkefna væri útvistað til einkaaðila. Sagði hann frá því að 

mikilvægt væri að halda jafnvægi á milli útvistunar og eigin reksturs þar sem tiltekin störf 

ættu vera innan verksviðs stofnunnar vegna mikilvægi þekkingar. Útvistun væri alla jafnan 

hagur allra aðila sem að henni kemur. Í erindi sem Hjörtur Þorgilsson, þáverandi 

upplýsingatæknistjóri Icelandair hélt kom fram að mikilvægi samningagerðar og gegnsæi 

samninga væri einn að mikilvægustu þáttum í ákvörðunum um útvistun. Skilgreining á vald- 

og ábyrgðarsviði væri mikilvægur þáttur ásamt því að hlúa að þekkingu innan fyrirtæksins. 

Vel heppnuð útvistun myndi skila fyrirtækinu hagkvæmni í rekstri, aukinni þjónustu og að 

rekstrarkostnaður yrði skýrari (Guðmundur Ásmundsson, 2007). 

Árið 2009 framkvæmdu Ingi Rúnar Eðvarðsson og Sigrún Björg Sigurðardóttir (2009)  

rannsókn á útvistun í íslenskum þjónustufyrirtækjum og hvort útvistun ætti sér stað á milli 

landshluta. Rannsóknin byggði á viðtölum við 10 sérfræðinga og fulltrúa þjónustufyrirtækja. Í 

rannsókninni kemur fram að helstu verkefni sem verða fyrir valinu á úvistun eru 

öryggisgæsla, bókhald, tölvumál, ræstingar, símsvörun og bakvinnsla. Flest af þessum 

störfum krefjast ekki mikillar menntunar og teljast til stoðþjónustu í fyrirtækjum. Þegar 

skoðaðar voru ástæður útvistunar voru nefndar meðal annars, lækkun kostnaðar, aukið 

rekstraröryggi, dreifing áhættu, starfsmannavelta og geta fengist við þau verkefni sem 

fyrirtækið er hvað best í. Flestir þeir sem  spurðir voru gáfu útvistuninni góða einkunn og voru 

ánægðir en óvíða lækkaði kostnaðurinn aftur á móti. Þessi niðurstaða er í takti við erlendar 

rannsóknir. 

Rannsóknarstofnun Háskólans á Akureyri framkvæmdi netkönnun meðal 265 fyrirtækja árið 

2004 á Íslandi og var rúm 40% fyrirtækja og stofnana sem hafði útvistað hluta af sinni 

starfsemi. Sú starfsemi sem varð fyrir valinu voru flutningar, öryggisgæsla, ræstingar, 

bókhald, mötuneyti, tölvumál og tryggingar (Ingi Rúnar Eðvarðsson, 2006). 

Nýleg meistararitgerð Bisgaard, N. (2012) „Outsourcing in Icelandic SMEs companies“ tekur 

á svipuðum rannsóknarþáttum og fyrri rannsóknir en markmið rannsóknarinnar er að finna 

hvaða ástæður, stefna og viðmið liggja fyrir útvistun hjá litlum og meðal stórum fyrirtækjum á 

Íslandi. Niðurstöður um hvaða þættir eru útvistaðir eru á sömu nótum og fyrri rannsóknir og 

þar er meðal útvistaðra verkefna flutningar, tölvumál og bókhald. Ástæður fyrir útvistun á 

flutningi  er sú að þessi fyrirtæki komast í stærra flutningsnet þar sem sérfræðiþekking er til 

staðar. Með þessu ná þau lækkun á föstum kostnaði og verða sveigjanlegri. Í rannsókninni er 

farið nokkuð ítarlega yfir hvaða þættir verða fyrir vali hvers fyrirtækis eftir atvinnugrein. Þar 

kemur ekki á óvart að um sömu verk er að ræða nema þá í mismunandi forgangsröð eftir því 

hvort þau eru lítil eða meðalstór. Í lokaorðum höfundar kemur fram að gott væri í 

framtíðarrannsóknum að greining væri gerð á tilteknum fyrirtækjum og útvistunarferlum 

þeirra. Með því væru tekin fyrir ákveðin fyrirtæki í hverri atvinnugrein eftir stærð, greining 

framkvæmd á ástæðum útvistunar og árangur skoðaður. 

Fjórða og síðasta innlenda rannsóknin sem tekin er hér fyrir er rannsókn á útvistun 

upplýsingatækni sem þeir Ársæll Valfells og William J. Tastle (2007) framkvæmdu. Úrtakið 

voru 11 stór fyrirtæki úr mismunandi atvinnugreinum og var rannsóknin framkvæmd með 

opnum viðtölum við stjórnendur. Öll fyrirtækin höfðu útvistað hluta af starfsemi sinni síðustu 

5 árin og sum byrjað fyrir 10 árum. Niðurstöður rannsóknarinnar voru þær að fyrirtækin voru 

ekki endilega að leitast eftir lækkun á kostnaði og þar með töldum launakostnaði, heldur var 

megin rök fyrir útvistun að ná stöðugleika í kostnaði og auknum heildarvirðisauka 

fyrirtæksins. Í þessum fyrirtækjum var því verið að leita eftir sérfræðiþekkingu og eftirliti 

þriðja aðila í upplýsingatækni. Sú þjónusta var keypt af fyrirtækjum á sambærilegum 

rekstrarkostnaði og fyrirtækin sjálf hefðu verið með. 

Eins og sjá má af þeim rannsóknum sem teknar eru fyrir hér að framan þá eru þetta almennar 

spurningar til stjórnenda eða sérfræðinga í viðkomandi fyrirtækjum og úrtak ekki mjög stórt. 

Þær rannsóknir sem hafa verið framkvæmdar út frá greiningu á einu tilfelli (case analysis) eru 

ekki margar og ef þær hafa verið framkvæmdar þá hvílir leynd yfir þeim gögnum vegna 

trúnarðarupplýsinga. Aftur á móti má telja eðlilegt að fyrirtæki sem ráðist í útvistun á Íslandi 

láti á einhverjum tímapunkti meta stöðu sína úr frá því hvernig útvistun hefur gengið og láta 

framkvæma kostnaðar-ábatagreiningu samhliða því. 

 

2.3 Virðiskeðja 
 

Eins og fram hefur komið hér að framan þá er virðiskeðja (supply chain)  mikilvægur þáttur í 

vinnslu þessa verkefnis og því mikilvægt að skilgreina hugtakið vegna þeirrar staðreyndar að 

mismunandi hlutar virðiskeðjunnar eru útvistaðir og af sumum fræðimönnum er talið að ekki 

sé skynsamlegt að útivista suma hluta hennar. Í þessu verkefni notar höfundur gjarnan orðið 

ferli um starfsemi innan Alcoa Fjarðaáls og er þar með átt við virðiskeðju álversins en í 

hönnun á skipulagi var verksmiðjan byggð með ferlaskipulag í huga. Þar vinna mismunandi 

aðilar vinnu sína þvert á teymi en dæmi um þetta er innkaupaferli sem gengur þvert á öll 

teymi. 

Hugtakið virðiskeðja kom fyrst fram á sjónarsviðið árið 1985 í einni af fjölmörgum bókum 

Michael Porter, prófessors frá Harvard háskóla í Bandaríkjunum. Hugtakið kom hann fram 

með til að útskýra og sýna fram á hvernig fyrirtæki byggja sitt virði með framleiðslu og 

þjónustu sinni. Michael Porter tengir virðiskeðju hugtakið við samkeppnisforskot 

(competitive advantage) en til þess að skilja og staðsetja samkeppnisforskot fyrirtækja þarf að 

skoða fyrirtækið á skipulagðan hátt með því, að brjóta upp starfsemi þess í athafnir sem allar 

tengjast á einn eða annan hátt. Með þessari aðferð er því virðiskeðja fyrirtækisins teiknuð upp 

og greind. Virðiskeðja hvers og eins fyrirtækis endurspeglast í hvernig starfsemi fyrirtækið 

starfar í, saga þess og ekki síst hvaða stefnu það hefur og þeim árangri sem það hefur nú náð.  

Mynd 2 – Virðiskeðja Porters (framsetning Gylfi Einarsson, 2008. Heimild Porter, 1998) 

Micheal Porter setti því fram sjónrænt hvaða starfsemi eða ferli myndi byggja upp hina 

eiginlegu virðiskeðju. Keðjunni er skipt fyrst upp í tvo hluta, stoðstarfsemi (support activity) 

og frumstarfsemi (primary activity). Til frumstarfsemi teljast ferli eða athafnir eins og 

flutningur á aðföngum inn, framleiðsla, flutningur á vöru frá fyrirtæki, markaðssetning og sala 

og að lokum þjónusta. Aftur á móti til stoðstarfseminnar má telja innkaup, þróun, 

mannauðsstjórnun og innviðir fyrirtæksins. Allir þessir þættir spila saman í 

heildarverðmætasköpun hvers fyrirtækis og býr til virði fyrir sína viðskiptavini (Porter, 1998). 

Eitt af mikilvægustu hlutverkum starfsmanna hvers fyrirtækis er að auka virði (added value) 

þess með athöfnum sínum. Markmið hvers fyrirtækis til lengri tíma litið er að halda virði sínu 

og reyna að bæta það. Skilgreining á virðisauka fyrirtækis er mismunur á því virði sem 

endanleg framleiðsla er verðlögð á gagnvart virði þess sem keypt er inn í aðföngum. Því má 

segja að til að ná þessu getur fyrirtækið annað hvort reynt að hækka virði sinnar framleiðslu 

til viðskiptavina eða reynt að lækka kostnað við aðföng og almennan rekstur. Með þessum 

tveim leiðum, nær fyrirtækið auknu virði fyrir eigendur sína og byggir þannig upp 

samkeppnisforskot (Lynch, 2012). 

Stjórnun aðfangakeðju (supply chain management) er samspil mismunandi þátta við að veita 

þjónustu eða framleiðslu á vöru. Þeir þættir krefjast meðal annars stjórnunar á því sem tekið 

er inn í fyrirtækið svo sem þjónustu eða vöru frá birgjum. Úr því er síðan unnin fullunnin vara 

eða þjónusta fyrir viðskiptavini sem er þá send til þeirra eftir mismunandi dreifileiðum. 

Virðiskeðjan og stjórnun á henni tekur á mörgum hlutum eins og til dæmis innkaupum, 

flutningum, greiðslum á milli aðila og upplýsingagjöf á milli viðskiptavinar og framleiðanda. 

Allir þessir þættir þurfa að spila saman í þeim takti sem eru skilgreindir svo gæði vörunnar 

eða þjónustunnar standist kröfur viðskiptavina. Stjórnun virðiskeðjunnar er samofinn þeirri 

stefnu sem fyrirtækið tekur og ætti að endurspeglast í þeim markmiðum sem sett eru. Útvistun 

er meðal þeirra þátta sem koma inn á stjórnun virðiskeðjunnar og getur því verið einn liður í 

þeirri stefnu, aðrir þættir svo sem lagerstýring, vöruúrval, fjöldi og val birgja svo fátt eitt sé 

nefnt. Þetta eru aðeins fáir þættir sem mynda heildar virðiskeðju fyrirtækja og getur verið 

mismunandi eftir því hvaða starfsemi fyrirtækið er hvort sé um að ræða langa og flókna 

virðiskeðju eða stutta og einfalda (Heizer og Render, 2004). 

Útvistun getur leitt til þess að fyrirtæki nái að byggja upp kjarnafærni (core competency) 

hraðar en ella í framleiðslu sinni. En allan jafnan leiðir það aftur á móti til þess að þekking og 

reynsla starfsmanna er ekki innan fyrirtæksins og því erfitt að halda samkeppnisforskotinu 

(Prahalad og Hamel, 1990). Kenningar tengdar kjarnafærni og útvistun fyrirtækja fjalla 

einmitt um að útvistun eigi ekki að eiga sér stað á þáttum tengdum vöru og þjónustu ef það 

tilheyrir kjarnafærni þess. Aftur á móti má útvista öðrum þáttum sem byggja ekki upp 

samkeppnisforskot fyrirtæksins og þannig geti stjórnendur einbeitt sér að kjarnanum (Doig, 

Ritter, Speckhals og Woolson, 2001). 

 

2.4 Virðisgreining 
 

Til eru margar aðferðir og tól til að aðstoða stjórnendur við að bæta virðiskeðju síns 

fyrirtækis. Meðal þeirra aðferða er straumlínu framleiðsla (lean production) og allar þær 

kenningar og hugtök sem fylgja þeirri aðferð. Grunnur þessarar aðferðar kemur frá 

bílaframleiðandum Toyota og á uppruna sinn frá Japan og hófst í kringum árið 1940. Fyrir 

þann tíma voru vestræn fyrirtæki í forystu er varðar hlutdeild í bílaiðnaðnum en í kringum 

árið 1980 fór að halla undan fæti og japanskir bílaframleiðendur sóttu á markaðnum með 

góðum árangri. Ekki voru allir á sömu skoðun um ástæður þessa og töldu sumir að megin 

ástæðan liggi í undirboði framleiðanda frá Japan inn á markaðinn og eins að verksmiðjurnar 

voru reknar á láglaunasvæði. Þessir þættir og fleiri áttu hugsanlega hlut að máli en meira lág 

að baki velgengni japanskra framleiðanda. Meðal annars nýr hugsunarháttur í rekstri og 

framleiðslu þessara fyrirtækja sem nær ofast er kennd við Toyota framleiðslukerfið (toyoto 

production system) eða TPS. Fljótlega samsvöruðu menn þeirri aðferð til straumlínu 

framleiðslu en kjarninn í þeirri hugsun var allt annar en vestrænna framleiðanda. Meðal þess 

sem var nýtt var útrýming á allri sóun í öllu framleiðsluferlinu og mikil áhersla á flæði milli 

ólíkra aðila. Virði ferlisins og greining á því er mikilvægur þáttur og áhersla á gæði vörunnar 

og óskir viðskiptavina er númer eitt. Til að halda við þessu kerfi voru sett fram 14 tól eða 

leiðir sem fyrirtækin styðjast við. Þau eru meðal annars, Kaizen, 5S, Jidoka, stöðluð vinna og 

virðisgreining (King, 2009). 

Virðisgreining byggir á því að heildarsamhengi ferlis sé rannsakað mjög nákvæmlega og 

greint. Mismunandi hlutverk og aðgerðir eru settar niður í röð með til dæmis tímamælingum 

sem geta gefið til kynna biðtíma. Greiningin tekur meðal annars á viðbragðstíma og 

boðleiðum milli aðila sem byggja upp virðiskeðjuna. Í virðiskeðjunni er reynt að útrýma sóun 

og staðla verklag eins og best er á kosið. Greiningin hefst með því að staðsetja núverandi 

fyrirkomulag og ferla með útlistun á þeim verkþáttum sem síðar er reynt að greina og einfalda 

uppsetningu á. Þetta er gert með því að teikna upp ferlið myndrænt í þeirri mynd sem það er 

og þar með vinna að úrbótum. Þessi greining getur nýst á fleiri sviðum en beinni framleiðslu 

og má yfirfæra þetta á meðal annars fjármálaferla og mannauðsferla (Dennis, 2007). 

Michael Porter benti á að til viðbótar við greiningu á virðiskeðju fyrirtækja þyrfti að standa að 

frekari greiningu. Fyrirtæki er hluti af stærra kerfi sem snýr að auknu virði en þættir eins og 

flutningar á vörum og virðiskeðja viðskiptavina tengjast og þar með þarf að líta á 

heildarsamhengi hlutanna. Í flest öllum fyrirtækjum er aðkeypt eða útvistað einhver hluti af 

þáttum sem byggja upp virðiskeðjuna, en mismunandi áherslur á milli aðila á markaði geta 

skapað þeim sérstöðu eftir því hvernig uppbygging heildarkeðjunnar er. Samkeppnisforskot 

fyrirtækja getur byggst á því að hæfustu birgjarnir þjónusta fyrirtækið og því mikilvægt að líta 

á heildarsamhengið og hvar virði hvers og eins þáttar liggur. Greiningar sem þessar geta verið 

flóknar og tekið tíma í framkvæmd en ef lykilþættir keðjunnar eru skilgreindir getur það veitt 

ákveðna áherslu á þá þætti sem greindir eru fyrst (Lynch, 2012). 

Í straumlínu stjórnun er sóun skilgreind sem hluti af athæfi þar sem auðlind að einhverju tagi 

er nýtt en styður ekki við aukið virði í keðju fyrirtækisins. Virðið er því það sem kemur 

viðskiptavinum fyrirtækisins til góða. Sem dæmi má taka þær athafnir eða þætti sem lengja 

tíma framleiðslunnar eða auka kostnað hennar sem sóun ef aukið virði sést ekki í vörunni. 

Mismunandi margar skilgreiningar sóunar hafa verið settar fram en meðal þess sem 

straumlínu stjórnun byggir á er sóun í yfirframleiðslu, biðtíma, flutningum vöru, skilgreiningu 

krafna og mannlegum þáttum svo dæmi sé tekið. Til að ná utan um þá þætti sóunar er því 

leitast við að nota virðisgreininguna til að staðsetja þá þætti sóunar sem hugsanlega eru til 

staðar í fyrirtækinu. Reynt er að leita að orsök þeirra með upplýsingaöflun, greiningu gagna 

og aðgerða sem munu stuðla að útrýmingu sóunar. Heildarsamhengi keðjunnar skiptir máli til 

að nýta möguleika sem til staðar eru á öllum vígstöðum og þannig stuðla að 

samkeppnisforskoti á markaði (King, 2009). 

 

2.5 Kostnaðar-ábatagreining 
 

Við vinnslu þessa verkefnis mun höfundur notast við kostnaðar-ábatagreiningu sem hluta af 

þeirri rannsókn og skoðun á kostum og göllum útvistunar hjá Alcoa Fjarðaáli. Greiningunni er 

ætlað að taka saman ítarlega gögn um núverandi samning við Eimskip og bera saman við 

kostnaðartölur Alcoa Fjarðaáls ef um væri að ræða eiginframkvæmd á ferlinu. 

Kostnaðar-ábatagreining hefur notið þó nokkurra vinsælda síðustu áratugi og þá sérstaklega 

hjá ríkisstofnunum og meðal aðila í umhverfismálum. Greiningunni er ætlað að taka saman 

upplýsingar um kostnað og þann ábata sem hugsanleg verkefni hafa verið sett af stað með eða 

eru í vinnslu. Reynt er að skoða ábata verkefna fram í tímann og meta þær jákvæðu og 

neikvæðu hliðar sem verkefnið hefur. Greiningunni er ekki ætlað að vera stefnumarkandi 

ákvarðanatól heldur er þetta fyrst og fremst grunnur af upplýsingum sem þarf að hafa til 

skoðunar og meta út frá staðreyndum. Það getur verið svo að með mismunandi aðilum sem 

framkvæma greininguna að niðurstöður eru ekki alltaf þær sömu þar sem mat manna og 

hugsanleg viðmið á framtíðarhorfum á mörkuðum eru mismunandi. Því má í raun segja að 

ekkert eitt rétt svar komi út úr greiningu sem þessari en hver og einn aðili metur það út frá 

sinni röksemdafærslu. Hjá opinberum aðilum er greiningin oft nýtt sem tól til að sýna hvaða 

leið gefi mesta ábata út frá meðal annars samfélagslegum áhrifum (Kahn, 2005).  

Sem dæmi um notkun á greiningunni út frá samfélagslegum áhrifum er greining á 

heilbrigðismálum. Kostnaðar-ábatagreining bíður upp á að verðlagning sé framkvæmd á bæði 

kostnaði og ábata heilbrigðisverkefna. Verkefnin er þannig hægt að meta út frá ávöxtun í 

samanburði við aðra samfélagslega þætti og fjárfestingar á öðrum sviðum en 

heilbrigðisþjónustu. Útkoma greiningarinnar er þannig hægt nota í tileknum verkefnum eða 

breyttum ferlum innan geirans og meta heildar ábata samfélagsins með breytingunni. Þannig 

gæti verkefni haft mikinn ábata sem greiðir kostnaðinn við framkvæmd þess (Robinson, 

1993). 

Þegar lagt er að stað í greiningunni eru níu atriði sem styðja við ferlið og rannsakandi getur 

nýtt sér. Þessum atriðum er þá ætlað að mynda heildarmynd greiningarinnar og gefa til kynna 

ákveðna niðurstöðu sem hægt er að meta enn frekar. Fyrsta atriðið er að lista upp það eða þau 

verkefni sem til skoðunar eru. Í öðru lagi skal lista upp hagsmunaðila sem koma að 

verkefnunum. Þriðja atriðið er val á mælikvörðum og greining á kostnaðar og ábata þáttum 

verkefnsins. Fjórða atriðið er mat á útkomu kostnaðar og ábataþátta til lengri tíma litið. 

Fimmta og sjötta atriðið standa saman að því að verðleggja kostnaðinn og ábatann yfir í 

verðmæti og ákvarða vexti. Sjöunda atriðið tengist núvirðingu verkefnis ef um framtíðar 

verkefni er að ræða. Að lokum eru síðustu tvö atriðin tengd því að gera næmnisgreiningu og 

leggja fram tillögur höfundar (Boardman, 2006). 

Kostnaðar-ábatagreiningin hefur einnig verið talin draga fram skiptingu og áherslur á milli 

kostnaðar og ábata, það á meðal annars við skírskotun til ákvarðanatöku sem leiðir af sér að 

ábatinn sé meiri en hið útreiknaða tap. Hagfræðingar nota hugtak skilvirkni til að meta 

útkomu verkefna en hluti af því er skilvirkni afkasta hjá fyrirtækjum. Út frá 

markaðslögmálum má segja að skilvirkni afkasta sé náð með því að fyrirtæki framleiði sína 

vöru með sem minnstum tilkostnaði. Ef fyrirtæki er ekki að ná framleiðslukostnaði sínum sem 

lægstum er svigrúm til staðar til að hugsanlega fækka starfsfólki og minnka fjármagn í 

rekstrinum en halda í sömu getu til framleiðslu. Hin leiðin er að auka framleiðslu með þeim 

innviðum sem fyrirtækið hefur og halda þannig kostnaði í sama hlutfalli en auka afköst. 

Þessum spurningum er hægt að svara í kostnaðar-ábatagreiningunni með skoðun á verkefnum 

um hvor leiðin er talin auka virði fyrirtæksins ef aðstæður séu til staðar (Trebilcock, Yatchew 

og Baziliauskas, 2007). 

Greiningin getur einnig nýst fyrirtækjum í framleiðslu til ákvarðanatöku um hvaða samsetning 

í rekstrinum sé fyrirtækinu fyrir bestu. Til dæmis með því að skoða hvernig skipting 

mismunandi framleiðsluvara sé hagað og samspil á milli þeirra þátta út frá ábata fyrir 

heildarhagsmuni fyrirtækisins. Kostnaðar-ábatagreiningin er nokkuð frábrugðin öðrum 

hagfræðilegum greiningum þar sem spurningar þess sem rannsakar er ekki beint einungis til 

niðurstöðu á rekstrarlegum niðurstöðum fyrir eigendur heldur hvaða áhrif getur verkefni haft 

út frá samfélagslegum áhrifum (Mishan og Quah, 2007). 

Kostnaðar-ábatagreininguna er því hægt að yfirfæra og nota á verkefni útvistunar og meta 

ábata þeirrar leiðar samanborið við eigin rekstur. Taka verður til skoðunar meira en 

skammtíma ábata útvistunar og þannig greina hvaða áhrif breytingar sem þessar geti haft áhrif 

til lengri tíma og flækjustig virðiskeðjunnar (Harland, Knight, Lamming og Walker, 2005).   

3 Aðferðafræði rannsóknar 
 

Í kaflanum aðferðafræði rannsóknar eru teknar saman upplýsingar er varða þá aðferðafræði 

sem notuð var við rannsóknina og þeim lýst frekar. Þar sem að rannsóknin tekur á bæði 

greiningu tölulegra gagna og viðtölum byggist hún á svo kallaðri blandaðri leið. Viðtölum er 

lýst og vali á þátttakendum einnig. Til að ná sem breiðastri mynd af viðfangsefni verkefnisins 

er leitast við að bera saman gögn og þau sett inn í kostnaðar-ábatagreiningu sem gefur betri 

mynd á mismunandi valkostum er varðar útvistun eða eiginframkvæmd. Samhliða og í 

framhaldi þeirrar greiningar er leitast við að virðisgreina hið útvistaða ferli með bæði 

vettvangsrannsókn og mælingum ásamt opnum viðtölum. 

 

3.1 Hönnun á rannsókn – val á aðferðum 
 

Við ákvörðun höfundar á efni til rannsóknar í meistaranámi sínu var nærtækast að nýta námið 

við raunveruleg verkefni og mál tengdu starfi innan Alcoa Fjarðaáls. Samnýting reynslu og 

fræðilegrar nálgunar á mismunandi viðfangsefnum í starfsumhverfi höfundar gefur nýja sýn 

og betri uppbyggingu á hinum ýmsu gögnum. Þessi lærdómur og upprifjun frá fyrri árum 

formar daglegar aðstæður og vinnu betur en ella, þar sem uppsetning og skilningur á 

mismunandi þáttum rekstrar eru settar fram fyrir stjórnendur til að taka ákvarðanir. Með vali á 

þáttum í rekstri Alcoa Fjarðaáls gefst höfundi tækifæri að setja fram gagnlegar niðurstöður um 

málefni sem tengjast daglegu starfi í ákvörðunum tengdum steypuskála. Sú ákvörðun að 

útvista innan Alcoa tekur á bæði hagsmunum um fjármuni og eins flæði ferlisins.  

Val á rannsóknaraðferðum var ákvörðuð út frá tveimur þáttum, annars vegar grunngreining á 

kostnaðarlegum þáttum rekstrarins og eins mat á árangri ferlisins með tvo mismunandi aðila 

að framkvæma vinnu innan sama flæðis. Fyrir það mat höfundar er leitast við að taka hálfopin 

viðtöl við yfirmenn steypuskálaferlisins og starfsmenn Eimskips. Einnig verður stuðst við 

vettvangsrannsóknir í útvistunarferlinu til að styðja við greiningu virðiskeðjunnar. Þessi 

nálgun kallar fram blandaðar rannsóknaraðferðir hjá höfundi við úrlausn þessa verkefnis. 

3.2 Lýsing á rannsóknaraðferðum – kostir og gallar 
 

Við blandaðar rannsóknaraðferðir (mixed methods) er notast við annars vegar eigindlegar 

(qualitative methods) og hins vegar megindlegar aðferðir (quantitive methods). Eigindlegar 

aðferðir ganga út frá því að skilgreining gagna séu túlkuð og einkennast þau af viðtölum við 

fólk eða spurningakannanir. Megindleg aðferð einkennist af miklu gagnamagni sem oftast nær 

eru í formi tölulegra gagna sem síðan er unnið með í greiningu. Með notkun blandaðrar 

rannsóknaraðferðar eru báðar aðferðir sameinaðar til að nýta þá kosti sem hvor aðferð um sig 

hefur. Það getur meðal annars falist í því að mismunandi gagnaform eru nýtt til rökstuðnings á 

þeim niðurstöðum sem rannsakandi kemst að en einnig að opið sé fyrir spurningar um hina 

ýmsu þætti sem verkefnið getur leitt fram í dagsljósið. Ferli rannsóknarinnar er því bæði 

skorðað að hluta til af en einnig opið og krefst aðlögunar þegar á líður. Rannsókn á útvistun 

steypuskálans er tilviksrannsókn (case study) en þar er átt við að tiltekið rannsóknarefni er 

tekið fyrir og gagnaöflun er mjög ítarleg (Creswell, 2009). 

Við notkun viðtala þarf rannsakandi að hugsa til nokkurra atriða út frá þeim markmiðum sem 

rannsóknin hefur. Meðal þeirra atriða sem mikilvægt er að skoða er hvernig viðmælendur eru 

valdir, hvort um sé að ræða hefðbundið viðtal maður á mann eða í gegnum önnur 

samskiptaform. Einnig getur verið mikilvægt að taka upp viðtalið svo hægt sé að vinna frekar 

úr því síðar. Uppsetning og skipulag spurninga er mikilvægur þáttur sem vinna skal að meðal 

annars með uppsentingu á viðtalsblaði. Ákvörðun á staðsetningu viðtalsins er mikilvæg og að 

næði sé til staðar og truflun engin. Tilgangur rannsóknarinnar skal kynnt viðmælenda og 

honum boðin aðgangur að útdrætti viðtalsins. Einn af mikilvægustu þáttum er tengjast 

viðtölum er að spyrjandi átti sig á því að gæði hans snúast ekki um hversu oft hann spyr 

spurninga heldur hversu góður hlustandi hann er (Creswell, 2007). 

Notkun vettvangsrannsókna er ekki síður mikilvæg en að undirbúa viðtöl. Sækja þarf leyfi til 

að rannsóknin eigi sér stað á því svæði sem er til skoðunar. Taka skal fram hver rannsakandi 

er og tilgangur hans. Fyrirfram skal skilgreina eyðublað eða ferli sem farið sé eftir og 

minnispunktar skráðir niður samhliða skoðuninni, þeir punktar geta legið annað hvort í 

hugboðum eða sýn rannsakanda á ferlinu og tækifærum því tengdu (Creswell, 2007). 

Með vali á blandaðri aðferð leitast höfundur við að mynda betri og sterkari sýn á kosti og 

galla útvistunar. Við öflun eigindlegra gagna í gegnum opin viðtöl kemur fram innsýn 

starfsmanna sem vinna með útvistunina frá degi til dags en aftur á móti með megindlegum 

gögnum er mikilvægum gögnum safnað saman og uppsetning með skýrum niðurstöðum um 

kosti og galla er varðar fjárhag fyrirtæksins. Gallar notkunar á eigindlegri aðferð geta komið 

fram í því hvaða fyrirfram skoðun rannsakandi getur haft og því reynt að setja spurningar 

fram á óhlutdrægan hátt sem er ætlað að draga fram rétta mynd af rannsóknarefninu. Einnig 

var notast við vettvangsrannsóknir og tímamælingar er tengjast þeim verkþáttum sem til 

skoðunar eru í ferlinu.  

Með þessari nálgun geta stjórnendur metið kosti og galla út frá annars vegar fjárhagslegum 

niðurstöðum og hins vegar ferlislegum niðurstöðum um hugsanlegar breytingar eða úrbætur. 

Þessar niðurstöður eru síðan metnar út frá því hver stefna fyrirtæksins er til þessa verkefna er 

tengjast útvistun í steypuskála. 

 

3.3 Framkvæmd rannsóknar 
 

Við þann hluta verkefnisins sem tengist frekari skoðun á samstarfi og stöðu útvistunarhlutans 

er leitast við að fá sýn starfsmanna beggja fyrirtækja, Alcoa Fjarðaáls og Eimskips. 

Framkvæmd voru hálfopin viðtöl við meðal annars framkvæmdastjóra og ferilseiganda 

steypuskálans en þessir tveir aðilar bera ábyrgð á framkvæmd heildarferlisins frá því að 

málmur er móttekinn, steyptur og gerður tilbúinn til útflutnings. Einnig var leitað til 

sérfræðinga í innkaupa- og fjármálateymi Alcoa vegna gagnaöflunar sem snýr að núverandi 

samningi og rekstrartölum. Viðtöl við starfsmenn Eimskips voru einnig tekin í 

vettvangsrannsókn og leitast við að koma fram með þeirra sýn og skoðun á framkvæmdinni 

og þá hugsanlegum tækifærum. Í vettvangsrannsókn var fylgst með starfsmönnum Eimskips 

og tímamælingar framkvæmdar á þeim verkþáttum sem skilgreindir hafa verið í 

útvistunarferlinu. Vettvangsrannsóknir voru framkvæmdar í mars 2014. 

 

3.4 Greining gagna og aðgengi að gögnum 
 

Við gagnaöflun tölulegra gagna var samþykki Alcoa Fjarðaáls fengið fyrir notkun á 

bókhaldsgögnum fyrirtæksins. Sérstaklega var sótt í uppgjör steypuskálans síðustu 5 árin 

vegna þess samnings sem hefur verið í gildi. Bókhald Alcoa er fært inn í kerfi Oracle sem er 

drifið áfram af fyrirfram skilgreindum kostnaðarlyklum. Reksturinn er gerður upp 

mánaðarlega og viðkomandi mánuði lokað. Við gagnaöflunina eru fengnar skýrslur frá 

fjármálateymi fyrirtæksins sem sýna kostnað tengdum útvistunarferlinu. Aðgengi gagna er 

mjög gott vegna þeirra ferla sem fyrirtækið vinnur eftir er tengjast uppgjöri. Gögnin eru 

fengin annars vegar frá Smára Kristinssyni, framkvæmdastjóra steypuskála og hins vegar 

starfsmönnum fjármála- og innkaupateymis Alcoa. 

 

3.5 Réttmæti og áreiðanleiki rannsóknar 
 

Við greiningu og framsetningu gagna sem tengjast rekstri útvistunarsamnings og 

samanburðargögn má telja að áreiðanleiki og réttmæti gagna sé mikill. Alcoa Fjarðaál þarf að 

standast strangar kröfur frá fjármálamarkaðnum þar sem fyrirtækið er skráð á bandaríska 

hlutabréfamarkaðinn. Þau gögn rannsóknar eru því fengin beint út úr bókhaldskerfum 

fyrirtæksins og sett fram á skilvirkan hátt til samanburðar. Við framkvæmd eigindlegra 

aðferða er aftur á móti leitast við mati og túlkun starfsmanna og mismunandi sýn starfsmanna 

á hlutverki beggja aðila í ferlunum. Sú sýn getur verið byggð á röngum forsendum ef aðilar 

þekkja ekki inntak samningsins og því túlkun samstarfsins röng. 

Réttmæti rannsóknarinnar er aftur á móti mikil þar sem það liggur fyrir að samningur um 

útvistun rennur út á milli Alcoa Fjarðaáls og Eimskips og því stjórnendur í ferli 

ákvörðunartöku um næstu skref. Rannsóknin mun því nýtast stjórnendum sem mikilvægur 

hluti af ákvörðunartökunni. 

 

3.6 Staða rannsakanda innan rannsóknar og siðferðileg álitamál 
 

Eins og fram hefur komið áður þá starfar höfundar í steypuskála Alcoa Fjarðaáls og vinnur í 

því ferli sem rannsóknin tekur til. Sú staðreynd veitir rannsókninni bæði kosti og galla, helstu 

kostir eru að höfundur getur greint rétt gögn og fengið þau gögn sem þurfa þykja til að byggja 

niðurstöðurnar á. Einnig á höfundur auðvelt með sjá hvaða gögn þarf að afla og hugsanlega 

hvaða sjónarhorn þarf að skoða sérstaklega út frá skipulagi ferlisins. Aftur á móti getur 

persónulegt mat höfundar á því að nýting starfsmanna í útvistunarferli sé ekki nægilega 

skilvirk og góð fyrir hagsmuni Alcoa Fjarðaáls leitt til ákveðinnar niðurstöðu. Höfundur mun 

aftur á móti leita til þriðja aðila um val á spurningum og efnistökum er varðar eigindlega 

aðferðahluta rannsóknarinnar. 

Það er markmið og ætlun höfundar að nýta þær fræðilegu rannsóknir sem þegar hafa verið 

gerðar á þessu sviði til stuðnings við niðurstöður og framsetningu rannsóknarinnar. Alcoa 

Fjarðaál mun nýta niðurstöður rannsóknarinnar til ákvarðanatöku og því réttmæti 

rannsóknarinnar mikilvægt. 

4 Raundæmi 
 

Í þessum kafli er rakin saga Alcoa Fjarðaáls ásamt kynningu um lykilþætti fyrirtæksins og þá 

ekki síst steypuskálans. Einnig er farið yfir sögu Eimskips og rekstur fyrirtækisins á svæðinu. 

Í lok kaflans er þjónustusamningur fyrirtækjanna kynntur út frá verkþáttum og eins þeim 

breytingum sem hafa átt sér stað á samningstíma. 

 

4.1 Alcoa Fjarðaál 
 

Alcoa Fjarðaál tók til starfa árið 2007 á Reyðarfirði. Álverið er hluti af Alcoa samsteypunni 

sem rekur mismunandi einingar í 30 löndum. Hjá fyrirtækinu á Íslandi starfa um 450 manns. 

Álverið er það stærsta á landinu, en starfsleyfi fyrirtækisins hljóðar uppá 360.000 tonna 

ársframleiðslu. Helstu framleiðsluvörur álversins eru álhleifar, álbarrar, melmisstangir og 

álvírar. Álið frá Fjarðaáli er aðallega notað til framleiðslu á vörum fyrir bygginga- og 

samgönguiðnað, en auk þess til framleiðslu á álfelgum og háspennustrengjum.  

Alcoa er ferladrifið fyrirtæki og byggir á hugmyndafræði Michael Hammers um straumlínu 

stjórnun sem er hluti af ABS eða Alcoa Business System. ABS sækir einnig uppruna sinn að 

hluta til í þekkingu bílaframleiðandans Toyota. Teymi starfsmanna vinna innan ferla 

fyrirtæksins og er lagt upp úr því að samstarf og samráð sé haft innan þess við úrlausn 

verkefna. Lagt er upp úr því að starfsmenn hafi víðtæka þekkingu á allri starfseminni og 

fjölbreytt vinnuumhverfi sé til staðar (Ásgímur Sigurðsson, ferilseigandi, munnleg heimild 5. 

Febrúar 2014). 

Mynd 3 – Ferla og skipulagsmódel Alcoa Fjarðaáls (mynd fengin af innraneti Alcoa Fjarðaáls) 

 

Eins og sjá má á ferla og skipulagsmódelinu hér að ofan þá byggist starfsemin á kjarnaferlum 

sem eru skautsmiðja, kerskáli og steypuskáli. Önnur ferli eru nefnd stoðferli og innan þeirra 

eru til dæmis tölvuþjónusta, viðhaldsþjónusta og fjármál svo eitthvað sé nefnt. Til að átta sig 

betur á þeirri virðiskeðju sem fyrirtækið rekur, má sjá myndræna framsetningu á næstu síðu 

þar sem súrál verður að fastmótuðu áli. Á mynd 4 má sjá þau þrjú kjarnaferli sem rætt var um 

hér að ofan. 

Mynd 4 – Virðiskeðja Alcoa Fjarðáls, frá súráli til áls (mynd fengin af innraneti Alcoa Fjarðaáls) 

 

Virðiskeðja álvers er nokkuð stöðluð og byggir á sömu grunnþáttum hjá öllum 

framleiðendum. Alcoa byggir á stöðluðu verklagi starfsmanna sinna innan ferlanna sem vinna 

eftir vinnulýsingum og útskýra hið staðlaða verklag framleiðslunnar. Út frá því má segja að 

vélrænt skipulag (machine organization) og stöðluð vinnubrögð (standardization of work 

processes) sé þekkt innan greinarinnar. Kenningar hafa lagt upp með að eftir þróun 

framleiðsluaðferða geti fyrirtæki lagt í aukna vélræna skipulagningu í sínum rekstri sem leiðir 

til stöðlunar vinnulags fyrir starfsfólk því skipulag fyrirtæksins tekur mið af því, samanber 

þroski Apple í sinni þróun (Douma og Schreuder, 2013). 

Framtíðarsýn og gildi fyrirtækisins endurspeglast í setningunni, Alcoa, framar með hverri 

kynslóð, og eru sex víddir sem standa að því (Alcoa Fjarðaál, e.d.): 

Gildi 

Við breytum í samræmi við gildin okkar á hverjum degi, sama hvernig aðstæður eru.  Við vinnum jafnframt að 

því að bæta hag viðskiptavina okkar, fjárfesta, starfsmanna, samstarfsaðila og samfélagsins þar sem við störfum.  

 Heiðarleiki 

Við erum opin, heiðarleg og ábyrg. 

 Umhverfi, heilsa og öryggi 

Við leggjum áherslu á öryggi, heilbrigði og verndun umhverfisins. 

 Nýsköpun  

Við notum sköpunarkraftinn til að breyta nýjum hugmyndum í verðmæti. 

 Virðing 

Við komum fram við alla af virðingu og bjóðum starfsumhverfi þar sem fjölbreyttur hópur fólks fær tækifæri til 

að njóta sín. 

 Framúrskarandi árangur 

Við stefnum ávallt að framúrskarandi árangri með sjálfbærni að leiðarljósi. 

 

Fjarðaál var fyrsta verksmiðja Alcoa sem byggð er frá grunni í 20 ár og á sá rekstur Fjarðaáls 

að vera leiðandi dæmi um stefnu þess á alþjóðavettvangi er varðar umhverfisáherslur og eins 

áherslur er varðar útvistun til annarra fyrirtækja. Þar var sérstaklega horft til uppbyggingar á 

Austurlandi í stoðþjónustu annarra aðila sem tengjast verksmiðjunni (Alcoa, e.d.). 

Þetta má meðal annars sjá í þeirri útvistun sem Alcoa Fjarðaál gerði við Eimskip á sínum tíma 

og einnig fleiri aðila á svæðinu. 

4.2 Steypuskáli Alcoa Fjarðaáls 
 

Í steypuskála Alcoa Fjarðaáls er unnið allan sólarhinginn á 12 tíma vöktum. Fjöldi 

starfsmanna á vakt er um 23 og skiptast þeir niður á nokkur starfssvæði. Einfalda mynd af 

virðiskeðjunni og framleiðsluferlinu má sjá á mynd 5 en hún saman stendur að þremur 

framleiðslulínum sem staðsettar eru á jarðhæð skálans. Þær eru, hleifasteypuvél (sow caster), 

láréttsteypuvél (HDC) og víravél (rod mill) sem keyrðar eru af starfsmönnum Alcoa. Auk 

þessara kjarnaferla eru stoðferli innan steypuskálans ofnasvæði en þar taka starfsmenn á móti 

öllum þeim deiglum sem koma frá kerskála. Deigluhreinsistöð hefur það hlutverk að hreinsa 

deiglur sem í flutninginn eru notaðar. Önnur stoðferli eru verkstæði sem tengjast annars vegar 

víravél og hins vegar láréttusteypuvél ásamt almennu verkstæði sem viðhaldsstarfsmennn 

nýta. Málmur er tappaður af kerum í kerskála Alcoa og fluttar með deiglubílum sem keyra 

liðlega 90 ferðar á sólarhring. Á þessum 90 ferðum hafa verið flutt um 950 tonn af fljótandi 

málmi. Þeim málmi er síðan komið fyrir í annað hvort ofnum steypuskálans eða settar beint í 

steypun á hleifasteypuvél. 

 

Mynd 5 – Virðiskeðja steypuskála Alcoa Fjarðaáls (framsetning höfundar, byggt á mynd frá Sveinbirni Egilssyni) 

 

Eftir að málmur er steyptur í fastar einingar tekur við útflutningsferli sem er útvistað til 

Eimskips, sjá má það merkt sem blátt og lengst til hægri á mynd 5. Starfsgildin í því ferli eru 

skilgreind 6 og unnið er á 12 tíma vöktum. Krafist er þess að starfsmenn ferlisins vinni í 

kerfum Alcoa og skráning á vöruflæði á sér stað í bókhaldskerfinu Oracle. Starfsmenn 

Eimskips sjóbúa alla þá gáma sem fara með vörur Alcoa og má sjá meðal annars dæmi um 

sjóbúning á vírrúllum á mynd 6. 

 

Mynd 6 – Hleðsluplan vírs í 40 feta gám (mynd fengin af innraneti Alcoa Fjarðaáls) 

 

Sú þekking og kunnátta sem stafsmenn þurfa að hafa til að framkvæma ferlið byggist á 

vinnslu í Oracle og eins framleiðslukerfi Alcoa sem nefnist Aces. Þjálfun og lausn vandamála 

á kerfisbilunum er í höndum stoðferla Alcoa ásamt rekstri kerfanna. Allur tækjakostur við þá 

vinnu sem á sér stað í útflutningsferlinu er í höndum Eimskips og almennur rekstur á þeim 

hluti af samningi á milli fyrirtækjanna tveggja en það tekur til lyftara og annarra dráttatækja. 

Hönnun ferla og vinnulýsinga er í höndum Alcoa að öllu leyti og ákvarðanataka er tengist 

breytingum á ferlum einnig. 

 

Mynd 7 – Vinnulýsing vírs (mynd fengin af innra neti Alcoa Fjarðaáls) 

Miklar gæðakröfur eru gerðar til framleiðslu Alcoa og þá sérstaklega meðhöndlunar á vír en 

öll sú framleiðsla er nýtt til frekari vinnslu á rafmagnsköplum og því gæðakröfur miklar frá 

viðskiptavinum. Meðhöndlun og skráning er því mikilvæg til að fyrirbyggja kvartanir 

viðskiptavina. 

Vaktakerfi Eimskips byggir ekki á sömu tíðni og Alcoa, en starfsmenn vinna 12 tíma vaktir, 5 

daga í röð.  Hjá Alcoa eru vaktirnar einnig 12 tímar en vaktalotur eru aftur á móti 3 og 2 dagar 

til skiptis. 

Í grunninn má segja að útvistun til Eimskips byggi á því að rekstur á lyfturum og öðrum 

tækjum ásamt mannskap sé kjarninn í þeirri starfsemi sem Alcoa kaupir. Rekstur samningsins 

byggir á föstum greiðslum tengdum hverju útfluttu tonni frá steypuskála. Samhliða þeirri 

starfsemi sem félagið hefur í steypuskálanum þjónustar Eimskip einnig önnur svæði og 

starfrækir höfnina. Nánar er farið í þjónustusamninginn í kafla 6. 

 

4.3 Eimskipafélag Íslands 
 

Eimskipafélag Íslands var stofnað árið 1914 og hefur alla tíð einbeitt sér að rekstri í flutningi 

til og frá landinu. Í dag veitir fyrirtækið þjónustu á víðu sviði flutninga og geymslu um heim 

allan. Félagið rekur 19 skrifstofur um heim allan og hjá fyrirtækinu starfa rúmlega 1.350 

manns, þarf af 780 á Íslandi (Eimskip, e.d.). 

Meðal þess sem fyrirtækið rekur er vörurhótel í Reykjavík þar sem viðskiptavinum er boðið 

útvistun á lagerstarfsemi sinni. Vöruhótelið var byggt árið 2003 og nýtir nýjustu tækni í 

lagerstarfsemi svo sem strikamerkingar og rafrænar tengingar við kerfi viðskiptavina sinna. 

Meðal þess sem Eimskip setur fram sem kosti þess að nýta sér vöruhótel félagsins er 

skilvirkari stjórnun í formi þess að stjórnendur geti einbeitt sér að kjarnastarfsemi sinni, 

ákvarðanataka með lagerstærð auðveldari og starfsmannahald ekkert. Einnig benda þeir á 

lægri kostnað þar sem breytilegur kostnaður verður fastur, stofnkostnaður lækkar og almennt 

minni fjárbinding í húsnæði, lagerkerfum og birgðum. Ásamt því telur fyrirtækið sig bjóða 

betri þjónustu í formi þess að auðveldara er að standa við þjónustumarkmið, rekjanleiki vörur 

til staðar og mikil þekking Eimskips á rekstri og hýsingu styðji við betri þjónustu sinnna 

viðskiptavina (Eimskip vöruhótel, e.d.). 

Stefna og sýn Eimskipafélagsins felst í því að starfsmenn sameinist í að veita framúrskarandi 

þjónustu á sviði flutninga og með því stuðla þeir að því að hagsmunir viðskiptavina eru ætið í 

forgrunni starfseminnar, starfsmönnum sé boðið upp á skapandi og þroskandi umhverfi, 

ábyrgð gagnvart samfélaginu þar sem þeir starfa og verðmæti Eimskips kemur til af 

hagkvæmum rekstri og arðsemi að leiðarljósi. (Eimskip, e.d.). 

 

Mynd 8 – Mjóeyrarhöfn í Reyðarfirði (heimild Landhelgisgæsla Íslands, 2007) 

Á Reyðarfirði starfa rúmlega 61 einstaklingar sem vinna að verkefnum innan samnings við 

Alcoa. Til viðbótar er fyrirtækið með bílstjóra og starfsfólk á starfstöðvum um allt Austurland 

og er heildarstarfsmannafjöldi um 96. Fyrirtækið hefur byggt upp á síðustu árum aðstöðu og 

tækjabúnað sem þjónar rekstri og má meðal annars nefna nýja starfstöð á Mjóeyrarhöfn í 

Reyðarfirði þar sem hin fullkomnasta aðstaða fyrir vaktafólk er til staðar ásamt 

tækjaverkstæði. Fyrirtækið siglir einnig vikulega til Reyðarfjarðar með áætlunarskipum sínum 

sem taka vörur til og frá Austurlandi ( Karl Gunnarsson, svæðisstjóri, munnleg heimild, 26. 

Mars 2014). 

4.4 Þjónustusamningur Alcoa og Eimskip – Verkþættir 
 

Í ársbyrjun 2007 var undirritaður samningur á milli Alcoa Fjarðaáls og Eimskips um 

afgreiðslu tengdri allri hafnarstarfsemi á Mjóeyrarhöfn í Reyðarfirði. Samkvæmt tilkynningu 

fólst sá samningur í uppskipun á öllum aðföngum álversins og uppskipun á 690 þúsund 

tonnum af súráli, samhliða þessu er þjónusta tengd útflutningi fyrirtæksins, um 346 þúsund 

tonn af áli og öðrum afurðum. Síðar á sama ári staðfestu fyrirtækin samning sín á milli er tók 

á flutningi 220 þúsund tonna, þar af voru 180 þúsund tonn á innflutningi af rafskautum frá 

Noregi og 40 þúsund tonn af útfluttum skautbrotum. Einnig var undirritaður samningur um 

útflutning á 40 þúsund tonnum af áli til Bandaríkjanna. Samningarnir voru allir til fimm ára 

og tóku á flutningum og meðhöndlun á samtals 1,3 milljón tonna árlega. Mjóeyrarhöfn á 

Reyðarfirði myndi því verða önnur stærsta höfn Íslands en í gegnum Reykjavíkurhöfn fara um 

2 milljónir tonna árlega og 900 þúsund tonn á Grundartanga. Eins og fram kemur í máli 

forstjóra beggja félaga eru samningar sem þessir mjög mikilvægir fyrir bæði félög. Tómas 

Már Sigurðsson, þáverandi forstjóri Alcoa Fjarðaáls sagði að flutningar er tengjast starfsemi 

félagsins væru mjög mikilvægir og að Eimskip hafi mikla og farsæla reynslu á öruggum 

flutningum á erfiðum siglingaleiðum. Fram kom í máli Guðmundar Davíðssonar þáverandi 

forstjóra Eimskips að samningarnir séu líklega þeir stærstu sem hafi verið gerðir á Íslandi á 

þessu sviði. Eimskip hafi tekið þátt í þeirri uppbyggingu sem hafi orðið með tilkomu 

verksmiðjunnar og muni með tilkomu þessa samninga 30 ný störf skapast á svæðinu til 

viðbótar við þau 40 sem fyrir voru á árinu 2007 (Viðskiptablaðið, 2007, nóvember).  

Eins og sjá má þá voru samningar á milli félaganna tveggja stórir á íslenskan mælikvarða og 

mikilvægir fyrir bæði fyrirtækin. Til skoðunar í þessu verkefni er aftur á móti aðeins hluti af 

þessu samstarfi og tengist það hafnarstarfseminni og flutningi innan Mjóeyrarhafnar. Aftur á 

móti má segja að þeim samningi sé skipt í tvennt, höfn og starfsemi innan veggja 

steypuskálans. Til skoðunar hjá höfundi er því einungis sú starfsemi sem rekin er innan 

steypuskálans og er síðasti hluti virðiskeðjunnar áður en hinn eiginlegi flutningur á sér stað. 

Skoðun á heildarsamningi vegna starfsemi hafnarinnar á sér því stað og upplistun á þeim 

verkþáttum sem Eimskip er gert að framkvæma. Taka skal fram að upplýsingar sem koma 

fram hér að neðan eru gögn unnin úr samningi félaganna tveggja og því trúnaðarmál. 

Samningurinn er fenginn frá innkaupateymi Alcoa Fjarðaáls sem fer með alla samninga 

fyrirtæksins en einnig voru fengnir viðbótarsamningar sem gerðir voru á tímabilinu en þeir 

eru þrír. 

Í hinum upphaflega samningi sem undirritaður var í byrjun árs 2007 má sjá að uppbygging 

samnings er með hefðbundnu sniði, tekið er á málum eins og greiðslufresti, öryggiskröfum og 

hugsanlegum vanefndum á milli félaganna.  Ekki verður farið nánar í þá liði eða aðra sem 

ekki lýsa verkþáttum samnningsins. Einn af þeim liðum sem samið var um er aðgangur að 

tækjakosti sem byggir á tækjum tengdum flutningum, þar á meðal lyftarar í mismunandi 

stærðum, gámalyftarar, dráttarbílar og hafnarkrana sem þjónustar afgreiðslu skipa. Þjónustu 

þáttur samningsins er talin upp í 17 liðum og er ekki tæmandi fyrir samstarfið. Liðirnir eru 

eftirfarandi: 

a) Flutningur á gáma eða lausri vöru að geymslusvæði 

b) Aðskilnaður vörur eftir flokkum og gæðum 

c) Tryggja starfsmenn á VSU 

d) Tryggja öryggi á geymslusvæði 

e) Afhending fullunnar vörur frá geymslusvæði að hafnarsvæði 

f) Afhleðsla og hleðsla gáma eftir þörfum 

g) Tryggja sjóbúning vöru í gámum 

h) Hleðsla útflutningsvara um borð í skip eftir þörfum Alcoa 

i) Afhleðsla innflutningsvara frá skipi eftir þörfum Alcoa 

j) Færsla rafskautagáma frá höfn að tiltekinni afhleðslustöð í skautsmiðju og til baka 

k) Færsla gáma að hleðslustöð vegna skautbrota/ryks og til baka 

l) Afhending vara sem frá skipi koma að umbeðnum svæðum Alcoa 

m) Hleðsla tómra og fullra gáma um borð í skip eftir þörfum Alcoa 

n) Skráning allra útfluttrar vöru og staðsetning þeirra innan hafnarsvæðis 

o) Skráning allra innfluttra vöru og staðsetning þeirra innan hafnarsvæðis 

p) Framfylgja öllum lögum og reglum umbeðnar af Alcoa eða tilteknum aðilum er varðar 

hleðslu, meðhöndlun, frágang og afhleðslu fullunnir vöru 

q) Hleðsla á vöruflokki vírs með tilteknum hætti 

Á seinni hluta ársins 2007 var viðauka bætt við samninginn og var hann sá fyrsti af þremur 

sem hafa verið gerðir til dagsins í dag. Viðauki eitt tók á þáttum er varða verð fyrir tiltekna 

þjónustu sem annað hvort var aðlöguð er varðar einingaverð og hins vegar liði sem vantaði 

inn í núverandi samning eins og leiga á vigtarvogum. Samið var um viðauka tvö í mars 2012 

en að hluta til tók hann einnig á framlengingu á fyrri samningi sem rann út í þeim mánuði. Í 

viðauka tvö voru ákveðnar breytingar gerðar á gjaldaliðum sem höfðu verið rukkaðir fyrir 

utan fyrsta samnings þar sem sá samningur tók ekki á öllum þáttum starfseminnar. Sem dæmi 

um þetta er tölvuvinnsla í útskipunarsvæði steypuskálans sem var núna sett inn í almennt 

hleðslugjald á öllum vörum. Einnig var gerð breyting á uppsetningu þjónustu við skautsmiðju 

en í upphaflegum samningi var gert ráð fyrir vinnuframlagi upp á 80 klukkustundir en 

raunveruleg vinnuframlag krefst vakta allan sólahringinn og því vinnuskylda upp á 168 

klukkustundir. Lækkun gjaldaliða var einnig umsamin um 15% á gjaldskrá fyrri samnings og 

samþykktur grunnur að vísitölu samnings þar sem þættir eins og launa-, neyslu- og 

byggingarvísitala ásamt gengis- og olíubreytingum taka mið af verðskrá. Í viðauka tvö var 

samningur framlengdur til eins árs með framlengingarákvæði upp á eitt ár. 

Þriðji og síðasta viðaukinn sem gerður var við Eimskip má segja að sé tilkominn vegna þó 

nokkurra breytinga er tengjast hleðslu og meðhöndlum vöru í lausu formi sem annars voru 

lestaðar í gámum. Þetta á við vöruflokkinn hleifa en í fyrri samningum var verðliður er tók á 

hleðslu þessarar vöru að hámarki 15 þúsund tonn á ári sem nú varð 208 þúsund tonn. Við 

þessa breytingu í útflutningi varð til þó nokkuð mikil skipulagsbreyting á vinnulagi og 

samningi við Eimskip. Meðal þess sem Eimskip þarf að leggja til eru fleiri tæki og fleiri 

starfsmenn við vinnslu skipa á höfninni en einnig breytist þörf vegna annarra tækja svo sem 

gámalyftara sem er fækkað. Viðaukinn framlengist sjálfkrafa um 6 mánuð við þau tvö ár sem 

samið var um 2012 og því endanlegur samningur laus í oktober 2014. 

Eins og sjá má á umfjöllun hér að framan þá hefur margt breyst á samningstíma og 

upphaflegur samningur ekki tekið á öllum liðum og því gjaldtaka vegna aukaverka eða utan 

samnings staðreynd. Einnig var á árinu 2013 þó nokkur breyting á skilyrðum og þörf aðila 

sem reynt er að koma til móts við með viðauka. 

Til glöggvunar vann höfundur að samanburðartöflu um heildarflutninga sem flutt er til og frá 

Reyðarfirði en það sýnir þá stærðargráðu sem samningurinn tekur á. Heildarvörurflutningur 

var fenginn frá Hafnarsjóði Fjarðabyggðar fyrir árið 2013. Í þeim gögnum kemur fram að 

skipting vöruflutnings er í sex flokka. Höfundur ákvað að ekki skyldi vera tekinn flutningur á 

olíu og bensíni til Reyðarfjarðar inn í samanburðinn þar sem um væri að ræða sérhæfða 

móttöku þeirra skipa. Heildarvöruflutningur til Reyðarfjarðar var 1.483 þúsund tonn (munnleg 

heimild, 1. Apríl 2014). Til samanburðar við gögn Hafnarsjóðs Fjarðabyggðar voru gögn 

fengin frá Sveinbirni Egilssyni, verkefnastjóra í innkaupateymi Alcoa Fjarðaáls um 

heildarflutninga fyrirtæksins 2013. Heildarvöruflutningur þess árs voru 1.318 þúsund tonn 

(munnleg heimild, 1. Apríl 2014). Af þessu að dæma má sjá að flutningur Alcoa er um 89% af 

öllum flutningum í tonnum til og frá Reyðarfirði. Samningur á milli fyrirtækjanna tveggja 

tekur því á miklum meirihluta þeirrar starfsemi sem á sér stað á þessu svæði. Taka skal fram 

að ekki er vitað hversu mikið af öðrum flutningi er unnin af Eimskip en meðal þess sem er 

annar flutningur er fiskur til útflutnings. Skipafélagið Samskip siglir til Reyðarfjarðar ásamt 

Eimskip og þjónustar Eimskip þær komur að öllu leiti.  

5 Kostnaðar-ábatagreining Alcoa 
 

Í þessari rannsókn er tekinn afmarkaður hluti af þjónustusamningi Alcoa og Eimskips og sá 

hluti greindur frekar til að sýna rekstrarlegan samanburð á verkum tengdum frágangi vörunnar 

í steypuskálanum. Sú starfsemi er innan sömu byggingar og nátengd ferlum framleiðslunnar. 

Til afmörkunar við greininguna má segja að þau verk sem tekin eru út séu unnin af þeim hópi 

sem tilheyrir rekstri á hinu útvistaða svæði. Þessi verk voru greind sem hluti af 

virðisgreiningunni sem fjallað er um hér síðar. Vettvangsrannsókn þar sem starfsmönnum var 

fylgt eftir er ákveðinn grunnur að því hvaða skipulag Eimskip hefur. Með þeirri greiningu er 

hægt að taka saman þá þætti úr útvistunarsamningnum og því grunnur að rekstrarniðurstöðum 

vegna ársins 2013 kominn. Til samanburðar við þá rekstrarniðurstöður er leitast við að sækja 

rekstrarniðurstöður ákveðinna aðfanga sem unnið er með í ferlinu frá Alcoa en þau gögn eru 

sótt frá öðrum vinnuferlum. Dæmi um þetta eru meðal annars laun starfsmanna á 12 tíma 

vöktum. Niðurstöður þessa samanburðar byggja því á raunkostnaði vegna rekstrarársins 2013 

og þar með hugsanlegan ábata Alcoa vegna útvistunarsamningsins. Þar sem að þó nokkrar 

breytingar urðu á rekstrarlegu umhverfi samningsins á árinu 2013 vegna tilkomu breytts 

verklags varðandi útskipun hleifa frá því að vera flutt út í gámum í að vera hlaðið í lausu 

(bulk) þá tekur höfundur fyrstu 3 mánuði ársins 2013 út og notar meðaltal niðurstaðna síðustu 

9 mánaða ársins. Ástæða þessa er að tryggja að það verklag sem til skoðunar og rannsóknar 

núna sé samanburðarhæft út frá kostnaðareiningum samningsins og þeirri gjaldtöku sem 

Eimskip hefur unnið við síðan hið nýja skipulag varð að veruleika í byrjun apríl 2013. Til 

viðbótar við greininguna er mat sett fram á hinum ýmsu hlutum ferlisins og samningsins sem 

vert er að hafa í huga. 

Við framkvæmd vettvangsrannsóknar voru teknar niður upplýsingar sem byggja grunninn að 

því að hægt sé að bera saman ef um eiginframkvæmd væri að ræða hjá Alcoa. Meðal þessara 

þátta og aðfanga eru: 

 Stöðugildi á 12 tíma vöktum eru 6 og vakthópar 4. 

 Stöðugildi í dagvinnu er 1. 

 Fjöldi lyftara eru 5. 

 Fjöldi gámalyftara er 1. 

Þegar höfundur tók út vinnusvæðið var skoðaður fjöldi starfsmanna sem voru til taks og 

einnig rætt við starfsmenn um hvort forföll væru til staðar. Í nokkrum tilfellum voru 5 

starfsmenn á vakt og var búið að tilkynna inn veikindi. Sjá má einnig í vaktskýrslum 

svæðisins að ekki er leitast við að hafa fulla mönnun þrátt fyrir veikindi. Í viðaukasamningi 

þrjú milli Alcoa og Eimskip eru tilgreind stöðugildi þessa svæðis sem 6 á vakt og einn í 

dagvinnu. 

Eftirfarandi verkþættir eru að megin hluta unnir af þeim þáttum og aðföngum sem taldir eru 

hér að framan. Taka skal fram að samnýting starfsfólks á milli svæða innan 

heildarsamningsins getur átt sér stað en við mat og niðurstöður vettvangsrannsóknar þá telur 

höfundur að það breyti ekki heildarniðurstöðu greiningarinnar, þar sem um er að ræða 

íhlaupaverk sem tekið er á í gjaldskrá á milli fyrirtækjanna tveggja og eru að öllu jöfnu 

óregluleg. Til aðgreiningar og að forsendur eiginframkvæmdar séu eins takmarkaðar til að 

lágmarka villuhættu og óvissiþætti í samanburðinum er þessi leið farin. Líklegt má telja að 

þetta sé Eimskip til hagsbóta þar sem aðrir gjaldaliðir bera kostnað miðað við starfsmann og 

tæki en starfsmaður er sóttur úr öðrum verkum sem þegar er verið að greiða fyrir. 

 Því eru eftirfarandi verkþættir nýttir í samanburðargreiningunni: 

 Hleðsla og meðhöndlun vöru í gám eða út fyrir steypuskála 

 Flutningur á vöru frá framleiðslusvæði (frávik) 

 Pökkun og meðhöndlun á vírrúllum 

 Færsla á gámum til og frá steypuskála 

Gjöld tengdum þessum liðum eru samningsbundin í dollurum og einingaverð fyrir fyrstu þrjá 

liðina út frá útfluttu tonni af áli. Síðasti liðurinn um færslu gáma er unnin út frá einni einingu 

af gámahreyfingu. Rekstrarniðurstaða þessa hluta útvistunarsamningsins sem Alcoa Fjarðaál 

hefði greitt Eimskip á síðasta ári út frá genginu 122 dollara eru rúmar 315 milljónir króna. 

Minna skal á að fyrstu 3 mánuðir ársins 2013 eru meðaltal síðustu 9 mánaða ársins og er það 

gert til að sýna kostnað yfir 12 mánaða tímabil. Kostnaðartölurnar fyrir síðustu 9 mánuði 

ársins eru fengnar frá útsendum reikningum og gjöldum sem féllu til gagnvart Alcoa. Á þessu 

tímabili fóru 259 þúsund tonn í gegnum útskipunarferlið og á sama hátt og með kostnaðinn 

var meðaltal  seinni 9 mánaða ársins nýtt til að finna útflutt magn á 12 mánaða tímabili sem 

eru 345 þúsund tonn. Meðalgengið 122 dollarar er fengið frá Seðblabanka Íslands vegna 

ársins 2013 og er það gengi staðfest af Gunnlaugi Aðalbjarnarsyni, fjármálastjóra Alcoa 

Fjarðaáls. 

Nánari útlistun um niðurstöðu hvers og eins liðar má sjá í töflu 1. Töfluna í heild sinni með 

uppgjöri hvers mánaðar má einnig finna í viðauka 1. 

 

Tafla 1 – Eimskip kostnaðaliðir (framsetning höfundar byggt á heimild úr rekstri Alcoa Fjarðaáls) 

 

 

Taflan 1 sýnir fyrst uppgjör í dollurum en allir reikningar Eimskip eru gefnir út í þeirri mynt, 

seinni dálkurinn sýnir uppgjörið miðað við íslenskar krónur. Af þeim 314,7 milljónum króna 

sem til skoðunar eru, má sjá að stærsti einstaki kostnaðarliðurinn tekur á almennri 

meðhöndlun vörunnar út í gám eða í tilfelli hleifa á fleti fyrir utan steypuskála eða rúmar 230 

milljónir króna. Aðrir liðir eins og tilfærsla á gámum eru rúmar 47 milljónir kr. og pökkun og 

meðhöndlun á vírrúllum 32,9 milljónir króna. Aukaverk sem tengjast flutningi á vörum sem 

ekki eru flutt með hefðbundnu sniði í gegnum lyftur framleiðsluvéla eru rúmar 4,3 milljónir 

króna. Taka skal fram að aðrir kostnaðaliðir innan samnings eru hugsanlega unnir af sömu 

starfsmönnum sem til skoðunar eru hér, aftur á móti eru þeir liðir óreglulegir og erfitt að 

greina það með nokkurri vissu. Þessir liðir eru til dæmis snjómokstur, færsla á gámum 

tengdum innflutningi inn á svæðið og vinna við móttöku skipa. Höfundur telur aftur á móti að  

þessir liðir sem teknir eru fram hér sýni kjarnan sem byggi upp þann hluta samnings sem snýr 

að útskipunarsvæði steypuskálans og snýr að meðhöndlun á vörum Alcoa. Þegar litið er til 

heildarkostnaðar sem greiddur var til Eimskips vegna ársins 2013 má sjá að þær upphæðir 

sem unnið er með hér að ofan eru um 27% af honum (Ormarr Örlygsson munnleg heimild, 21. 

Mars 2014). 

Eins og fram kemur í inngangi þessa kafla vegna samanburðarsins notar höfundur sömu 

grunnþætti og aðföng sem Eimskip byggir sinn rekstur á. Ekki er litið til neinna 

hagræðingaþátta með annarri starfsemi Alcoa Fjarðaáls á þessu stigi og því einungis um 

rekstrartölur vegna þeirra nauðsynlegu þátta og aðfanga sem þarf til að starfrækja 

útskipunarferlið. Því eru eftirfarandi kostnaðar upplýsingar notaðar í uppsetningu ferlsins: 

 Launakostnaður starfsmanna 

 Leiga lyftara, viðhaldskostnaður og rekstur 

 

Um er að ræða nú þegar þekktar stærðir að mestum hluta á þessum þáttum frá öðrum rekstri 

innan Alcoa og því má segja að gögnin séu áreiðanleg og standist frekari skoðun ef til 

framkvæmdar kæmi. Aðeins einn liður er ekki þekktur innan Alcoa Fjarðaáls og það er 

rekstur gámalyftara og kostnaður tengdum honum. Hluti af forsendum í kostnaðar-

ábatagreiningunni eru unnir frá virðisgreiningu ferlisins sem höfundur framkvæmdi og farið 

er yfir hér síðar. Gögn úr þeirri greiningu eru nýtt við útreikning kostnaðar á meðal annars 

keyrslu lyftara. Tímamælingar voru framkvæmdar á ákveðnum verkum og út frá því magni 

sem unnið er með má sjá heildarnotkun.  

 

Mynd 9 – Terex TFC45hc gámalyftari (Auðunn Guðmundsson, munnleg heimild, 20. Mars 2014) 

Við útreikning á kostnaði tengdum gámalyftara ákvað höfundur að notast við gögn sem fengin 

eru frá leigufyrirtækinu Armar ehf. en Alcoa Fjarðaál hefur átt í viðskiptum við þá er varðar 

leigu annarra tækja svo sem lyftara og spjótlyfta. Leitað var til Auðuns Guðmundssonar 

(munnleg heimild, 20. Mars 2014), sölustjóra Arma um nauðsynlegar upplýsingar varðandi 

leigur og rekstur gámalyftara og er miðað við fimm til átta ára samning. Í þeim gögnum 

kemur fram að leiga á sambærilegum gámalyftara og nýttur er til verksins í dag sé 1.650 

þúsund krónur á mánuði eða 19,8 milljónir kr. á ár. Viðhaldskostnaður er 11.150 krónur á 



 
 

 
52 

 
  

hverja ekna klukkustund. Innifalið í leigu lyftara eru tryggingar, opinber gjöld og dekk. Öll 

verð miðast við án vsk. Tegund lyftara Terex TFC45hc má sjá á mynd 9. 

Eins og fram kemur hér að ofan þá nýtir höfundur gögn úr virðisgreiningu ferlisins sem 

forsendur er kemur að akstri lyftara og þar með olíunotkun. Gengið er út frá því að 21 

gámahreyfing að útskipunarsvæði eigi sér stað á sólarhring en það miðast við fulla framleiðslu 

af melmisstöngum og vír. Við tímamælingu á þessu verki er starfsmaður 5 mínútur að skila af 

sér fullum gám og koma með nýjan. Miðað við þessar forsendur er heildartími í akstri á ári 

639 klukkustundir eða um 7% nýting á sólarhing. Uppgefin áætluð eyðsla á klukkustund frá 

Örmum ehf. er 20 lítrar.  

Verð á olíu eru sótt í samning Alcoa við olíufyrirtækið N1. Fengin voru gögn um keypta lítra 

frá N1 og heildarverð vegna rekstrarársins 2013. Meðaltalsverð olíu á því tímabili var 142 kr. 

á hvern líter (Hafliði Kristjánsson, deildarstjóri fyrirtækjasviðs N1 munnleg heimild, 12. Mars 

2014). Heildarkostnaður á ári við rekstur og leigu hafnarlyftara er því samtals 28,6 milljónir 

kr. Skipting kostnaðar má sjá í töflu 2. 

Tafla 2 – Kostnaðaliðir gámalyftari (framsetning höfundar) 

 

 

Við útreikning á launakostnaði eru gögn fengin frá Smára Kristinssyni (munnleg heimild, 5. 

Mars 2014), framkvæmdastjóra steypuskála Alcoa Fjarðaáls um áætlaðan kostnað á hvern 

starfsmann innan steypuskálans. Ef rekstur á útskipunarsvæði yrði í höndum Alcoa yrðu þau 

hluti af núverandi fyrirkomulagi og því hluti af þeim vakthóp sem vinnur á 

framleiðslusvæðum. Kostnaður launa inniheldur laun með vaktaálagi, launatengd gjöld, fæði, 

fatnaði og öðrum kostnaðarliðum sem tilheyra öllum starfsmönnum fyrirtækisins. Út frá því 

yrði kostnaður á starfsmann miðað við vaktir 700 þúsund krónur á mánuði hjá Alcoa eða 8,4 

milljónir kr. á ársgrundvelli. Höfundur ákvað að nota sömu launatölu fyrir stöðugildi 

dagvinnustarfsmanns þar sem að telja yrði líklegt að hann myndi þjóna að einhverju leiti 

sérfræðiþekkingu er varðar gæði og notkun kerfa ferlisins. Heildarlaun nema því 210 

milljónum kr. á ársgrundvelli miðað við 6 stöðugildi á fjögra hópa vöktum og einn í 

dagvinnu, sambærilegt og Eimskip keyrir í dag. 

Tafla 3 – Launakostnaður (framsetning höfundar) 

 

 

Annar kostnaðaliður sem þekktur er innan Alcoa Fjarðaáls er rekstur minni lyftara. Á 

útskipunarsvæði eru 5 lyftarar og eru þrír nýttir daglega en tveir til vara. Rekstrarniðurstöður 

lyftara eru sóttar til Benedikts Jóhannssonar (munnleg heimild, 12. Mars 2014), sérfræðingi 

viðhaldsteymis Alcoa Fjarðaáls en hjá fyrirtækinu er haldið utan um allar 

kostnaðarupplýsingar um rekstur tækja og því upplýsingar aðgengilegar um reynslu Alcoa 

innan svæðis og þar á meðal steypuskála. Innan þeirra samninga sem fyrirtækið hefur um 

leigu lyftara er áætlað að leiga á nýjum lyftara sé 230 þúsund krónur á mánuði eða rúmar 2,7 

milljónir kr. á ársgrundvelli. Til að geta sótt gögn um viðhaldskostnað og eyðslu eru nýtt gögn 

er koma úr vettvangsrannsókn og tímamælingum á þeim verkum sem unnin eru á svæðinu. 

Samkvæmt þeim niðurstöðum er nýting hvers lyftara um 20% eða um 1.700 klst á 

ársgrundvelli. Sú keyrsla er því nýtt til útreiknings á olíukostnaði á hvern lyftara sambærilegt 

við útreikning á gámalyftara en miðað er við 5 lítra eyðslu á klukkustund.  Samtals kostnaður 

á lyftara á ári er því rúmar 1,2 milljónir kr.  og miðað við fimm lyftara rúmar 6,2 milljónir kr. 

Tafla 4 – Olíukostnaður lyftarar (framsetning höfundar) 

 

 

Við áætlun á viðhaldskostnaði var litið til sögu lyftara sem er nýttur af starfsmönnum 

steypuskálans í framleiðslu og flutnings á vörum frá framleiðsluvélum að afhendingarsvæði til 

Eimskips. Sá lyftari er keyrður um 1.600 klukkutíma á ári og því nær lagi áætlun um keyrslu 

lyftara sem myndu vera staðsettir á útskipunarsvæði en viðhald á þeim lyftara er um 366 

þúsund krónur á mánuði. Taka skal fram að Alcoa Fjarðaál kallar inn alla lyftara til skoðunar 

og almenns viðhalds með reglulegum hætti en það er samkvæmt fræðum línulegra stjórnunar 

um fyrirbyggjandi viðhald. Heildarviðhaldskostnaður er því um 4,4 milljónir á ári á hvern 

lyftara eða samtals 21,9 milljónir kr. fyrir fimm. 

 

 

 

 

 

Tafla 5 – Heildarkostnaður lyftara (framsetning höfundar) 

Miðað við framangengnar forsendur er heildarkostnaður á ári vegna minni lyftara um 8,4 

milljónir kr. og rúmar 42 milljónir kr. fyrir flota sem stendur saman af fimm lyfturum. 

Til að áætla annan minni kostnað innan útskipunarsvæðis verður að líta til þess að Eimskip 

fjárfestir í innsiglum en sem hluti af þeirri vinnu að hlaða gám er lokun gáms með innsigli og 

skráning þess númers í kerfi Tollstjóra. Öll aðföng eru nú þegar á kostnað Alcoa Fjarðaáls 

vegna rekstrarins og má þar á meðal nefna, bretti, timbur vegna sjóbúnings gáma, ströpp og 

vélar tengd því, yfirbreiðslur svo eitthvað sé nefnt. Því þarf ekki að taka til þeirra 

kostnaðarþátta þar sem þeir taka ekki á kostnaði sem Eimskip ber samkvæmt samningi 

(framsetning höfundar, byggt á reynslu höfundar). Áætlun á öðrum kostnaði er um 4,7 

milljónir kr. á ári miðað við fyllingu 21 gáms á sólarhing og kostnað innsigla, 5 dollarar á 

stykkið. 

Nú hafa allir rekstrarliðir verið áætlaðir út frá kostnaðartölum sem þegar eru þekktir hjá Alcoa 

eða fengnir frá samstarfsaðilum og má því segja að rekstrarleg niðurstaða vegna ársins 2013 

hefði verið 285,3 milljónir kr. hjá Alcoa Fjarðaáli og má sjá skiptingu allra rekstrarliða í töflu 

6. 

 

 

 

 

 



 
 

 
56 

 
  

Tafla 6 – Alcoa kostnaðarliðir (framsetning höfundar) 

 

 

Sjá má á greiningunni í töflu 6 að stærsti kostnaðarliðurinn snýr að launakostnaði út frá 

heildarkostnaði verkefnisins en sá liður er um 73% af heildinni. Annar kostnaður svo sem 

rekstur tækja nær rúmlega 70 milljónum kr. samtals. Taka skal fram að í greiningunni er gert 

ráð fyrir nýjum tækjum til vinnunnar og því hærri viðmið við leigu og rekstur notaður. Einnig 

er mikilvægt að hafa í huga að ekki er krafist neinnar fjárfestingar við úrlausn þessa verkefna 

heldur er allur tækjaflotinn leigður til lengri tíma og því fjárbinding takmörkuð. 

 

5.1 Samantekt og næmnigreining 
 

Tafla 7 – Samanburður greiningar (framsetning höfundar) 

 

 

Út frá þeim gögnum sem unnið hefur verið með má sjá að útreiknaður kostnaður miðað við 

forsendur Alcoa að kostnaður við rekstur útskipunarsvæðis er lægri en samningur við Eimskip 

kveður á um. Sá mismunur er rúmar 29,4 milljónir kr. og má því leiða líkur að því að 

hagnaður Eimskips af þessum liðum samnings sé sá en það er um 9% hagnaður. Ljóst má vera 

að hugsanlegur ábati Eimskips af þessum verkþáttum getur verið meiri meðal annars með 

lægri launakostnaði, ódýrari viðhaldi og betri samningi um olíukaup samanborið við Alcoa. 

Aftur á móti telur höfundur að launamunur geti ekki verið mikill þar sem að fyrirtækið starfar 

innan sama svæðis og því ættu laun að fylgjast nokkuð að á milli fyrirtækjanna. 

Eins og fram kom í umfjöllun um samning Alcoa og Eimskips fyrr í kafla 4 er samningurinn 

bundinn nokkrum vísitölum sem eiga að varna því að Eimskip beri ekki tjón vegna meðal 

annars gengisbreytinga. Stærsti kostnaðaliður samningsins er launaliður og er því mikill 

meirihluti kostnaðarins greiddur í íslenskum krónum og því hafa gengisbreytingar áhrif á 

niðurstöðu Eimskips ef ekki kæmi til vísitölutengingar samningsins. Stærsti áhrifavaldur 

vísitölutengingar samningsins kemur til með breytingu á gengi og var ástæða tengingarinnar í 

viðauka 2 gerður til að verja samningsaðila vegna óstöðugsleika í gjaldeyrismálum á Íslandi 

(Sveinbjörn Egilsson, verkefnastjóri Innkaupateymis Alcoa Fjarðaáls munnleg heimild, 22. 

Mars 2014). 

Höfundur tók því saman næmigreiningu út frá gengisbreytingu á þeim kostnaði sem greiddur 

yrði af Alcoa. Í greiningunni er greiðsla til Eimskip 2,6 milljónir bandaríkjadala og setur 

höfundur upp niðurstöður samningsins út frá breytingum á gengi um mínus 30% í plús 30% 

og sýnir niðurstöður hækkunar á gjaldskrá Eimskips. Sjá má á töflunni hér að neðan að miðað 

við styrkingu íslensku krónunnar gagnvart bandaríkjadal myndi kostnaður samningsins hækka 

um rúm 260 þúsund dollara ef breyting gengis yrði um 10% og því gengið 109,8. Miðað við 

veikingu íslensku krónunnar myndi aftur á móti kostnaður lækka í sömu hlutföllum eins og 

tafla 8 sýnir. 

Tafla 8 – Næmnisgreining vegna gengis (framsetning höfundar) 

Með þeirri vísitölutengingu sem unnið er með í samningi við Eimskip má sjá að Alcoa ber 

enn mikinn þunga af óstöðugu gengi og því lítill sem enginn ábati út frá minni áhættu er 

varðar gengismál hjá fyrirtækinu. Enda má ætla að ef útvistunaraðili myndi taka alla þá 

áhættu væri meiri líkur að hann myndi ekki geta framfylgt samningi sem þessum og verða 

gjaldþrota. 

Frá þeim tíma sem fyrsti samningur var undirritaður milli Alcoa og Eimskips má líta til þess 

að meðan uppbygging innan Alcoa stóð gátu stjórnendur þess beitt starfskröftum sínum í 

kjarnastarfsemi sína. Ljóst má vera að eftir fimm ára tímabil og rekstur verksmiðjunnar í 

stöðugra standi sé hugsanlegur grundvöllur til yfirtöku þessara verkþátta sem til skoðunar eru 

hér. Sérstaklega ef horft er til þess að ekki næst hagræðing út frá þeim liðum með útvistun til 

Eimskips. Taka skal aftur á móti fram að erfitt getur verið að segja til um hvernig uppbygging 

verðskrár hjá Eimskip er útfærð og hvort hluti af þeim kostnaðarliðum sem teknir eru hér 

borgi upp að hluta til aðra starfsemi innan heildarsamningsins. 

Einnig skal bent á að út frá auknu magni sem tekið er í gegnum útskipunarsvæðið hækkar 

samningur í hlutfalli við það en miðað við þá forsendu að núverandi skipulag anni aukningu 

upp á 10% framleiðslu og fastur kostnaður er tengist launum haldist óbreyttur innan Eimskips 

verður ábati þeirra enn meiri en niðurstöður sýna hér. En aftur á móti ef um eigin rekstur 

svæðisins væri hægt að ná niður kostnaði Alcoa sem því nemur. 

Ljóst má vera að Alcoa er vel í stakk búið að reka þennan hluta útvistunarsamningsins þar 

sem stærð fyrirtækisins og núverandi rekstur á öðrum svæðum er sambærilegur, aftur á móti 

er það tillaga höfundar að út frá virðisgreiningunni sem höfundur framkvæmdi og er fjallað 

um í næsta kafla sé það greiningartæki sem kostnaðar-ábatagreiningin byggir á hér nýtanlegt 

til frekari greiningar. Spurningar um hvernig útskipunarferlið skuli vera rekið og hugmyndir 

að nýjum leiðum geta leitt til betri rökstuðnings um hvort ábati þess að Alcoa reki ferlið sé 

enn meiri en núverandi greining sýnir.  

6 Virðisgreining útvistunarferlis Alcoa 
 

Í öllum virðisgreiningum er byrjað að teikna upp núverandi ferli og helstu lykilþætti þess. Í 

tilfelli þessarar rannsóknar má segja að grunnur þeirra upplýsinga sé að hluta til kominn í 

þeirri umfjöllun sem sett er fram í kostnaðar-ábatagreiningunni. Þær upplýsingar sem liggja 

þar fyrir eru hversu mörg stöðugildi eru í ferlinu og eins fjöldi tækja ofl. Þar sem að Alcoa 

Fjarðaál byggir á fræðum um straumlínu stjórnun þá hefur verklag verið staðlað að mestu leiti 

í gegnum útgáfu vinnulýsinga. Undir stjórn höfundar unnu starfsmenn fyrirtæksins að útgáfu 

þessara vinnulýsinga sem taka á allri vinnu skref fyrir skref. Aftur á móti hefur aldrei farið 

fram sú vinna er tengist tímamælingum og athugun á mismunandi þáttum er tengjast 

hugsanlegri straumlínulögun. Það er því verk höfundar að byggja á þeirri vinnu sem þegar 

hefur verið unnin og leggja mat á núverandi ástand og leita leiða til hugsanlegra úrbóta. Þær 

úrbætur geta tengst starfsmönnum og vinnu þeirra eða jafnvel nýjum leiðum í framkvæmd 

verkefna. 

Við framkvæmd virðisgreiningarinnar heimsótti höfundur svæðið og fylgdist með þeirri vinnu 

sem átti sér stað. Í starfi sínu hjá Alcoa hefur höfundur öðlast þá grunnþekkingu sem byggir 

upp reksturinn og því meira um að ræða skipulagða athugun á rekstrinu og skráningu 

upplýsinga. Höfundur skráði samtals 10 heimsóknir sem stóðu yfir í eina til þrjár 

klukkustundir hver, á tímabilinu febrúar til mars 2014. Við uppsetningu virðiskeðjunnar er 

notast við forritið Microsoft Office Visio en það forrit bíður upp á marga möguleika er varðar 

myndræna framsetningu gagna. Virðisgreining er unnin í samvinnu við innkaupateymi Alcoa 

Fjarðaáls sem nýtir gögnin til frekari vinnslu en með höfundi í vettvangsrannsóknum var 

Sveinbjörn Egilsson, verkefnastjóri innkaupateymis. Fyrir vettvangsrannsókn tilkynnti 

innkaupateymi Alcoa og fékk leyfi til viðræðna við starfsmenn Eimskips og eins að skoðun 

ferla ætti sér stað á viðkomandi tímabili. 

Sem fyrsta skref í þessari greiningu er ferlið sett upp eins og það lítur út í sinni einföldustu 

mynd. Efst á myndinni er framleiðsla steypuskála og skil allra þeirra vöruflokka sem afhendir 

eru í virðiskeðjunni. Við framleiðslu og flutning á þeim vörum koma til tvær leiðir er tengjast 

gæðaeftirliti og þeim kröfum sem settar hafa verið upp. Ef vara er innan þeirra gæðamarka 

sem skilgreind er, mun flæði vörunnar ekki stöðvast og því biðtími í lágmarki. Aftur á móti ef 

vara stendst ekki gæðakröfur mun hún stöðvast og þau kerfi sem halda utan um 

framleiðslugögn ekki veita vörunni heimild til frekari vinnslu. Þetta getur komið til vegna 

vandamála varðandi sýnatökur og niðurstöður þeirra. Á þessum tímapunkti fer vara í bið sem 

getur verið mismunandi eftir flækjustigi. Í flest öllum tilfellum þarf atbeina starfsmanna Alcoa 

Fjarðaáls til að losa þessa bið. Í öllum þessum stigum er um að ræða rafræn gögn á milli 

tveggja kerfa, Oracle og Aces. Oracle er alþjóðlegt bókhalds- og sölukerfi sem heldur utan um 

grunn gögn er varðar reksturinn og Aces er framleiðslukerfi Alcoa sem heldur utan um 

framleiðslugögn og stýringu er varðar kennistærðir gæðakrafna meðal annars. Þessi tvö kerfi 

senda síðan rafræn gögn sín á milli en starfsmenn Eimskips sækja sér upplýsingar og vinna á 

bæði kerfin. 

Í meiri hluta tilfella má segja að framleiðsluvörur eigi greiða leið í gegnum þetta ferli. Þetta á 

sérstaklega við vöruflokkana melmisstangir og hleifa sem eru afhendir frá framleiðslu og 

starfsfólk Eimskips meðhöndlar vörurnar á biðsvæði þar til nægt magn fyrir eina gámaeiningu 

er tilbúið. Ákveðin flokkun á sér stað í þessu skrefi þar sem að reynt er að hafa sömu undir 

vöruflokka saman í sendingu, til að auðvelda meðhöndlun seinna í ferlinu þegar sendingar eru 

undibúnar til viðskiptavina. Ferli vírs krefst aftur á móti annarrar meðhöndlunar þar sem bæði 

þarf að bíða eftir niðurstöðum gæðaeftirlits, kólnunar á vírnum sjálfum og eins frekari 

pökkunar og meðhöndlunar áður en hleðsla í gám kemur til. Á mynd 10 af teikningu ferlisins 

má sjá að eftir að gæðaferlinu líkur og varan tilbúin til næstu skrefa þá skiptist ferlið í þrjú 

undirferli, vír, melmisstangir og hleifar.  

Á myndinni má einnig sjá þau stöðugildi sem til staðar eru. Stöðugildi dagvinnustarfsmanns 

er ákveðinn miðdepill og samhæfing er tengist úrlausn frávika og skipulagningar á því ferli. 

Sá starfsmaður tekur ekki beinan þátt í hleðslum á vörum en aðstoðar við meðal annars 

merkingar á vörum. Einnig sér þessi starfsmaður um upplýsingagjöf varðandi stöðu á hleðslu 

um borð í skip og skipulagningu á ákvörðunum sem teknar eru af útflutningsteymi Alcoa. 

Því næst má sjá þau 6 stöðugildi sem unnin eru á vöktum allan sólarhringinn. Vakthópar eru 4 

og unnið er á 12 tíma í senn. Þeim hópi er skipt upp í annars vegar þrjá sem vinna að pökkun 

og meðhöndlun á rúllum en hinir þrír vinna að frágangi á melmisstöngum og hleifum. Eftir þá 

breytingu sem varð ferli útskipunar á hleifum í apríl 2013 þá breyttist að hluta til vinna þess 

hóps sem vinnur að frágangi á melmisstöngum og hleifum úr því að að hlaða báðar vörur í 

gáma í að einungis sé hlaðið melmisstöngum í þá. Hleifar eru settir á fleti fyrir utan 

steypuskálann og keyrt niður á höfn þar sem þeim er safnað saman þar til hleðsla um borð í 

skip á sér stað. 

Mynd 10 – Ferli útskipunar (framsetning höfundar) 

Til að átta sig enn betur á flæðinu og því svæði sem unnið er á, vann höfundur upp úr 

teikningu af útskipunarsvæðinu sem sjá má á mynd 11. Teiknaðir eru helstu þættir 

starfseminnar svo sem geymslusvæði og hvar inntaka vörunnar kemur niður frá framleiðslu 

steypuskálans. Heildar fermetrafjöldi þessa svæðis er 2.800 fm og má sjá glöggt á svæðinu að 

ekki var hugsað til þess að vörur yrðu geymdar á svæðinu til lengri tíma. Neðst á myndinni 

má sjá tákn fyrir gáma fyrir utan þær átta hurðir sem nýttar eru til áfyllingar eða aksturs út frá 

svæðinu. 

Mynd 11 – Teikning útskipunarsvæði (framsetning höfundar, upphafleg mynd fengin af innraneti Alcoa Fjarðaáls) 

Útskýringar eru eftirfarandi: 

Rauð lína táknar lokaða gönguleið inn á svæðið frá framleiðsluferli. 

Appelsínugul lína táknar gönguleið á opnu svæði. 

Gulur kassi táknar skrifstofugám þar sem öll vinnsla tölvugagna er unnin. 

Grásvæði eru geymslusvæði fyrir vörur. 

Punktur 1 er inntaka hleifa. 

Punktur 2 er inntaka melmisstanga. 

Punktur 3 og 4 er inntaka vírs. 

Punktur 5 er veltari sem setur vír á bretti. 

 

6.1 Greining hleifaferlis 
 

Hleifar eru framleiddir á hleifasteypuvél og á það sér stað þannig að málmi frá kerskála er helt 

í þar til gerð mót sem eru síðan kæld þar til málmur hefur komist í fastmótað form. Tíðni 

framleiðslu getur verið mismunandi þar sem hleifasteypuvélin tekur málm sem ekki er nýttur 

á hinum tveim framleiðslulínum steypuskálans. Það má því segja að þegar framleiðsla á vír og 

melmisstöngum á sér stað er tíðni á hleifum minni og óregluleg. Aftur á móti ef báðar vélar 

liggja niðri þá er stöðugt flæði málms til steypunar í hleifavél. Af þeim rúmum 950 tonnum 

sem tappaðar eru í kerskála á sólarhring getur hleifasteypuvél steypt 750 tonn. Að meðaltali í 

febrúar mánuði 2014 voru framleidd 475 tonn á sólarhring. Til að sýna þá sveiflutíðni sem 

getur verið í framleiðslu hleifa má sjá línurit yfir framleiðslu eftir dögum í febrúar mánuði 

2014. 

 

Mynd 12 - Framleiðsla hleifa í febrúar 2014 (framsetning höfundar byggt á gögnum Alcoa Fjarðaáls) 

 

Lægstu gildi eru rétt rúm 300 tonn á sólahring og hæsta gildi rétt yfir 700 tonn. Sjá má á þessu 

að álag þeirrar vinnu er tengist pökkun getur verið mjög svo misjöfn eftir því hvernig 

heildarframleiðsla steypuskála gengur. 

Við meðhöndlun hleifa má segja að ferlið byggi á þremur grunn skrefum eða aðgerðum. Þeim 

verður nú lýst ásamt að sýna þá tímamælingu sem framkvæmd var. 

   

Mynd 13 – Inntaka hleifa og geymslusvæði (myndir teknar af höfundi) 

1. Fyrsta skref þessa ferlis er vinna við tæmingu á sjálfvirku bandi frá framleiðslu sem 

 sjá má á mynd 13 til vinstri. Hleifarnir koma fjórir saman og mynda því  eina stæðu. 

 Hver hleifur er um 650 kg. Starfsmaður þarf því næst að skoða í hvaða gæðaflokk 

 þessi stykki eru til að geta keyrt þeim á biðsvæði fyrir þá vöru. Það sem ræður mestu 

 um gæðaflokk er hreinleiki áls í þessari vöru. Því næst er stæðunni ekið á biðsvæði 

 eins og sjá má á mynd 13 til hægri. Ef vara stendst ekki gæði þá er henni keyrt á  annað 

 svæði þar til úrlausn er fundin. Á bandinu sem skilar hleifunum rúmast fyrir 3 stæður 

 með 4 stykkjum hver. Bandið fyllist á rúmum 12 mínútum ef framleiðsla  er í gangi. 

 Að taka af fullu bandi sem geymir þær 3 stæður eða 7,8 tonn tekur 3 mínútur. Segja 

 má því að í fyrsta skrefinu sé biðtími eða slaki getur verið allt af 12 mínútur og það 

 taki 3 mínútur að hreinsa upp í ferlinu.  

 

Mynd 14 – Skönnun hleifa (mynd tekin af höfundi) 

2. Þegar búið er að safna saman 10 stæðum sem allar eru í sömu gæðaflokki er næsta 

 skref tekið. Þessar 10 stæður standa saman af 40 stykkjum og því samtals 26 tonn. 

 Sóttur er handskanni og öll 40 stykkin skönnuð út frá strikamerki sem prentað er á 

 límiða. Verið er að sækja upplýsingar um hvaða stykki er verið að vinna með og þau 

 gögn sett inn í tölvu sem síðar er unnið með í Oracle. Vinna í Oracle snýr að því að 

 skipa út stykkjum frá lager Alcoa Fjarðaáls og staðsetja með upplýsingum um 

 útskipun í næsta skipi. Á myndinni hér að ofan má sjá starfsmanna skanna hleifa. 

 Tímalengd þessa skrefs er 3 mínútur.  

   

Mynd 15 – Útkeyrsla hleifa á fleti (myndir teknar af höfundi) 

3. Þriðja og síðasta skrefið felst í því að keyra út þeim 10 stæðum sem unnið er með á 

 fleti fyrir utan steypuskálann en tímamæling sýnir að það tekur 6 mínútur. Þetta ferli 

 var áður gert með gámum en eftir breytingar á árinu 2013 þá er allt ál í formi hleifa 

 flutt í lausu í lestum skipa. Sjá má þetta á myndum 15 þar sem lyftara er ekið út  fyrir 

 dyr. Á hvert fleti komast fyrir 2 skammtar af 40 stykkjum, samtals 80 stykki. Því má 

 segja að næstu 40 stykki sé hlaðið á sama fleti og eftir þá hleðslu sé fletið 

 tilbúið til flutnings niður á hafnasvæði og til geymslu. Þar tekur við annað ferli er 

 tengist hleðslu skipa og er ekki til skoðunar í þessari rannsókn.  

Af þessum tímamælingum má sjá að heildartími vinnslu við að meðhöndla eina lotu af 26 

tonnum af hleifum sé 20 mínútur frá því að sækja á band yfir í hleðslu á fleti. Við þetta verk í 

dag má segja að tveir starfsmenn vinna þetta saman, þar að segja að einn starfsmaður sér um 

að taka af böndum fyrir bæði hleifa og melmisstangir og annar sér um að vinna með tilbúnar 

10 stæður til úflutnings. Vinnulýsingu þessa ferlis má finna í viðauka tvö ásamt nýrri 

uppfærslu á tímamælingu hvers skrefs. 

 

6.2 Greining melmisferlis 
 

Melmi eða melmisstangir eru framleiddar af láréttri steypuvél (HDC) og er blöndun málmsins 

gerð í tveimur hundrað tonna ofnum. Það sem er frábrugðið frá hleifasteypuvélinni er að 

framleiðsla er  nokkuð stöðug þegar vélin er í gangi. Ef stoppa þarf vél þá þarf viðsnúning á 

henni sem getur tekið allt af  6 til 24 klst. Því má segja að þegar málmur kemur frá kerskála sé 

það forgangur að fylla ofna láréttu steypuvélarinnar svo steypa stöðvist ekki en starfsmenn 

vélarinnar geta aftur á móti keyrt vélina á mismunandi hraða sem skilar sér í breyttu magni. 

Stæðurnar sem afhendar eru frá vélinni, standa saman af minni stöngum sem hver og ein 

vegur um 10,3 kg en í einni stæðu eru alla jafnan 110 stangir. Heildarþungi hverrar stæður er 

því um 1135 kg. Mest er hægt að keyra í gegnum vélina 350 tonnum á sólarhring en eins og 

sjá má á grafinu hér að neðan þá getur framleiðslan verið sveiflukennd vegna hraðabreytinga 

og viðbragða við vandamálum í framleiðslunni svo sem viðsnúningstíma. 

Mynd 16 - Framleiðsla melmis í febrúar 2014 (framsetning höfnundar byggt á gögnum Alcoa Fjarðaáls) 

 

Að meðaltali var framleiðsla 241 tonn á dag í febrúar 2014, sjá mynd 16. Meðhöndlun á 

melminu er að hluta til það sama og með hleifa fyrir utan að hlaðið er inn í gám en ekki sett út 

á fleti. Skrefunum er skipt upp í þrjú eins og með hleifa.  

   

Mynd 17 – Inntaka melmis og geymslusvæði (myndir teknar af höfundi) 

1.   Fyrsta skrefið felst í því að teknar eru stæður af sjálfvirkum böndum. Á böndunum 

 komast fyrir 5 stæður af melmi. Á sama hátt og með hleifa þá skoðar starfsmaður 

 hvaða gæðaflokk varan er og flokkar eftir því, inn á þar til tekin biðsvæði. Þetta má sjá 

 á myndum hér að ofan. Heildartími þess að bandið fyllist af 5 stæðum eru rúmar 18 

 mínútur. Að tæma af bandinu þau 5,7 tonn tekur rúmar 5 mínútur. 

Mynd 18 – Skönnun melmisstanga (mynd tekin af höfundi) 

2. Í öðru skrefi er handskönnun framkvæmd á sama hátt og með hleifa. Búið þarf að 

 safna 22 stæðum saman á biðsvæði svo ein lota til útflutnings sé tilbúin eða um 24 

 tonn. Þetta skref tekur rúmar 3 mínútur og inniheldur sömu verkþætti og hleifar í 

 tölvukerfum Alcoa. Sjá má á mynd 18 starfsmann undirbúa skönnun.  

  

Mynd 19 – Hleðsla melmisstanga í gám (myndir teknar af höfundi) 

3. Þau 22 stykki sem safnast hafa, er því næst raðað inn í gám og eftir að búið er að raða 

 þeim eru loftpokar settir á milli stæða og þeir blásnir upp. Það er gert til að fyrirbyggja 

 alla hreyfingu í sjálfum gámnum. Gámnum er því lokað og hann innsiglaður með þar 

 til gerðu innsigli sem valið var í byrjun og skráð. Þetta skref tekur samtals 14 mínútur 

 í framkvæmd. Gámur er því næst færður af gámalyftara niður á höfn í þar til gerða 

 stæðu og nýr settur við hurð. 

Af þessum tímamælingum má sjá að heildartími meðhöndlunar á melmi er 22 mínúta en í dag 

er þetta framkvæmt af einum af þeim þrem sem vinna við bæði hleifa og melmisstangir. Á 

sama hátt og með hleifa þá má segja að sami aðilinn þjónustar báðar vélar með því að taka af 

böndum og safna á biðsvæði og einn sér um frágang í gáma þegar réttum fjölda er náð. 

Vinnulýsingu þessa ferlis má finna í viðauka þrjú ásamt nýrri uppfærslu á tímamælingu hvers 

skrefs. 

 



 
 

 
68 

 
  

6.3 Greining víraferlis 
 

Vír er framleiddur af víravél og er afhentur á krana niður á útskipunarsvæði. Það eru 

starfsmenn víravélar sem stjórna krananum á efri hæð og slaka niður rúllum í gegnum tvö op. 

Vírinn er settur á þar til gerða rampa sem síðar er tekið af. Framleiðsla víravélar er á svipaðan 

hátt í skipulagninu eins og lárétta steypuvélin þar sem tveir hundrað tonna ofnar geyma 

málminn sem síðar er látinn renna inn á vélina. Á svipaðan hátt er vélin keyrð og þarf að 

undirbúa viðsnúning á vélinni ef hún stoppar, aftur á móti er hægt að taka málm út frá vélinni 

í smá tíma í formi barra eða vírbúta ef þess er þörf. Að hámarki er hægt að framleiða um 300 

tonn af vír á sólarhring en oft getur það einkennt framleiðsluna hversu óstöðug hún er. En það 

stafar af því að framleiðsluferlið er nokkuð flókið og margar stillingar sem þarf að huga að. 

Vöruflokkar vírs eru margir en hægt er að framleiðla vírrúllurnar í nokkrum þyngdum og eins 

getur sverleiki vírs verið misjafn. Sverleikinn sem framleiddur er á vélinni er alla jafnan 9,5 

mm en getur einnig verið 12 mm og 18,5 mm. Algengustu þyngdir eru 3,5 tonn og 2,2 tonn og 

má segja að skipting sé til helminga af hvorum flokki. Sjá má framleiðslu vírs í februar 2014 í 

mynd 20 en að meðaltali var framleidd 194 tonn á dag. 

 

Mynd 20 - Framleiðsla vírs í febrúar 2014 (framsetning höfundar byggt á gögnum Alcoa Fjarðaáls) 

 

Öllum vír er pakkað og krefst þetta ferli meiri aðbúnaðar og fjöldi skrefa því fleiri en á 

hleifum og melmi. Öllum rúllum er útskipað í 40 feta gámum. Við tímamælingu á þessu ferli 

voru framkvæmdar tvær mælingar fyrir sitt hvora stærðina af vír en í dag þá er pakkað öllu 

jafnan í 3 gáma í hverri lotu. Þrír starfsmenn vinna við ferlið en við móttöku á vírnum þarf að 

bíða eftir því að niðurstöður frá sýnatökum séu sett inn og framleiðslulotan gefin staða í 

framleiðslukerfinu. Þetta er gert af starfsmönnum víravélar en á meðan þeirri bið er þá þarf 

einnig að vírinn kólni svo hægt sé að meðhöndla hana. Rúllan getur verið allt að 90 gráður en 

meginreglan er að bíða þar til rúlla er 40 gráður svo hægt sé að meðhöndla hana í 

pökkunarferlinu. Ef sú bið tefst af einhverjum ástæðum þá veldur það hnökri í ferlinu, sem 

hugsanlega leiðir til þess að vinnslutími í ferlinu er ekki nýttur þrátt fyrir að starfsfólk sé til 

staðar og þéttir þá vinnuálagi í pökkun síðar. 

   

Mynd 21 – Inntaka vírs og geymslusvæði (myndir teknar af höfundi) 

1. Í fyrsta sækir starfsmaður rúllu af rampi með þar til gerðum lyftara sem hefur svo 

 kallaða tunnu á göfflunum. Rúllunni er lyft upp í gegnum augað á rúllunni og henni 

 keyrt á biðsvæði þar sem unnið hefur verið með upplýsingar um hana og kæling á sér 

 stað. Þetta má sjá á mynd 21. Alls er hægt að taka við 4 rúllum á rampana tvo þar sem 

 tæming þarf að eiga sér stað. Heildartími þessa skrefs er 3 mínútur á hverja rúllu.  

   

Mynd 22 – Pökkun vírs á veltara (myndir teknar af höfundi) 

2. Eftir að búið er að staðfesta upplýsingar frá starfsmönnum víravélar eru sendur 

 tölvupóstur með upplýsingum um þá lotu sem var í framleiðslu. Hver lota spannar einn 

 ofn í framleiðslu eða um 80 tonn. Við að þessar upplýsingar séu nú tiltækar er hægt að 

 vinna með þá steypu. Hver rúlla er sótt á biðsvæði og hún sett í hvíta ábreiðu sem er 

 ætlað að verja rúllunna fyrir ryk og skít. Að þessu verki standa tveir starfsmenn sem 

 sjá um að klæða rúlluna og festa en einn keyrir lyftarann. Því næst er rúllunni lyft á 

 veltara sem sér um að staðsetja hana á bretti sem fest var á veltarann. Rúllann sest því 

 á brettið og er því aðgengileg með brettinu hinum megin við veltarann. Á meðan 

 starfsmenn velta rúllunni þá sækir lyftaramaðurinn nýja rúllu og setur niður á 

 pakkningarsvæðið. Til þess notar hann tunnuna en tekur hana því næst af til að geta 

 nýtt gafflana til flutningsins á rúllunni með bretti inn á útskipunarsvæðið þar sem þeim 

 er safnað saman þar til fjöldi fyrir þrjá gáma er tilbúinn. Þegar verið er að vinna með 

 minni rúllurnar sem eru 2,2 tonn þá tekur þetta skref 30 mínútur en ef unnið er með 

 3,5 tonna rúllur tekur það 23 mínútur. 

   

Mynd 23 – Frágangur vírs fyrir útskipun (myndir teknar af höfundi) 

3. Í þriðja skrefinu skipta starfsmennirnir þrír á milli sín verkum. Sá sem var á lyftara 

 tekur úttekt á gám og skannar inn þær rúllur sem er verið að vinna með. Annar 

 pökkunarmaðurinn fer í að festa brettin við vírinn með því að setja tvö ströpp sitt 

 hvorum megin á rúllunni og undir pallettuna. Hinn pökkunarmaðurinn undirbýr 

 sjóbúningspappa fyrir hverja rúllu með því að setja pappann á rúlluna sem síðar er 

 nýttur þegar rúllunni er komið fyrir í gámnum. Sá sem skannaði inn rúllurnar og 

 undirbýr þær í kerfunum fær útprentaðan miða þegar því skrefi er lokið og fer því og 

 staðsettur rétta miða á rúllurnar með því að hengja þá á ströppin. Sá starfsmaður sem 

 festir rúllurnar við brettin vinnur lengst af þeim þrem og tekur það hann 15 mínútur. 

 Hinir tveir klára sín verk á rúmum 7 mínútum og bíða því eftir að öllu verkinu sé 

 lokið.  

     

Mynd 24 – Hleðsla vírs í gám (myndir teknar af höfundi) 

4. Í fjórða og síðasta skrefinu vinna aðeins 2 starfsmenn, einn ekur lyftara og annar 

 aðstoðar er varðar staðsetningu sjóbúnings pappans. Ekið er með rúllurnar inn í 

 gáminn. Samtals fara 12 rúllur af 2,2 tonna í hvern gám og eru 4 settar í aðra hæð. Af 

 stærri rúllum, 3,5 tonn fara sex rúllur sem allar eru settar í einni hæð. Pappi er notaður 

á  milli allra rúlla sem vörn við snertingu en loftpokar eru notaðir til að stífa hleðsluna af 

 í gámnum og fyrirbyggja hreyfingu á meðan flutningi stendur. Tímalengd þessa skrefs 

 á minni rúllum er 26 mínútur en á stærri er hann rúmar 12 mínútur. 

Umfang þessa ferlis er mun meira en hinna ferlanna og eru gæðakröfur og eftirlit á rúllum 

meiri. Varan er mjög viðkvæm er varðar allar skemmdir vegna meðhöndlunar og því 

leiðbeiningar settar fram um hvernig gæði vörunnar eigi að vera þegar þeim er hlaðið í gám. 

Af þessu má sjá að tímalengd þessa ferlis spannar fleiri mínútur en á hinum en ef tekið er 

heildarvinnutími skrefanna fjögra þá er hann 107 mínútur á minni rúllunum og 68 mínútur á 

þeim stóru. Ef tekinn er aðeins sá þáttur þegar rúllur eru tilbúnar til meðhöndlunar eða frá 

skrefi tvö þá er heildartíminn 71 mínúta á minni rúllum og 50 mínútur á stórum. Vinnulýsingu 

þessa ferlis má finna í viðauka fjögur ásamt nýrrar uppfærslu á tímamælingu hvers skrefs. 

 

6.4 Greining heildarferlis 
 

Út frá þeim gögnum sem safnað hefur verið saman af helstu verkþáttum og tímamælingum þá 

er hægt að setja upp frekari greiningu þar sem heildarferlið er tekið saman og greint út frá 

mannaflaþörf. Ljóst má vera að uppsetning sem þessi sýnir ekki öll þau verk eða eða 

hugsanlegar aðstæður sem geta skapast á vinnusvæðinu. Aftur á móti gefur þetta vísbendingar 

um vinnuálag út frá þeim föstu verkum sem vitað eru að sé dagleg þörf á og eins er hægt að 

byggja frekari vinnu á þessum gögnum. Til að sýna þá mannaflaþörf sem er í 

útskipunarsvæðinu er notast við Gant rit sem sett er upp sem einn sólarhringur og er honum 

skipt niður í 20 mínútna lotur þar sem hvert verk er staðsett í. Út frá þeim tímamælingum sem 

gerðar voru á þeim þrem ferlum eru þær upplýsingar nýttar sem hlutfall af þeim 20 mínútum 

sem um ræðir í hverju hólfi. Höfundur byggir sínar greiningar á nokkrum forsendum sem hafa 

ber í huga við skoðun á þessum gögnum. 

Sú fyrsta er að gert er ráð fyrir að allar vírrúllur séu framleiddar af minni gerðinni og því 2,2 

tonn. Ástæða þessa er að ferli pökkunar á minni rúllum tekur lengri tíma en þeim stærri. Þetta 

á því að sýna miðað við hámarksálag á pökkunarferlið. 

Önnur forsendan er að framleiðslu véla er deilt niður með meðaltali á hverjar 20 mínútur í 

þeim sólarhing sem sýndur er. Í raunveruleikanum getur aftur á móti komið sú staða að 

hraðari keyrsla á til dæmis hleifasteypuvél valdi því að tíðni þess að taka af bandi sé önnur. 

Höfundur metur aftur á móti að sá munur geti ekki breytt heildarmyndinni enda er ekki tekið 

til þess slaka sem hægt er að nýta með því að safna vörum á böndum. 

Þriðja forsendan er að unnið er út frá annars vegar hámarksframleiðslugetu allra véla og hins 

vegar meðaltali. Þetta er gert til að vinna út frá útgangspunkti sem sýnir hámarksálag sem 

getur í raun ekki komið til og svo aftur á móti ástand sem er eðlilegt. Unnið er út frá þeim 

gögnum sem kynnt voru í byrjun hverrar greiningar um hámarksgetu vélar og síðan meðaltal 

þeirra frá framleiðslu febrúar mánaðar síðasta liðnum. 

Fjórða forsendan er að önnur verk, svo sem aukaverk er tengjast merkingum, notkun 

gámalyftara eða flutningur á stykkjum frá steypuskálasvæði er ekki í greiningunni. Ástæða 

þess er að þeim verkum er hægt að stýra innan sólarhringsins á tímabil sem krefjast ekki 

mikils mannafla í þeim föstu verkum sem skilgreind eru í þessari rannsókn. Eins er ekki tekið 

til greina matar- eða kaffitímar en stýring á þeim er einnig komið fyrir á réttum tímabilum og 

þá með hliðrun verka. 

Fyrri greiningin byggir á því að hámarksframleiðsla allra véla sé til staðar. Í raun má segja að 

sá raunveruleiki geti ekki orðið að veruleika þar sem heildarframleiðsla steypuskálans fer yfir 

raunverulegt magn sem tekið er á móti frá kerskála en í dæminu er steypt tonn 1400 tonn á 24 

klst en að jafnaði framleiðir kerskálinn 950 tonn. Skipting á milli véla eða ferla er eftirfarandi, 

750 tonn í hleifum, 300 tonn í vír og 350 tonn í melmisstöngum. Greiningin sýnir að miðað 

við hámark á öllum vélum sé eftirfarandi mannaflaþörf til staðar og styrkja stoðum undir því 

hver hugsanlega hámarksmannaflaþörf sé. Eins og sjá má á mynd 25 er hámarks mannaflaþörf 

4,1 á nokkrum tímabilum en fer að lágmarki niður fyrir einn á nokkrum tímabilum. 

 

 

 En á þeim tímabilum er meðal annars bara unnið að því að taka vörur frá böndum véla og 

safna þeim upp. Höfundur setur inn áfyllingar gáma til að anna þeim tonnafjölda sem 

Mynd 25 - Heildargreining mannafla miðað við hármarks framleiðslu (framsetning höfundar á niðurstöðum rannsóknar) 

framleiddur var á eftirfarandi tímabili og eru víravélagámar alltaf settir inn sem þrír til 

áfyllingar eins og núverandi fyrirkomulag er. Til glöggvunar er að finna hér samantektar töflu 

á helstu stærðum er greiningin sýnir. 

Tafla 9 - Samantekt greiningar miðað við hámarks framleiðslu (framsetning höfundar) 

 

 

Við seinni greininguna er meðaltals framleiðsla frá febrúar mánuði 2014 tekin á öllum vélum 

og á sama hátt og áður er tímalínan sett upp með þeim verkum sem þarf að vinna.  

Í þessari greiningu er framleiðsla hleifa 471 tonn, vír 194 tonn og melmisstangir 241 tonn og 

því samtals framleiðsla 906 tonn en það er nær þeim raunveruleika sem er í dag hjá Alcoa 

Fjarðaáli. Eins og sjá má á greiningunni með meðaltals framleiðslu þá er mannaflaþörfin 

undir 4 að hámarki sem kemur til yfir styttra tímabil en fyrri greining sýndi. Það helgast að 

því að áfylling víravéla gáma er sjaldnar vegna færri tonna framleiddra. Aftur á móti má sjá 

að fleiri og lengri tímabil sýna lágmarks mannaflaþörf og er hún undir einum. Til 

samanburðar við fyrri greiningu má sjá helstu stærðir greiningarinnar miðað við meðaltals 

framleiðslu í töflu 10. 

 

 

 

 

Mynd 26 - Heildargreining mannafla miðað við meðal framleiðslu (framsetning höfundar á niðurstöðum rannsóknar) 

Tafla 10 - Samantekt greiningar miðað við meðal framleiðslu (framsetning höfundar) 

 

Frekari gögn beggja greininga og uppsetning Gant rits má finna í viðauka 5. 

 

6.5 Samantekt 

 

Út frá þeim vettvangsrannsóknum og gögnum sem tekin hafa verið saman má byrja að spyrja 

spurninga er tengjast núverandi fyrirkomulagi á ferlinu og hvernig mönnun er á svæðinu í 

dag. Stöðugildi eru skilgreind 6 á vöktum og 1 í dagvinnu. Dagvinnustarfsmaður tekur ekki 

þátt í þeim verkum sem lýst er hér að framan heldur tengir saman upplýsingaflæði frá 

framleiðslu og úflutningsteymi inn á vaktir Eimskips og leiðréttir vandamál sem koma upp. 

Því má bera saman þau 6 stöðugildi sem vaktirnar skipa við þá greiningu sem framkvæmd 

hefur verið, að jafnaði fer mannaflaþörf ekki yfir 4,1 miðað við hámarksgetu allra véla og því 

má líta til þess að miðað við meðaltals framleiðslu er hæsti álagspunkturinn 4. Að þessu 

sögðu má segja að líklegur slaki í núverandi fyrirkomulagi sé þó nokkur. Út frá þeim 

viðtölum við starfsmenn svæðisins og vettvangsrannsóknum má sjá að ekki er kallað inn auka 

starfsfólk við veikindi eða frí. Einnig má sjá á vaktskýrslum svæðisins að starfsmenn eru 

lánaðir inn í önnur verk innan hafnarinnar svo sem taka á móti skipum eða tilfærslu gáma. Það 

rennur styrkari stoðum undir greiningarnar hér að ofan. Einnig skal taka tillit til þess að við 

þessar greiningar er gert ráð fyrir hæsta álagi á svo sem víraferlið en að jafnaði má segja að 

framleiðsla lítilla og stórra rúlla sé 50% skipti. Því má með sanni segja að slaki við að stórar 

vírrúllur séu framleiddar sé enn meiri en sýndur er hér. Einnig má velta því upp hvort fækkun 

stöðugilda við pökkun vírs sé ekki möguleiki þar sem þriðja stöðugildið við pökkunarferlið er 

aðeins með verkefni á við helming hinna tveggja. Við það að fækka og hafa stöðugildin 2 

mun afgreiðslutími vírs lengjast en miðað við hámarksgetu eins sólarhrings þá eru þeir 14, 7 

klst að pakka og því 9,3 klst sem eftir sitja miðað við 24 klst. Ef litið er til meðaltals 

framleiðslu þá eru þetta 10 klst og því eftir til ráðstöfunar 14 klst.  

Höfundur skoðaði einnig í framhaldi af þeirri greiningu hvort hægt sé að bæta ferli pökkunar 

þannig að það krefjist færri stöðugilda og þar með styðja enn frekar við að tveir geti sinnt 

þessu. Upphafleg hugmynd snéri að því að fá vél sem sér alfarið um pökkun eða plöstun á 

hverri rúllu og myndi taka við vírnum af lyftara. Því var haft samband við Plastco ehf en það 

fyrirtæki sérhæfir sig í lausnum á pökkunarvélum. Sendar voru upplýsingar um vél sem gæti 

sinnt þessu verki. Vélina má sjá á mynd 27 en hún myndi taka við vírrúllunni af lyftara og 

skila henni síðan innpakkaðri. Með þessari aðferð yrði hægt að fækka stöðugildum en athuga 

þyrfti í nánari greiningu hver fjárfestingarkostnaðurinn yrði og eins kostnaður tengdur 

efniskaupum vegna þessarar vélar. 

 

Mynd 27 – Pökkunarvél (mynd fengin frá Plastco ehf) 

Þegar litið er til þeirra vinnu sem snýr að móttöku vörunnar má sjá að eitt stöðugildi getur 

afkastað allri móttöku frá vélum miðað við að nýta þann slaka meðal annars sem böndin frá 

vélunum gefa, það er að segja 4 rúllur að hámarki af vír, 5 stæður af melmi og 4 stæður af 

hleifum. Ef skoðað eru breytt vinnuskipulag má velta upp þeirri spurningu hvort hægt væri að 

þjappa saman pökkunarvinnu sem framkvæmd yrði í dagvinnu af ákveðnum hópi sem kæmi 

inn aðeins til þeirra verka og þar með stöðugildum fækkað á næturvöktum. Við mótun 

þessarar tillögu ber helst að varast hvort nægt geymslupláss sé á svæðinu til að það anni 

framleiðslu næturvaktar og þann tíma sem tekur að vinna niður lagerinn á svæðinu. Núverandi 

fyrirkomulag svæðisins hentar mjög illa sem vöruhús en höfundur tók saman þau svæði sem 

skilgreind gætu verið sem geymslusvæðið og mat hveru mörg tonn af vörum væri hægt að 

koma fyrir. Miðað við lauslega áætlað mat á umfangi hverrar vöru og staðsetningu er hægt að 

koma fyrir því magni sem framleitt er yfir næturvaktina. Áætlað magn í tonnum fyrir hvert 

geymslusvæði má finna í töflu 11.  

 



 
 

 
76 

 
  

Tafla 11 - Nýting geymslusvæða á útskipunarsvæði (framsetning höfundar) 

 

 

Taka skal fram að á geymslusvæði 1 og 2 er um að ræða að hafa einn eða fleiri vöruflokka. 

Til útskýringar, á geymslusvæði 1 er hægt að koma fyrir 109 tonnum af hleifum en þá væri 

nýting melmis og vírs engin á því svæði. Einnig skal taka það fram að hleifar er eini 

vöruflokkurinn sem þarf ekki húsaskjól og því hægt að aka honum út fyrir steypuskálann ef 

þörf krefur. Út frá þessari greiningu má sjá glögglega að framleiðsla næturvaktar getur verið 

sett til hliðar þar til vakthópur dagvaktar kæmi inn til pökkunar. Út frá hámarksframleiðslu á 

víravél er 12 tíma framleiðsla rúm 150 tonn og á láréttu steypuvélinni er það 175 tonn. Vegna 

lágmarks biðtíma vírs vegna kælingar, þarf framleiðslan að komast fyrir á biðsvæði 

útskipunarsvæðis en svæði 6 getur annað því. Svæði 4 og 5 ná að anna framleiðslu 

næturvaktar og því hægt að staðsetja melmisstangir þar sem síðar yrði hlaðið í gáma á 

dagvakt. Svæði 1 og 2 eru þá ekki enn nýtt undir þetta fyrirkomulag og geta því stutt við þetta 

ferli sem geymsla vegna frávika og vandamála sem geta komið upp. 

Frekari upplýsingar um staðsetningu geymslusvæða og teikning af svæðinu er að finna í 

viðauka 6. 

Eins og fram kemur í greiningunum hér að framan þá getur vara þurft að stoppa og fara í bið 

þar til framleiðslustarfsmenn hafa lokið sinni vinnu. Einn af þeim þáttum sem má sjá er að 

tengslamyndun á milli ferlanna tveggja er lítil en í viðtölum við starfsmenn á meðan 

vettvangsrannsókn stóð mátti greina það. Þetta getur valdið því að skilningur og úrlausn 

vandamála sem tengjast útskipunarferlinu fær hugsanlega ekki nægilegan forgang og skilning. 

Sem dæmi um þetta má nefna skoðun eða losun vöru í bið en við það að seinka stöðugu flæði 

ferlisins er aukið á álagspunkta síðar í tímalínunni. Líkleg ástæða lélegra tengslamyndunar 

getur orsakast fyrst og fremst að því að ekki er sama vaktakerfis tíðni á útskipunarsvæði og í 



 
 

 
77 

 
  

framleiðslu. Þar með byggjast ekki upp tengsl á milli manna og skilningur á aðstæðum sem 

koma upp. Einnig getur það haft áhrif að vegna þess að starfsmenn vinna ekki innan sama 

svæðis og fyrirtækis hamli það einnig bættum samskiptum. Hlutir svo sem þátttaka á 

vaktskiptafundum og sameiginleg aðstaða í kaffitímum gæti hugsanlega bætt til um þessa 

hluti. 

Einnig mætti skoða í hverju það felst að leysa vörur úr bið í framleiðslukerfum og þannig færa 

hugsanlegt úrlausnarhlutverk frá framleiðslu til útskipunar og þannig að ef bið verður í 

flæðinu sé það leyst af starfsmönnum sjálfum en ekki beðið eftir öðrum. Ef Alcoa starfsmenn 

störfuðu í báðum ferlum yrði þessi breyting auðveldari en ella með verktaka þar sem 

starfsmenn sem gætu starfað á víravél myndu að hluta sinni vinnu vera á útskipunarsvæði. 

Með þessu fyrirkomulagi er hægt að auka mannafla á álagspunktum í báðum ferlum þegar 

þeir koma upp. Meðal álagspunkta í framleiðslu er viðsnúningur á vélum sem myndu ganga 

hraðar fyrir sig en ella vegna aukins mannskaps. Framleiðsla véla yrði því meiri en 

sérstaklega má sjá þetta fyrir sér í viðsnúningi á láréttu steypuvélinni sem hefur hvað lengstan 

viðsnúningstíma. 

7 Viðhorfsrannsókn 
 

Í þessum kafla er reynt að skoða enn frekar kosti og galla útvistunar á þeim verkþáttum sem 

fjallað hefur verið um hér að framan. Leitað er til stjórnenda Alcoa um þeirra sýn á 

samstarfinu og reynslu vegna þessa samnings. Uppbygging kaflans miðast að því að reynt er 

að sýna fram á kosti og galla samningsins út frá hagsmunum Alcoa og þar með opna á 

hugsanlegar ástæður fyrir áframhaldandi samstarfi á milli fyrirtæksins og Eimskips. Við 

framkvæmd vettvangsrannsóknar var leitast við að skrifa niður athugasemdir og umræður 

starfsmanna Eimskip sem þegar hefur verið skrifað um í kaflanum virðisgreining. Vegna 

stöðu höfundar gagnvart Eimskip og þeim samningi sem til skoðunar er, taldi höfundur að 

hugsanleg bein viðtöl við starfsmenn og stjórnendur Eimskips myndu ekki þjóna réttmætum 

tilgangi þar sem áhrif höfundar í viðtalinu yrðu til staðar og þar með hugsanleg svör orðið 

hlutdræg þar sem störf höfundar kæmu til umfjöllunar. Höfundur telur að réttmæti viðtala 

gagnvart stjórnendum Alcoa sé aftur á móti til staðar enda er reynt að sýna fram á hag 

fyrirtækisins í samningnum og þá hugsanlegu kosti eða galla sem fylgja honum. 

Framkvæmd voru þrjú hálfopin viðtöl við Smára Kristinsson, framkvæmdastjóra steypuskála, 

Ásgrím Sigurðsson, ferilseiganda steypuskála og Magnús Þór Ásmundsson, forstjóra Alcoa á 

Íslandi. Byrjað var að spyrja út í þeirra sýn á kostum og göllum útvistunar. Í framhaldi var 

skoðað hvernig þeirra sýn væri er varðar uppskiptingu á ferlinu og þar með hugsanlegum 

möguleikum er tengjast því að Alcoa myndi taka yfir ferli útskipunar. Smári og Ásgrímur 

tengjast framkvæmd þess verks þar sem hlutskipti þeirra yrði að útfæra og framkvæma 

vinnuna og því þeim spurningum beint að þeim. Aftur á móti er leitast við að fá viðhorf þeirra 

þriggja á því hvort möguleiki sé fyrir hendi að Alcoa ákveði yfirtöku á hluta af þeim 

verkþáttum sem samningur við Eimskip kveður á um. 

 

7.1 Samstarf Alcoa og Eimskips 
 

Þegar höfundur kannaði viðhorf til samstarfs fyrirtækjanna tveggja má segja að almennt hafi 

samstarfið gengið vel á öllum sviðum. Höfundur byrjaði að spyrja Smára út í hans sýn á þau 7 

ár sem samstarfið hefur verið. Smári sagði að heilt yfir hefði samstarfið verið gott á milli 

fyrirtækjanna og bætti við meðal annars þessu:  

„Þeir hafa tekið miklum framförum á þeim 7 árum og hafa verið tilbúnir að breyta hjá sér eftir 

ábendingar frá Alcoa og eitt besta dæmið um það er eftir ábendingar er tengjast öryggi þar sem 

þeir hafa tekið sig á.“ 

Þarna vísar Smári meðal annars til þess að ein af þeim áherslum sem Alcoa leggur mikið upp 

úr er öryggi starfsmanna, það á jafnt við sinna starfsmanna og þeirra sem vinna innan ferla 

verksmiðjunnar. Ásgrímur telur út frá ferlalegu samhengi að samstarfið hafi gengið nokkuð 

vel og segir jafnframt: 

„....út frá þeirri reynslu sem við höfum er tengist starfsemi útskipunarsvæðis hefur starfsfólk 

Eimskips unnið eftir okkar skipulagi og þó nokkur vinna hefur verið lögð í uppsetningu 

vinnulýsinga ásamt verkferlum. Fyrirtækið hefur meðal annars tekið upp skipulag þar sem 

tjekklistar eru notaðir en það kemur að fyrirmynd okkar og er notað meðal annars í notkun á öllum 

tækjum.“ 

 

7.2 Ástæður útvistunar til Eimskips 
 

Meðal þess sem höfundur spurði alla viðmælendur um er hvaða rök þeir teldu að hafi legið 

fyrir þeirri ákvörðun sem tekin var við byrjun rekstur Alcoa um útvistun á útskipunarsvæði og 

hafnarstarfseminni. Viðmælendur telja að meðal annars hafi samfélagslegar ástæður legið 

fyrir ákvörðun fyrirtæksins á sínum tíma. Smári telur að tvö megin rök hafi legið fyrir því að 

ákveðið er að útvista þessum hluta í byrjun og segir eftirfarandi: 

„Annars vegar að Alcoa kemur með starfsemi inn í samfélag þar sem þeir ákveða að vera ekki í 

öllu sjálfir, heldur gefa aðilum í samfélaginu tækifæri til að byggja upp atvinnutækifæri á svæðinu. 

Hina ástæðuna tel ég að Alcoa hafi ákveðið að þeir væru ekki sérfræðingar í þessum hluta 

starfseminnar og því væri skynsamlegra að fá aðila með þekkingur úr þessum geira að þessum 

málum.“ 

Í svari Magnúsar má greina svipaðan tón er tengist samfélagslegri ábyrgð sem fyrirtæki leggi 

æ ríkari mæli á. Magnús sagði m.a.: 

„Ég held að menn hafi haft samfélagsleg rök mikið á borðinu og stefnan hafi verið að útvista hluta 

af starfsemi verksmiðjunnar þannig að það kæmi fyrirtækinu og samfélaginu til góða. Mér finnst 

það nokkuð augljóst varðandi hafnarstarfsemina að fá fyrirtæki sem hefur þekkingu og kunnáttu til 

að sinna þeim hluta. Hins vegar er það ekki eins augljóst með útskipunarsvæði í steypuskálanum 

en aftur á móti tel ég það gott út frá ferlalegu skipulagi að einn og sami aðilinn taki við vörunni frá 

framleiðslu og komi henni til útflutnings og skilin séu þannig vel skilgreind.“ 

Ásgrímur telur að fyrirmynd þessa skipulags hafi komið erlendis frá þar sem aðrar 

verksmiðjur Alcoa starfa og að sérfræðiþekking þessa hluta hafi ekki verið til staðar og þar 

með útvistun fýsilegur kostur. 

„....flestar af verksmiðjum Alcoa notast við lestar eða flutningabíla þegar flutningur á vörum á sér 

stað frá verksmiðju. Aftur á móti eru verksmiðjur í Noregi sem byggja á sömu hugmyndafræði og 

við. Verksmiðjurnar í Mosjoen og Lista eru staðsettar við sjó og hafnarstarfsemi útvistað að hluta 

til en þá aðallega starfsemi tengd uppskipun og hleðslu skipa. 

 

7.3 Kostir útvistunar 
 

Höfundur spurði einnig um kosti útvistunnarinnar til Eimskips og hvaða atriði það væru sem 

kæmi Alcoa til góða. Allir viðmælendur nefndu sérfræðiþekkingu en Magnús svaraði þessu 

þannig: 

„Einn af kostunum er samfélagsleg ábyrgð þar sem það er ein af stefnum fyrirtæksins að byggja 

upp starfsemi í kringum fyrirtækið sem nýtist samfélaginu í meiri mæli en bara fyrir fyrirtækið. 

Annar kostur er að almennt eigi útvistun að gefa fyrirtækinu meiri sveigjanleika í ákvarðanatöku 

vegna breyttra aðstæðna og erlendis sé það þannig að hægt er að fá inn verktaka inn með stuttum 

fyrirvara og einnig sé auðvelt að taka þá út. Aftur á móti hefur þetta ekki virkað sem skyldi hjá 

okkur þar sem við höfum gert lengri samninga og einangrun vegna staðsetningar er nokkur. 

Verktakar á okkar svæði hafa ekki úr mörgum öðrum verkefnum að vinna úr á svæðinu nema þá 

tengdum Alcoa. Þeir þurfi því að koma inn á svæðið og byggja upp sína starfsemi. Einnig er hinn 

íslenski veruleiki sá, er tengist ráðningum starfsmanna nokkur annar en erlendis þar sem réttindi 

starfsmanna eru sterk og erfitt getur verið að segja upp fólki. Sú staðreynd að á Íslandi eru þessi 

réttindi ekki eins mikil og því mun auðveldara að breyta og þar með dempar þetta hugsanlega kosti 

útvistunnar sem annars er fyrir hendi. Einnig er það kostur að við getum einbeitt okkur að 

kjarnastarfseminni en kaupum  þjónustu af öðrum sem þekkja betur til stoðstarfseminnar og þannig 

fengið meiri gæði og hugsanlega lægri verð. Við eigum þann möguleika að sækja okkur 

sérfræðiþekkingu í okkar kjarnastarfsemi innan Alcoa samsteypunnar en hún er ekki til staðar í 

flutningum. 

Ásgrímur nefnir nokkra af þeim kostum sem hann telji að náist út úr útvistuninni og er það í 

samræmi við þær niðurstöður sem aðrar rannsóknir hafa sýnt. 

„Ég tel að það sé minna starfsmannahald hjá Alcoa og fyrirtæki eins og Eimskip þekkir hvernig 

eigi að hlaða meðal annars í gáma og hafa því færni til að leysa þessi verk. Væntanlega hefur þetta 

einnig samlegðaráhrif við aðra starfsemi Eimskips þar sem þeir sinna öðrum verkum á 

hafnarsvæðinu. Með þessu ættu þeir að geta skapað grundvöll fyrir lægra verði á svæðinu.“ 

Smári kemur inn á sömu hluti og Ásgrímur nefnir er varðar samlegðaráhrif til hagræðingar og 

eins sérfræðiþekkingu Eimskips vegna vinnu þeirra á hafnarsvæðinu. Smári sagði m.a. 

„.....það sem maður vill sjá út úr samstarfi sem þessu er að aðili sem er sérhæfður í þessari 

starfsemi og getur ásamt öðru náð samlegðaráhrifum inn á svæðinu og gætu þannig náð 

hagræðingu samanborið við ef við myndum gera þetta. Við myndum aldrei sjá um hafnarstarfsemi 

fyrir aðra aðila“ 

 

7.4 Gallar útvistunar 
 

Í framhaldi af spurningu um kosti útvistunar spurði höfundur um þá hugsanlegu galla sem 

geta fylgt henni og þær hættur sem geta leynst í svona samstarfi. Viðmælendur nefndu meðal 

annars erfiðleika í samnýtingu starfsmanna á milli ferla og vannýtt tækifæri tengd því. 

Magnús sagði eftifarandi um þá galla og hættur sem Alcoa stæði frammi fyrir. 

 „.....þegar litið er til gallanna þá má almennt draga það fram að á Íslandi má gera ráð fyrir hærri 

kostnaði í útvistun en ef um eigin starfsemi væri að ræða. Þetta á aftur á móti ekki við erlendis en 

meðal annars í Kanada geta menn keypt eina klukkustund í verktöku sem er lægri í samanburð við 

eigin starfsemi. Hærri kostnaður við útvistun á hverja klukkustund er því galli allavega hér á 

Íslandi, aftur á móti sleppum við margt í gegnum útvistun sem getur hugsanlega verið vanmetið 

innan eigin reksturs. Þetta eru þættir sem tengjast starfsmannamálum svo sem frí og utan umhald. 

Samnýting starfsmanna á milli ferla og stjórnun ferlisins getur einnig talist til galla við útvistun.“ 

Magnús kemur inn á þætti er tengjast þekkingu og hvernig hann sér fyrir sér hugsanlega hættu 

er tengist vinnustaðnum og þeirri menningu sem þar ríkir er varðar öryggismál. 

„...við byggjum ekki upp þekkingu innan þessa ferlis sem getur verið ákveðin hættumerki en ein af 

þeim ákvörðunum sem við tökum er að við viljum ekki byggja hana upp heldur sækja okkur 

þekkingu til aðila sem vinna allan jafnan á sínu sviði. Þetta getur átt við mötuneyti, öryggisgæslu 

og flutningum. Ég tel aftur á móti þennan þátt ekki vera stóran. Aftur á móti þegar ég lít til öryggis 

og umhverfismála á vinnustaðnum tel ég meiri hættu á að við myndum ekki upfylla þá staðla og 

vinnubrögð sem við viljum hafa innan okkar svæðis í gegnum verktakann. 

Magnús nefnir einnig að ákveðin hætta getur legið í því hvernig samningar á milli aðila eru 

byggðir upp. 

„...eðli samninga getur verið mismunandi og einn af þeim þáttum sem geta skipt miklu máli er 

hversu mikill áhugi verktakans er að útrýma sóun en við viljum stöðugt vera að vinna að því í 

okkar ferlum. En hefur verktakinn einhverja hvatningu út frá þeim samningi sem hann er með að 

útrýma sóun í sínu ferli. Mér finnst það raunveruleg hætta að ferlið verði bara feitt af því að 

hvatning er lítil sem engin.“ 

Smári kemur einnig inn þætti er tengjast stjórnun og útrýmingu sóunar og segir. 

„......fyrirtækið starfi ekki eftir þeim öryggiskröfum og í þeim anda sem Alcoa kýs að gera 

gagnvart sínu starfsfólki og svo er það á hinn boginn að fyrirtækið sem við útvistum til sé nægilega 

viljugt til að ná til sparnaðar svo við njótum......við höfum séð það í okkar rekstri að á síðustu árum 

höfum við náð árangri í hagræðingu í okkar ferlum en þetta höfum við ekki séð í þeim ferlum sem 

eru útvistaðir.“ 

Í svörum Ásgríms kemur meðal annars fram að þekking á eigin starfsemi geti hugsanlega ekki 

verið til staðar og bætir við. 

„Hættan er sú að við gerum okkur ekki nægilega grein fyrir því hvernig rekstur útsvistaða 

svæðisins er og í hvað störfin felast. Með tímanum getur það orðið þannig ástand á svæðinu að 

verktakinn hafi ekki hag af neinum breytingum svo sem straumlínulögun. Og þar með er enginn 

jákvæður hagur fyrir Alcoa í rekstrinum í þessari rekstrareiningu. Annar galli er að Alcoa hefur 

lítið sem ekkert að segja um stýringu á mannskap og meðal annars þegar mikið álag er á 

framleiðslusvæðum en engin framleiðsla er nýting mannskaps léleg. Starfsmenn útskipunarsvæðis 

bíða eftir framleiðslu til útskipunar er hápunktur álags á sér stað þegar vélar eru í 

framleiðslustoppi. 

 

7.5 Breytingar og tækifæri 
 

Í framhaldi á þeim spurningum er tengjast útvistun til Eimskips vildi höfundur kanna hug 

viðmælenda til þess ef Alcoa myndi sjá um rekstur á þeim verkþáttum sem samningurinn 

tekur á. Allir voru þeir sammála um að þeir sjái ekki fyrir sér að Alcoa myndi vinna allan 

samninginn en aftur á móti væri líkur á því að útskipunarsvæðið gæti heyrt undir Alcoa og 

þannig skil á milli ferla hugsanlega endurskilgreind. Viðmælendur voru því allir jákvæðir 

fyrir nýtingu hugsanlegra nýrra tækifæra með nýju fyrirkomulagi.  Smári sagði meðal annars 

þetta: 

„Ef að við teljum að við getum gert hlutina á hagkvæmari hátt en útvistunaraðili að þá tel ég allt 

koma til greina, við lifum í hörðum heimi þar sem krafa um hagkvæmni í rekstri mun aukast og 

telja má líklegt að við þurfum að meta ákvarðanir um útvistun oftar en einu sinni á líftíma 

verksmiðjunnar.“ 

Í svari Ásgríms við spurningunni kemur hann meðal annars inn á hönnun verksmiðjunnar. 

„Hönnun verksmiðjunnar á sínum tíma var útfærð eftir ákveðnum fjölda stöðugilda fyrir hvert 

svæði og líklegt að það hafi einnig spilað inn í þá ákvörðun að svæðið hafi verið útvistað. Til að 

breyta þessari mynd þarf auðvitað að taka stjórnunarlega ákvörðun um breytingar og það þyrfti að 

gera innan samsteypunnar en ekki einungis Alcoa Fjarðaáli.“ 

Magnús kemur inn á breyttar áherslur á hverjum tíma sem geti leitt af sér aðrar niðurstöður en 

áður og segir meðal annars: 

„Ég tel að eftir því sem fyrirtækið þroskast og kröfur yfir tímann breytast þá þurfi að skoða allar 

leiðir. Í dag eru meðal annars breyttar forsendur og mikill kostnaðarfókus í rekstri fyrirtækisins. 

Það getur leitt til þess að ákveðin gildi verði undir gagnvart nýjum áherslum, svo sem 

samfélagsleg ábyrgð er tengist uppbyggingu þjónustuaðila. Aftur á móti tel ég að fyrirtækið hafi 

ekki breytt í megin atriðum um stefnu þar sem verktaka er notuð í miklu mæli en fókus 

fyrirtækisins er hugsanlega meiri á öðrum gildum og því ákveðnir þættir metnir á hverjum tíma 

fyrir sig. Á tímamótum þegar samningar eru lausir þá tel ég að við eigum að skoða umfang 

samninga sem þessa. Mér hefur fundist það óþægileg staða að þegar samningar sem þessir eru svo 

stórir að birgjar geta hugsanlega flutt kostnað frjálslega á milli liða þar sem einn liður gefur meiri 

en annar og þannig nýtt tækifæri til undirboða á ákveðnum þáttum samningsins. Þessa stöðu þarf 

verkkaupinn að vera meðvitaður um og hafa virka eftirfylgni á öllum liðum samningsins.“ 

Höfundur spurði Ásgrím og Smára að því hvort þeir teldu að miðað við núverandi skipulag í 

steypuskála að samnýting starfsfólks við útskipunarferli væri raunhæfur kostur. Ásgrímur 

nefnir meðal annars samnýtingu við móttökusvæði íblöndunarefna sem möguleika en þar 

vinni starfsmenn Alcoa að svipuðum verkum og Eimskip gerir. Smári sér möguleikana einnig 

til staðar og nefnir: 

„Ég sé kannski ekki beint að starfseminn niður í útskipunarsvæði sé hluti af starfsemi svæðisins í 

framleiðslu, ég sé til dæmis ekki fyrir mér að starfsfólk á víravél eða hleifasteypuvél sé með annan 

fótinn niður í útskipun. Það sem ég sé fyrir mér frekar að við myndum bæta við 6. starfstöðinni 

sem yrði þá svipaður kjarni og er í dag hjá okkur með til dæmis sow caster þar sem starfsmenn 

vinna innan þess. Alveg eins og við höfum samstarf og nýtingu á milli ferlanna 5 í dag þá yrði 

hægt að sjá hugsanlega hagræðingu með því að bæta við 6. starfstöðinni.  Sem dæmi mætti sjá 

fyrir sér í stoppum á sow caster og víravél að samnýting á mannskap yrði betri upp á við ef við 

getum nýtt starfsfólk frá útskipunarsvæði í viðsnúning á vélum. Þann möguleika höfum við ekki í 

dag.“ 

Að lokum kannaði höfundur sýn viðmælenda á því hvort kjarnastarfseminni yrði útvistað í 

steypuskálanum og þá er átt við framleiðsluferlin. Einnig kannaði hann hvort þeir sjá fyrir sér 

að útvistun eigi sér stað í ríkari mæli innan steypuskálans og ákveðin svæði útvistuð til þriðja 

aðila í svipaðri mynd og gert er með útskipunarferlið. Allir viðmælendur sögðust ekki sjá fyrir 

sér að útvistun á kjarnaferlum yrði að veruleika enda væri sérfræðiþekking Alcoa á þeim 

sviðum og þekkingarnet fyrirtækisins til staðar. Allir nefndu að hugsanlega væri frekari 

útvistun möguleiki og þá sérstaklega horft til stoðferlis eins og deiglustöðvar. Smári sagði 

eftirfarandi: 

„...........ákveðinn hluti af rekstri steypuskálans snýr ekki að steypun málma og við erum með 

sérstakar aðstæður hér á Íslandi þar sem deiglustöð er staðsett innan steypuskálans en er alla jafnan 

ekki þar. Þar væru hugsanlega tækifæri til útvistunar með hakvæmum hætti. Við höfum meðal 

annars gert það með endurfóðrun á deiglum og eigum tækifæri þar sem við höfum einsett okkur að 

skoða í ár. Hvort það kemur út sem verkefni veit ég ekki en við stefnum að útboði og sjáum þá 

hvernig rekstrarniðurstöður þess svæði myndu verða.“ 

 

7.6 Samantekt 

 

Sjá má í svörum stjórnenda Alcoa að ákvörðun um útvistun snýr ekki eingöngu að þáttum er 

tengjast kostnaði heldur er þetta hluti af stefnu fyrirtækisins um hvernig innganga þeirra er inn 

á svæðið. Stefna sem tekin er upphaflega um að fyrirtæki skuli styðja við uppbygginu annarra 

aðila á Austurlandi er hluti af stærri mynd um hversu mikið og hvaða verkþættir eru útvistaðir 

hverju sinni. Kostir og gallar útvistunar þarf því að meta út frá þeirri mynd sem fyrirtækið vill 

stefna að í sínum rekstir. Endurnýjun samnings á þeim tímamótun sem núna er staðið frammi 

fyrir velta aftur á móti upp þeim gildum sem fyrirtækið hefur og þá hvort breyting þurfi að 

eiga sér stað í ákvörðunum tengdum útvistun. Ljóst má aftur móti vera að stjórnendur 

fyrirtæksins munu horfa til útvistunar á öðrum svæðum innan steypuskálans og þá sjá hvort 

samanburður eiginreksturs eða útvistunar hafi raunverulega hagræðingu fyrir Alcoa Fjarðaál. 

Vonir stjórnenda Alcoa Fjarðaáls til útvistunar má segja að séu í samræmi við niðurstöður 

fyrri rannsókna um að fyrirtækið sæki sér sérfræðiþekkingu og hagræðingu inn í rekstur 

annars fyrirtækis. Áhugaverður punktur Magnúsar er tengist kostnaði útvistunar þar sem 

íslenskar aðstæður bjóði ekki upp á hagræðingu í rekstri, þar sem að tímagjald útvistunar á 

hvern starfsmann er allan jafnan hærra en í eigin rekstri andstætt við rekstur erlendis. Allir 

viðmælendur sjá hugsanleg tækifæri og eru opnir fyrir breytingum á skipulagi heildarferlisins 

þar sem straumlínulögun og nýting mannafla getur orðið einn helsti þáttur hagræðingar fyrir 

Alcoa Fjarðaál. 

8 Niðurstöður 
 

Í þessum kafla má segja að höfundur taki saman allar þær upplýsingar sem komið hafa fram 

úr fræðilegum bakgrunni, fyrri rannsóknum og greiningunum tveim og viðtölum við 

stjórnendur Alcoa og leggi fram sem heildstæða mynd. Einnig veltir höfundur upp ákveðnum 

spurningum og hugmyndum um nýtt skipulag útskipunar sem verður vonandi grunnur að 

ákvarðanatöku Alcoa um næstu skref í þessum málum. Höfundur setur fram að lokum 

almennar ráðleggingar til fyrirtækja sem hann telur mikilvægt er að hafa í huga við 

ákvarðanatöku. 

Eins og fram kemur í kaflanum um fyrri rannsóknir þá eru ástæður fyrirtækja mismunandi 

fyrir ákvörðun um útvistun. Fyrirtækin leitast eftir mismunandi áherslum hvað þau telja sig 

þurfa fyrir sinn rekstur og sækja þær þá til útvistunaraðila í gegnum útvistunarsamning. 

Ákvörðun sem þessi byggir alla jafnan á stefnu eða áherslum hvers fyrirtækis á þeim og eins 

og kemur fram í rannsókn Bertrand og Francouis um að útvistun sem hluti af heildarstefnu 

fyrirtækis en stendur ekki bara sem einstæð viðskiptaákvörðun á þeim tíma. Um er að ræða 

allan jafnan langtíma samninga eins og í tilfelli Alcoa Fjarðaáls. 

 

8.1 Rekstrarlegur samanburður og kostnaðar-ábatagreining 
 

Í kostnaðar-ábatagreiningu sem höfundur leggur fram í kafla 5 má sjá niðurstöður út frá 

rekstrarlegum samanburði á milli fyrirtækjanna tveggja. Kostnaður vegna samnings útvistunar 

miðað við 12 mánaða tímabil yrði 314,7 milljónir kr. samanborið við forsendur eigin reksturs 

upp á 285,3 milljónir kr. Sá munur sem metinn er á milli þessara tveggja leiða má túlka sem 

þann kostnað sem útvistun Alcoa hefur eða rúmar 29,4 milljónir kr. Í þeim útreikningi er 

miðað við að Eimskip meðhöndli 345 þúsund tonn. Að meðaltali má því segja að hvert tonn 

kosti 7 dollara út frá þeim kostnaðarliðum sem til skoðunar er. Það gerir rúmlega 854 kr á 

hvert tonn ef miðað er við meðalgengi ársins 2013. Út frá þessum forsendum má segja að 

miðað við 10.000 tonna framleiðsluaukningu myndi kostnaður verða um 70.000 dollurum 

hærri eða rúmlega 8,5 milljónir króna. Ef framleiðsluminnkun yrði aftur á móti má sjá 

kostnaðinn lækka um sömu upphæð, 8,5 milljónir kr.  

Í fréttum fjölmiðla síðustu ár hefur fyrirtækið gefið þau skilaboð að það hafi hug að því að 

auka framleiðslu sína, samanber grein Morgunblaðsins frá árinu 2012 þar sem Magnús Þór 

Ásmundsson, forstjóri Alcoa á Íslandi segir að fyrirtækið undirbúi straumhækkun sem leiði til 

framleiðsluaukningar úr 350 þúsund tonn í 370 þúsund tonn. Einnig til viðbótar hafi 

fyrirtækið hug að því að stækka álverið og auki framleiðslu um 180 þúsund tonn á ári ef 

samningar um fjármögnun og raforkukaup nást (Morgunblaðið, 2012, 4. maí). Ljóst má vera 

að stefna fyrirtæksins til aukningar framleiðslu á næstu árum sé til staðar en með því fylgir 

aukinn kostnaður við útvistun miðað við núverandi fyrirkomulag samnings. 

 

8.2 Mat á kostum og göllum útvistunar 

 

Við mat á kostum og göllum útvistunar nýtir höfundur virðisgreiningu á ferlinu og viðtöl við 

starfsmenn til að sýna fram á þær aðstæður sem fyrir eru hendi í samstarfi milli Alcoa og 

Eimskip. Einnig leggur höfundur fram ný gögn út frá niðurstöðum virðisgreiningar sem sýna 

fram á nýja sýn og hugsanleg tækifæri sem til staðar eru. 

Samningurinn á milli félaganna tveggja, hefur tekið breytingum í gegnum þau 7 ár sem liðin 

eru, áherslur hafa breyst frá upphaflegum forsendum samnings og taka hefur þurft mið af 

breyttum forsendum í umhverfi fyrirtækjanna meðal annars vegna gengi gjaldmiðla. Alcoa 

hefur þurft að meta kosti sína á hverjum tíma og telja má nokkuð víst að meðal annars 

staðsetning verksmiðjunnar og stærð þess vinnu- og fyrirtækjamarkaðar hafi haft áhrif. 

Líklegir aðilar eða fyrirtæki sem geta tekið að sér verkefni sem unnin eru af Eimskip eru fáir. 

Ekki er hægt að sjá að neitt fyrirtæki sem byggir allan sinn grunn á Austurlandi geti tekið að 

sér verkefni sem þessi og því þarf að leita til fyrirtækja sem byggja upp megin starfsemi sína á 

höfuðborgasvæðinu og víðar um landið. Þessar aðstæður hafa áhrif á hvernig mat á samningi 

sem þessum er lagt fram og hvaða kostir eru í boði á hverjum tíma. Ekki er hægt að sjá að 

margir aðilar komi til greina í samkeppni um samning sem þennan. Hugsanlegt má telja að 

erlendir aðilar hafi áhuga á þessu en miðað við það efnahagsástand og óstöðugleika sem 

einkennt hafa Ísland undanfarin ár er líkur á því ekki miklar. Því má segja að það ríki 

fákeppni á þeim markaði sem Alcoa leitar inn á varðandi útvistun hafnarstarfsemi sem 

þessari. 

Út frá þeim rannsóknarmarkmiðum sem þetta verkefni hefur þá má segja að framangreind 

fákeppni á markaði geti hamlað góðri niðurstöðu fyrir Alcoa samanborið meðal annars við 

önnur svæði erlendis. Því má segja að þetta sé einn af þeim göllum sem fylgi útvistun Alcoa. 

Það fyrirkomulag sem unnið er eftir núverandi samningi á milli fyrirtækjanna tveggja er að 6 

stöðugildi er á hverri vakt á útskipunarsvæði og vakthópar samtals 4. Eitt stöðugildi er í formi 

dagvinnu sem vinnur alla virka daga. Höfundur vann virðisgreiningu á útskipunarferlinu til að 

kanna mannaflaþörf og greina hugsanleg tækifæri til breytinga. 

Ef litið er á niðurstöður virðisgreiningar má sjá að hámarki þurfi 4 stöðugildi á hverri vakt til 

að sinna núverandi verkefnum samningsins. Miðað við uppsetningu höfundar út frá álagi 

miðað við meðaltalsframleiðslu er mannaflaþörf 3 til 4 stöðugilda fimm sinnum á sólarhring í 

skemmri tíma. Leiða má því líkur að því að fækkun um tvö stöðugildi, frá 6 í 4 á hverri vakt 

sér raunhæfur kostur án allra breytinga á ferlinu sjálfu. Taka skal fram að tækifæri með 

kaupum á pökkunarvél eða breytingu á vinnuferli svo sem að vinna með lágmarks mannskap 

á næturnar er ekki skoðað frekar á þessu stigi. 

Ef horft er til vinnu dagvinnu starfsmanns sem einkennist að samhæfingu, samskiptum inn á 

vaktir og lagfæringar á frávikum má sjá að með frekari skoðun og greiningu á þeim 

verkþáttum sé unnið að útrýmingu sóunar. Svo sem aukinni ábyrgð og kennslu starfsmanna á 

vöktum svo eitthvað sé nefnt. Höfundur telur aftur á móti út frá eigin reynslu að stöðugildið sé 

hægt að samræma hlutverki innan steypuskálans en innan þess starfar aðili að frágang 

útflutnings og skipulagningu framleiðslu. Það stöðugildi er nátengt allri þeirri vinnu og að 

miklu leyti starfa báðir aðilar mjög náið á hverjum degi. Úrlausn verkefna tengjast að 

úrvinnslu frávika í framleiðslu. Því má sjá fyrir sér að útrýma þeim millilið og sameina 

hlutverkið innan þessa stöðugildis sem nú þegar er unnið af Alcoa. Færsla starfsmanns að 

hluta eða öllu leyti má sjá fyrir sér með breytingu á staðsetningu starfsstöðvar frá steypuskála 

til útskipunarsvæðis. Stöðugildi dagvinnu starfsmanns mætti því taka út í nýjum útreikningi á 

mismun samnings við Eimskip og Alcoa. 

Að framansögðu breytingum tengjast þær hagræðingarhugmyndum höfundar og einnig þeim 

forsendum sem unnið var með í kostnaðar-ábatagreiningunni í kafla 5 um sveigjanleika til 

fækkunar stöðugila á vöktum úr 6 í 4. Má áætla að mismunur á milli Alcoa og Eimskip hefði 

orðið því 105 milljónir króna miðað við 12 mánaða tímabil. 

Tafla 12 - Samanburðargreining út frá hagræðingu (framsetning höfundar) 

 

 

Eins og fram kemur í viðtölum við stjórnendur Alcoa má sjá að hugsanleg tækifæri til 

samnýtingar og hagræðingar eru til staðar að þeirra mati. Einnig eru þeir opnir fyrir starfsemi 

útskipunarsvæðis innan steypuskálans sé unnin af starfsmönnum Alcoa en ekki verktaka. 

Aftur  á móti telja þeir allir að starfsemi á höfninni sjálfri svo sem uppskipun og afgreiðsla 

skipa sé ekki fýsilegur kostur. Höfundur er sammála þessu mati enda myndi sú starfsemi 

krefjast sérhæfðrar fjárfestingar í hafnarkrana sem er umtalsverð. 

Ljóst má vera að einn af kostum samnings Alcoa við Eimskip er að fyrirtækið útvistaði allri 

starfsemi vegna eins starfssvæðis innan steypuskálans en eins og Smári Kristinsson, 

framkvæmdastjóri steypuskálans nefnir að líta megi á útskipunarsvæðið sem 6. starfstöðina 

innan skálans. Frá því að Alcoa Fjarðaál hóf vinnslu þá hafa stjórnendur og stoðferli einbeitt 

sér að kjarnastarfseminni sem er framleiðsla áls. Þegar horft er til þátta sem koma fram í 

fræðigreinum og öðrum rannsóknum eins og sérfræðiþekking sem útvistunaðili kemur inn 

með er erfitt að sjá því stillt upp varðandi vinnu Eimskips á útskipunarsvæði. Eins og fram 

kemur hér að framan þá vinnur Alcoa vinnulýsingar ferlsins sem hægt er að finna í viðaukum 

2 til 4 og því öll útfærsla hleðslu enn innan fyrirtækisins, en sjá mætti fyrir sér að sú vinna sé 

hjá útvistunaraðila. Reynsla höfundar af samstarfinu síðustu ár og lærdómur af einum af 

kostum útvistunar, sérfræðiþekking hefur leitt höfund til þeirrar ályktunar að þekking er ekki 

sótt út fyrir fyrirtækið heldur er frumkvæði og ákvarðanataka öll innan Alcoa. Erfitt er því að 

segja að lykilþáttur í útvistun á útskipunarsvæði sé brunnur sérfræðiþekkingar sóttur til annars 

aðila. Aftur á móti telur höfundur að ekki sé það sama upp á teningnum varðandi stafsemi á 

höfninni sjálfri og afgreiðslu skipa.  

Til að lýsa þeim hugsunarhætti sem fyrir er í útskipunarsvæði má vitna í setningu starfsmanns 

Eimskips þegar höfundur var í vettvangsrannsókn, „......við gerum bara það sem Alcoa segir 

okkur að gera og ekkert meir“. Þarna átti hann við að útfærsla starfsmanna Eimskips á verkum 

tengdum vinnu þeirra kæmi ekki til greina en starfsmaðurinn hafði ákveðnar hugmyndir um 

breytt vinnulag. 

Eins og fram kemur í fyrri rannsóknum og fræðigreinum um útvistun er lykilþáttur fyrirtækja 

lækkun kostnaðar út frá þeirra eigin rekstri, í tilfelli Alcoa má sjá staðfestingu á að svo er 

ekki. En áhugaverður punktur Magnúsar Þórs Ásmundssonar, forstjóra Alcoa á Íslandi að 

útvistun á Íslandi sé allan jafnan dýrari en eiginrekstur, þar sem einn af lykilþáttum útvistunar 

er ekki til staðar. Sú staðreynd að út frá greiningu höfundar í kafla 4 um umfang og stærð 

samnings miðað við aðra starfsemi styðji það við hugmyndir sem Bertrand og Francouis um 

að ákveðin skilyrði þurfi að vera til staðar fyrir útvistunaraðila svo lækkun kostnaðar sé 

raunhæfur möguleiki. En hérna er átt við að útvistunaraðili eigi kost á annarri vinnu sem 

samnýtist vinnu útvistunarsamnings og þannig boðið lægra verð fyrir sína þjónustu en ef 

verkaupi væri sjálfur að framkvæma vinnuna. Í tilfelli Alcoa er 89% af allri starfsemi og 

flutningum um Reyðarfjörð á þeirra vegum og því hagkvæmni út frá vinnslu annarra verka 

ekki stór þáttur. 

Að framan sögðu má með sanni segja að kostir og gallar útvistunar Alcoa Fjarðaáls verða að 

áhrifum frá mörgum mismunandi þáttum, þátta svo sem umhverfi fyrirtæksins og eins stefnu 

þess sem hugsanlega kemur frá höfuðstöðvum fyrirtæksins. Niðurstöður ákvarðanatöku um 

samning Alcoa og Eimskip þarf að vera byggð á forsendum um hver stefna fyrirtæksins er og 

eins að litið sé til þess umhverfis sem reksturinn er í, á hverjum tíma. Tímasetning 

endurnýjunar í dag getur hugsanlega leitt stjórnendur til að taka aðra afstöðu til nýs samnings 

en ella yrði eftir 10 ár.  

 

8.3 Ráðleggingar til Alcoa Fjarðaáls 
 

Framlag höfundur með þessu verkefni er ætlað að velta upp þeim þáttum varðandi hugsanlega 

útvistun sem fyrirtækið stendur frammi fyrir að velja á milli. Mat höfundur á þeirri vinnu sem 

hefur verið unnin er að tækifæri eru til staðar og sóun í ferlinu raunveruleiki, niðurstöður 

verkefnsins um 105 milljóna króna sparnað á 12 mánaða tímabili verða því vonandi nýttar til 

ákvarðanatöku um breytingar á útvistun er tengist steypuskála Alcoa Fjarðaáls eða gögn nýtt í 

samningum við Eimskip eða nýja aðila til framtíðar. Lækkun kostnaðar tengdum útskipun er 

hægt að sækja með því að virkja þau tól meðal annars sem Alcoa hefur að leiðarljósi. 

Útrýming sóunar og bæting vinnuferla er eitt af lykilatriðum í rekstri og stefnu fyrirtæksins.  

Annar þáttur sem stjórnendur Alcoa þurfa að velta upp og taka til skoðunar er hvernig 

samband byggist upp á milli fyrirtæksins og þjónustuaðila. Alcoa er stórt fyrirtæki með miklar 

kröfur um marga málaflokka tengdum rekstri og vinnu starfsmanna. Að því gefnu telur 

höfundur að stjórnendur og fyrirtækjamenning Alcoa sé mjög ráðandi í öllu samstarfi. Þar 

sem annar aðili er ráðandi og mjög virkur er varðar hvernig aðrir aðilar vinna sín verk getur 

leitt til þess að útvistunaraðili haldi til baka sínum áherslum og þar með hugsanlegum kostum 

útvistunaraðila til að vinna á sínu sérfræðisviði. Aðstæður sem þessar leiða þá til einungis 

viðskipta með mannafla sem annars er stýrt af Alcoa í gegnum þeirra menningu og áherslur. 

Höfundur veltir því upp hvort upphaf samstarfsins við Eimskip sé byggt á þeim grunni sem 

lýst er hér að framan og þar með leitist Eimskip ekki til að byggja þennan rekstur á sínum 

forsendum. 

Í þættinum Mad Money á sjónvarpsstöðinni CNBC þar sem þáttastjórnandi Jim Cramer fær 

Klaus Kleinfeld, stjórnarformann og forstjóra Alcoa í viðtal eftir niðurstöður úr rekstri 

fyrirtæksins á fyrsta ársfjórðungi ársins 2014 fer Klaus yfir þá staðreynd að mismunandi 

rekstrareiningar innan Alcoa skila mismunandi árangri til rekstursins. Klaus segir meðal 

annars þetta: 

„What can we as Alcoa bring to the table when we run those businesses? Only if the answer is a 

positive one, then I think we have the right to own these businesses. You have to ask yourself the 

question, are we running those businesses better with a higher value for the shareholders than 

others ?“ 

Þarna vísar Klaus Kleinfeld til þess að ef Alcoa getur rekið rekstareiningar betur en aðrir og 

skapað þannig virði fyrir eigendur sína sé það réttlætanlegt. 

 

8.4 Almennar ráðleggingar um útvistun 
 

Ef litið er til þeirra þátta sem komið hafa fram í rannsókn höfundar á útvistun Alcoa Fjarðaáls 

og samantekt fyrri rannsókna telur höfundur nokkra lykilþætti standa framar öðrum í 

ráðleggingum til fyrirtækja vegna útvistunar. 

Stefna fyrirtækja og markmið þeirra er eitt af því sem stjórnendur og eigendur þeirra hafa 

sameinast um að fara eftir í sínum rekstri og þegar kemur til ákvarðanatöku um útvistun þarf 

að vega og meta áhrif þess innan stefnunnar og með hliðsjón af markmiðum til langs tíma. 

Útvistun getur verið hluti af stefnu fyrirtæksins en passa verður upp á hver megin rök 

útvistunar eru svo stjórnendur hverrar deildar missi ekki sjónar af þeim í samstarfi sínu við 

útvistunaraðila. 

Við uppbyggingu nýrra fyrirtækja er mikilvægt að stjórnendur átti sig á því hvaða lykilþættir 

standa að hverju ferli innan sinnar virðiskeðju. Það er meðal annars lykilþáttur í þekkingu sem 

byggist upp í ferlinu. Við útvistun í þeim aðstæðum þurfa stjórnendur að meta hvort annar 

aðili hafi þá þekkingu og geti þar með komið inn í ferlið og unnið það án þeirrar 

lærdómskúrfu sem annars nýr aðili færi í gegnum. Stjórnendur geta einnig tekið ákvörðun um 

að sem hluti af þeirra uppbyggingu sé að vinna alla ferla og skipulag og þannig fara í gegnum 

lærdómskúrfu verkefnsins og byggja þannig upp þekkingu. Sú reynsla komi þeim því til góða 

þegar skoða eigi annað rekstrarform á ferlinu og þannig haft til hliðsjónar samanburð frá 

sínum eigin rekstri. 

Aðstæður fyrirtækja skipta miklu máli þegar kemur til útvistunar. Fyrirtæki sem ætlað er að 

sækja til hagræðingar í rekstri með útvistun þarf að búa við ytri aðstæður sem bjóða upp á að 

önnur sérhæfðari fyrirtæki geta nýtt stærðarhagkvæmni sína, fyrirtækinu til hagsbóta. Við 

aðstæður þar sem fákeppni og megin þorri allra vinnu útvistunaraðila er fyrir einn aðila má 

líklegt telja að hagræðing náist ekki. Aftur á móti geta innri aðstæður svo sem skortur á tækni 

eða þekkingu verið sótt til annarra aðila á svæðinu en alla jafnan getur sá kostnaður orðið 

fyrirtækinu dýr. 

 

8.5 Lokaorð 

 
Við vinnslu þessa verkefnis kom það höfundi nokkuð á óvart hversu mikil tækifæri eru til 

staðar tengdu útskipunarsvæðinu og þeirri vinnu sem unnin er þar. Viðhörf stjórnenda Alcoa 

um að þeir séu tilbúnir til að skoða breytingar á núverandi fyrirkomulagi koma einnig nokkuð 

á óvart þar sem stefna fyrirtæksins hefur frá upphafi verið í átt til útvistunar á sem flestum 

sviðum. Öflun gagna um fyrri rannsóknir hafa einnig opnað augu höfundar um ný viðhorf 

tengd kostum og göllum útvistunar sem hugsanlega eigi við hjá Alcoa Fjarðaáli. Frekari 

rannsóknir á þessu sviði innan fyrirtækisins væru áhugaverðar þar sem niðurstöður frá öðrum 

ferlum um útvistun eru greindar og samanburður framkvæmdur á sambærilegan hátt. Einnig 

væri áhugavert að skoða hvaða stefnu og samningar eru til staðar um útvistun hjá öðrum 

álfyrirtækjum á Íslandi samanborið við Alcoa Fjarðaál. 

Viðauki 1 
 

Í viðauka þessum má finna kostnaðarliði Alcoa Fjarðaáls er tengist kostnaðar-ábatagreiningu 

á útvistuðum samningi við Eimskip. Samningur kveður á um að eftirfarandi gjöld séu í 

dollurum og er því uppbygging töflunnar í dollurum fyrir hvern mánuð á árinu 2013. Á fyrstu 

3 mánuðum ársins var annað fyrirkomulag á samningi og því eru þeir mánuðir skyggðir og 

sýna meðaltal seinni 9 mánaða. Síðasti dálkur töflunnar sýnir kostnað í íslenskum krónum 

miðað við gengið 122 á hvern dollar. 

Viðauki 2 
 

Í viðauka 2 má finna vinnulýsingu vegna útskipunar hleifa á fleti. Vinnulýsingin er tekin af innraneti 

Alcoa Fjarðaáls. 

Viðauki 3 
 

Í viðauka 3 má finna vinnulýsingu vegna útskipunar melmis. Vinnulýsingin er tekin af innraneti Alcoa 

Fjarðaáls. 

Viðauki 4 
 

Í viðauka 4 má finna vinnulýsingu vegna útskipunar vírs. Vinnulýsingin er tekin af innraneti Alcoa 

Fjarðaáls. 

Viðauki 5 
 

Gant rit tímamælinga á þeim verkþáttum er tengjast útskipunarvinnu steypuskála. 

Framsetning höfundar út frá rannsóknarvinnu. 

Mæling út frá meðal framleiðslu febrúar 2014. 

 

Mæling út frá hámarks framleiðslu. 

Viðauki 6 

 

Í viðauka þessum má finna teikningu af útskipunarsvæði með númeruðum geymslusvæðum. 

Taflan sýnir áætlað magn vöru sem kemst fyrir á viðkomandi svæði. Geymslusvæðin eru 

merkt með gráleitum kössum og eru númeruð með gráleitum tölustöfum frá 1 til 7. Aðrar 

frekari útskýringar á þessari mynd er lýst inngangi kaflans um virðisgreiningu Alcoa. Mat 

þetta er unnið út frá vettvangsrannsókn höfundar og mælingar á stærð svæðanna og stærð 

hverrar lotu af vöru fyrir sig. Gert er ráð fyrir aðgreiningu inn í þessu skipulagi svo sem að 

aðgengi á milli lota sé til staðar á svæðunum. 

 

Útskýringar eru eftirfarandi: 

Rauð lína táknar lokaða gönguleið inn á svæðið frá framleiðsluferli. 

Appelsínugul lína táknar gönguleið á opnu svæði. 

Gulur kassi táknar skrifstofugám þar sem öll vinnsla tölvugagna er unnin. 

Grásvæði eru geymslusvæði fyrir vörur. 

Punktur 1 er inntaka hleifa. 

Punktur 2 er inntaka melmisstanga. 

Punktur 3 og 4 er inntaka vírs. 

Punktur 5 er veltari sem setur vír á bretti. 

 

 


